
Azərbaycan Respublikasının Prezidenti 
İlham Əliyevin xalqa müraciətindən:

-Əziz həmvətənlər!
Böyük sevinc hissi ilə bildirirəm ki, Laçın rayonu işğaldan azad olun-

du. Bütün Azərbaycan xalqını bu münasibətlə ürəkdən təbrik edirəm. 
Laçın rayonunun işğaldan azad olunması tarixi hadisədir. Özü də bir 
güllə atmadan biz Laçın rayonunu qaytardıq. Düşməni buna məcbur et-
dik. Döyüş meydanında əldə edilmiş parlaq qələbə bu gözəl nəticəyə gə-
tirib çıxardı ki, üç rayonumuz – Ağdam, Kəlbəcər və Laçın bizə qaytarıl-
dı. Biz bu rayonları bir güllə atmadan, bir şəhid vermədən qaytarmışıq.
Laçın rayonu ölkəmizin ən böyük rayonlarından biridir, ərazisi 1800 

km2-dir. Laçın rayonunun zəngin təbiəti, tarixi abidələri, yeraltı sər-

vətləri bizim milli sərvətimizdir. La-
çın rayonunun Azərbaycanın gələcək 
iqtisadi inkişaf işlərində mühüm rolu 
olacaqdır. İlk növbədə, biz Laçına la-
çınlıları qaytaracağıq. Əziz laçınlıları 
bu gözəl hadisə münasibətilə ürəkdən 
təbrik edirəm, gözaydınlığı verirəm. 
Laçın işğal olunanda bu rayonda təq-
ribən 50 mindən bir qədər çox əhali 
yaşayırdı. İndi Laçın rayonunun əha-
lisi 80 min nəfərə çatıb. Əlbəttə ki, la-
çınlıları qısa müddət ərzində Laçına 
qaytarmaq bizim əsas vəzifələrimiz-
dən biri olacaqdır. Həmçinin, biz çalı-
şacağıq ki, keçmiş məcburi köçkünləri 
işğaldan azad edilmiş bütün digər ra-
yonlarımıza qısa müddət ərzində qay-
taraq.
Laçın rayonunda bizim böyük meşə 

sahələrimiz var - ərazinin 22 min hek-
tarı meşə sahəsidir. Bu da bizim böyük 
sərvətimizdir. Kəlbəcər rayonunda 24 

min hektar meşə sahəsi vardır. Zəngilan və Qubadlı rayonlarında 12 
min hektar və eyni zamanda, işğaldan azad edilmiş Hadrut rayonun-
da və Xocavənd rayonunun bir hissəsində böyük meşə sahələri vardır. 
Meşələr isə planetimizin ağ ciyərləridir. Mənfur, vəhşi düşmən bizim 
meşələrimizi 30 il ərzində qırıb, talayıb və son müddət ərzində yandırıb. 
Buna baxmayaraq, meşə sahələrimizin böyük hissəsi toxunulmaz qalıb, 
çünki düşmən o meşələrə dırmaşa bilməyib, o, ucqar dağ massivlərində 
yerləşir. Əlbəttə, dağıdılmış və məhv edilmiş infrastrukturun, o cümlə-
dən kəsilmiş ağacların bərpası da diqqət mərkəzində olacaqdır.
Onu da bildirməliyəm ki, bizim böyük çayımız - uzunluğu 100 kilo-

metrdən çox olan Həkəri çayının mənbəyi Laçın rayonundadır. Bu da 
böyük strateji əhəmiyyətə malik olan məsələdir. Deyə bilərəm ki, bizim 
10-dan çox böyük və kiçik çayımızın mənbəyi işğaldan azad edilmiş tor-
paqlardadır. Onların arasında 4 çayı xüsusilə qeyd etmək istərdim. Çün-
ki bu çayların uzunluğu 100 km-dən çoxdur. Tərtərçay 200 kilometr, Ba-
zarçay 180 kilometrə yaxın, Xaçınçay 120 km-ə yaxın – bu 3 çay Kəlbəcər 

rayonunda yerləşir. Həkəri çayı da böyük çaylarımızdan biridir, uzun-
luğu 100 km-dən çoxdur. Bunun çox böyük əhəmiyyəti var. Çünki Azər-
baycan ərazisindən keçən bizim əsas çayların mənbələri başqa ölkələr-
də yerləşir - Kür çayı, Araz çayı, Samur çayı. Bizim bu 3 əsas çayımızın 
mənbələri başqa ölkələrdə yerləşir. Əlbəttə ki, 4 böyük çayın mənbə-
yinin ölkəmizin ərazisində olması böyük üstünlüyümüzdür. Ancaq bu 
ərazilər işğal altında idi. İndi bu ərazilər işğaldan azad edilib. İşğaldan 
azad edilmiş torpaqların və orada həyatın bərpası üçün, əlbəttə ki, çay 
resurslarımızın çox böyük əhəmiyyəti olacaqdır. Artıq müvafiq göstə-
rişlər verilib və su anbarlarının tikintisi nəzərdə tutulur. Bu, özlüyündə 

kənd təsərrüfatının inkişafına, ekoloji tarazlığın təmin edilməsinə çox 
böyük təsir göstərəcək amillərdən biridir.
Bütövlükdə azad edilmiş bölgələrin iqtisadi potensialı, kənd təsərrü-

fatı, turizm potensialı çox böyükdür. Biz bu potensialdan məharətlə isti-
fadə edərək Qarabağ bölgəsini nəinki Azərbaycanın, dünyanın ən gözəl 
bölgələrindən birinə çevirməliyik və əminəm ki, buna nail olacağıq.
Bölgəmizdə yeni reallıq yarandı. Bu reallığı biz yaratdıq. Azərbaycan 

yaratdı bu reallığı. Biz düşməni torpaqlarımızdan qovduq. Biz BMT Təh-
lükəsizlik Şurasının qətnamələrini yerinə yetirdik. Bu qətnamələr 27 il 
idi ki, kağız üzərində qalırdı. Bu qətnamələr 27 il idi ki, sadəcə olaraq, 
bir çoxları üçün kağız parçası idi, təkcə Ermənistan üçün yox, başqaları 

üçün də. Biz deyirdik ki, beynəlxalq hüquq bizim tərəfimizdədir, BMT 
Təhlükəsizlik Şurasının qətnamələri tələb edir, işğalçı qüvvələr torpaq-
larımızdan çıxsın. Amma bunun nəticəsi olmadı. Biz beynəlxalq hüquq 
praktikasında və bölgəmizdə yeni reallıq yaratdıq. Biz BMT Təhlükəsiz-
lik Şurasının qətnamələrini icra etdik. Biz ərazi bütövlüyümüzü bərpa 
etdik. Biz işğala son qoyduq. Ümid edirəm ki, biz bölgədə bu gün və 
gələcək üçün yeni təhlükəsizlik, yeni əməkdaşlıq formatını təşkil etdik. 
Bu format nədən ibarət olacaq, bunu həyat göstərər. Hər halda biz bu 
yeni əməkdaşlıq formatının yaradılması üçün lazımi işləri gördük, öz 
torpaqlarımızdan düşməni qovduq və noyabrın 10-da imzalanmış Bəya-
natda göstərilən məsələlər əgər bu gün öz həllini taparsa, onda bölgə-
mizdə yeni əməkdaşlıq çərçivələri yaradılacaqdır.
Ona görə Laçın rayonunun bizə qaytarılması, əlbəttə ki, tarixi 

məsələdir. Biz müharibə zamanı təqribən 5 min km2 yaxın ərazini dö-
yüş meydanında azad etdik, müharibə yolu ilə azad etdik. Eyni zaman-
da, təxminən bir o qədər – 5 min km2 yaxın ərazini artıq sülh yolu ilə 
qaytardıq. Əlbəttə, buna sülh yolu ilə qaytarmaq demək olmaz. Biz düş-
məni məcbur etdik və düşmən artıq uçurum kənarında idi, tamamilə 
məhv olurdu. Onun başqa yolu yox idi, ya tamamilə məhv olacaqdı, ya 

da ki, kapitulyasiya aktına 
imza atacaqdı. Baxın, görün 
bizim həm hərbi, həm siyasi 
müstəvidə nə qədər böyük 
uğurlarımız var. Uzun illər 
nə qədər düşünülmüş siyasət 
aparmışıq. Bir çox hallarda 
bu siyasətin əlamətlərini icti-
maiyyətə təqdim edə bilmir-
dik. Çünki sadəcə olaraq, bu, 
konfidensial məlumat idi və 
bizim planlarımızın reallaş-
masına müdaxilə edə bilərdi. 
Amma çox dəqiq, məqsəd-
yönlü, ardıcıl siyasət apara-
raq bir nöqtəyə vururduq, bir 
məqsədimiz var idi - torpaq-
larımızı düşməndən təmiz-
ləmək. Buna nail olduq, həm 
döyüş meydanında, həm da-
nışıqlar masasında və razılaşma yolu ilə. Mən deyəndə ki, məsələnin 
hərbi yolu var, bunu nəzərdə tuturdum. Əgər düşmənin başını əzməsəy-
dik, o, heç vaxt öz xoşu ilə bu torpaqlardan çıxmazdı. Düşmən bu işğalı 
əbədiləşdirmək istəyirdi və onların bütün çirkin əməlləri bu məqsədi 
güdürdü. Laçın rayonuna da bir eybəcər erməni adı vermişdilər. Artıq 
yoxdur bu ad, zibil yeşiyinə atıldı, bütün başqa eybəcər adlarla bərabər.
Mən artıq bu mövzu ilə bağlı müraciətlərimi yekunlaşdırıram. 

Əminəm, bundan sonra, əlbəttə ki, bir çox hallarda doğma xalqıma öz 
sözlərimi deyəcəyəm. Amma bu dövrlə bağlı müraciətlərimi yenə də 
hər bir Azərbaycan vətəndaşının arzuladığı sözlərlə yekunlaşdırmaq 
istəyirəm: Cəbrayıl bizimdir, Füzuli bizimdir, Zəngilan bizimdir, Qubad-
lı bizimdir, Ağdam bizimdir, Kəlbəcər bizimdir, Laçın bizimdir, Şuşa bi-
zimdir, Qarabağ bizimdir! 

Qarabağ Azərbaycandır! 
Eşq olsun Azərbaycan xalqına! 
Yaşasın Azərbaycan!

Minkənd kəndinin  
tarixi və toponimi

Azərbaycan tarixində strateji əhəmiyyət kəsb edən yaşayış 
məntəqələri kifayət qədərdir. Bu yaşayış məntəqələri Azərbay-

canın siyasi tarixində mühüm yer tutur. Azərbaycanın cənub-qərb böl-
gəsində strateji əhəmiyyət kəsb edən yaşayış məntəqələrindən biri də 
Laçın rayonunun Minkənd kəndidir. Minkənd ərazisi təbii mağaralar-
la, şirin su qaynaqları ilə zəngin olduğu üçün ən qədim zamanlardan 
ibtidai insanların yaşamasını zəruri edən əlverişli şəraitə malik olmuş-
dur. Minkənd ərazisi qoç heykəllər, saxsı məmulatları və digər maddi 
mədəniyyət nümunələri ilə zəngindir. Eyni zamanda, bu ərazi alban 
memarlıq abidələri ilə də zəngindir. Bu tarixi abidələr onu göstərir ki, 
Minkənd Albaniya dövlətinin ən strateji yaşayış məntəqələrindən biri 

olmuşdur. Minkəndin ərazisi 
Naxçıvanla Qarabağ arasın-
da yerləşdiyi üçün ən qədim 
zamanlardan Sasani-Bizans 
müharibələrində döyüşlərin 
getdiyi ərazilərdən biri hesab 
olunur. Həmçinin, 654-656-cı 
illərdə Salman İbn Rəbiənin 
başçılığı altında ərəb ordu-
su Biçənək aşırımı - Şəki–

Ələmdar Əli oğlu Şahverdiyev,
Bakı Dövlət Universitetinin dosenti, 
tarix elmləri doktoru

Minkənd ərazisindən keçərək Arana hərəkət etmişdir. Bu tarixi faktları 
Minkənd ətrafında olan çox sayda yaşayış yerlərinin xarabalıqları təsdiq 
edir. Təəssüflər olsun ki, Minkənd ərazisi nə çar Rusiyası dönəmində, 
nə də sovet idarə sistemində arxeoloji və tarixi nöqteyi-nəzərdən tədqiq 
edilməmişdir.
Minkənd kəndi ən qədim zamanlardan əhalinin sıx məskunlaşdığı 

yaşayış məntəqələrindən biri olub. Bu proses Minkənd ərazisində Alba-
niya, Ərəb işğalı, Səlcuqlar, Eldənizlər, Teymurilər, Ağqoyunlu (Bayan-
durlular), Səfəvilər, Osmanlı sancaqlığı, xanlıqlar, Rusiya işğalı və son-
rakı dövrlərdə açıq-aydın 
müşahidə olunmuşdur. 
Albaniya dövlətinin Sü-
nik vilayətinin tərkibində 
olduğu dövrdə Minkənd 
kəndi ilə bağlı məlumat 
azlıq təşkil edir. Ancaq 
Minkənd ərazisində möv-
cud olan alban abidələri, 

dükanlar, həftəlik bazar yerinin ol-
ması bu ərazinin erkən orta əsrlər-
dən başlayaraq Azərbaycan üçün 
strateji əhəmiyyət kəsb etdiyini 
göstərir.
Minkəndin aborigen əhali-

si türk və kürd tayfalarının birgə 
yaşayışı nəticəsində formalaşıb. 
E.ə. I minillikdə Dərbənd keçidi 
vasitəsilə Azərbaycana daxil olan 
türk tayfaları olan kimmer, skif, 
sakların məskunlaşma arealını 
nəzərdən keçirsək, görərik ki, on-

ların məskunlaşdığı ərazi Kür-Araz ovalığı, Qarabağ və Zəngəzur yayla-
sı olmuşdur. Ancaq bu tarixi fakt o anlama gəlmir ki, o zamanlar kürd 
tayfaları o ərazidə görünməyiblər. Sadəcə olaraq kürd tayfaları köçəri 
hərbçi maldar tayfaları olduğu üçün onlarda köçmə (yaylaq) maldarlığı 
geniş yayılmışdı. Türk tayfaları oturaq həyat tərzinə daha tez keçdikləri 
üçün say üstünlüyü onlara məxsus olub. Sonrakı etno-siyasi proseslər-
də kəndin kürd əhalisi Azərbaycan (türk) mədəniyyətini mənimsəyərək 
türkləşməyə məruz qalıb.
Ərəb işğalından sonrakı mərhələdə Azərbaycan ərazisində əhali-

nin miqrasiyası geniş xarakter alır. VII əsrdən başlayaraq cənub və cə-
nub–qərbdən Azərbaycan ərazisinə türk axınları başlayır. Həmin döv-
rdə Minkəndin füsunkar 
təbiəti bu ərazidən keçən 
müxtəlif türk və kürd tay-
falarının diqqətini cəlb 
edir, burada onlar öz dillə-
rində danışan yerli əhaliyə 
rast gəlir və onlarla qayna-
yıb-qarışırlar.
Minkənd bir təbiət mu-

zeyidir. Alp çəmənliyinə 
aid olan flora və fauna ilə 

zəngindir. Ona görə də insanların 
zövqünü oxşayan təbiət möcüzəsidir. 
Əlverişli təbii-coğrafi şəraitə və stra-
teji mövqeyə malikdir.    
Azərbaycan ərazisində minə yaxın 

mineral su mənbəyi var. Onun 905-i 
Qarabağ, Kəlbəcər və Laçın rayonu-
nun ərazisindədir. Laçın rayonunun 
payına düşən mineral su ehtiyatının 
90%-i Minkənd kəndinin ərazisində-
dir. Dəniz səviyyəsindən 1600 m hü-
dürlükdə 100-dən çox bulaq, 20-dən 
çox bol sulu mineral su qaynağı və 
4-dən çox bol sulu, büllur, buz kimi, 
farel balığı ilə zəngin daimi axar dağ 
çayının olması Minkəndin təbiətinin möcüzə olduğunu bir daha təsdiq 
edir. Azərbaycanın yaylaq otlaqlarının 30%- i Minkənd kəndinin ərazi-
sindədir.
Minkənd adının mənşəyi ilə bağlı mənbələrdə dəqiq məlumat yox-

dur. Xalq deyimləri və tarixi rəvayətlər mövcuddur. 
XIV əsrin II yarısı Azərbaycan Teymurun ordusu tərəfindən zəbt 

olunduqdan sonra Qarabağ onun yay iqamətgahı idi. Onun ordusunun 
tərkibində vuruşan Mina türk tayfasından olan əsgərlər zəngin tarixi 
abidələrə və mədəniyyətə malik olan bu yaşayış məntəqəsini(Minkənd 
ərazisini - Ə.Ş) ələ keçirəndən sonra buranı özlərinə yurd seçiblər. Tey-
murilərin hakimiyyəti dönəmində iri yaşayış məntəqələri (kənd və 
şəhər olmasından asılı olmayaraq) kənd adlandırılırdı. Orta Asiyada belə 
iri şəhərlər var, məsələn, Daşkənd Çimkənd və s. Tarixi rəvayətə görə, 
Mina tayfası buranı (Minkənd ərazisini-Ə.Ş) böyük yaşayış məntəqəsi 
olduğunu nəzərə alaraq tayfanın şərəfinə Minkənd adlandırıblar. Bu 
tayfa Şimali Hindistanda, Orta Asiya, Kiçik Asiya və Cənubi Qafqazda 
geniş yayılıb. Azərbaycanın toponimikasında bu tayfanın adı ilə bağlı 
yer adları mövcuddur. Məsələn, Minaxorlu, Mincivan, Məngənatan, 
Minbaşlı və s.
Minkənd tariximizin bütün dövrlərində Azərbaycanın ictimai həya-

tında mühüm rol oynayıb. 
Bu kənddə Alban dövrün-
dən başlayaraq (məbədin 
nəzdində- Ə.Ş) bu günü-
müzə qədər məktəb fəa-
liyyət göstərmişdir. Azər-
baycan çar Rusiyasının 
işğalı altında olduğu za-
man, 1890-cı ildə Rusiya-
nın Qafqaz Baş Hakimliyi 

Aparatının (Azərbaycan Ümumimperiya idarə sisteminə daxil idi-Ə.Ş) 
Maarif Departamenti Minkənd kəndində Üsuli-Cədid (milli) məktəbinin 
açılması haqqında qərar verib. Minkənd kəndi Azərbaycanın ucqar bir 
dağ kəndi olmasına baxmayaraq, hər zaman siyasi-strateji əhəmiyyət 
kəsb edib. Ona görə də bütün dövrlərdə bu məktəb Azərbaycanın icti-
mai, siyasi, elmi və mədəni həyatında mü-
hüm rol oynayan ziyalılar və digər sahələr 
üzrə ixtisaslı kadrlar yetişdirib və yetişdir-
məkdə davam edir.
Hal-hazırda Azərbaycanda müxtəlif 

sahələrdə çalışan Minkənd kökənli ziyalı-
lar və digər peşə sahibləri kifayət qədərdir.
27 sentyabr 2020-ci ildə başlayan və 10 

noyabrda sona çatan 44 günlük Vətən mü-
haribəsində mənfur düşmən üzərində 
qələbənin təmin olunmasında Minkənd 
gənclərinin də payı var.
Biz fəxr edirik ki, düşmən üzərində qələ-

bənin qazanılmasında əhəmiyyətli dərəcə-
də rolu olan Azərbaycan Milli Ordusu Xüsu-
si Təyinatlı Qoşunun komandanı, əzizimiz, 
general-leytenant Hikmət İzzət oğlu Mir-
zəyev də Minkənd kökənlidir.

Zəfər tarixində 
ölməzlik qazanmış

şəhidlər

Şəhid Hüseynov Nizami Polad oğlu 
1 aprel 1957-ci ildə Laçın rayonunun Minkənd 
kəndində anadan olub. 1975-1977-ci illərdə Ru-
siyada hərbi xidmətdə olub, xidmətdən sonra 
Bakı şəhərində yaşayıb. 1977-ci ildə bibisi qızı 
ilə ailə həyatı qurub. 1990-cı il yanvar ayının 
19-dan 20-nə keçən gecə sovet ordusunun atəş 
açması nəticəsinədə yaralanmış insanlara öz 
maşını ilə fəal yardım edib. Ertəsi gün maşın-
la işdən evə qayıdarkən tankla qarşısı kəsilib 
və vəhşicəsinə qətlə yetirilib. Şəhid Hüseynov 

Nizami Polad oğlu Şəhidlər Xiyabanında dəfn olunub.

Şəhid Nağıyev Cavanşir İsmayıl oğlu
5 sentyabr 1960-cı ildə Laçın şəhərin-

də doğulmuşdur. Əslən Minkənd kökənli-
dir. 1977-ci ildə Laçın şəhər 1 nömrəli orta 
məktəbini bitirmiş və 1978-1980-ci illərdə 
Litva Respublikasında hərbi xidmətdə ol-
muşdur. Sonra isə Bakı Ticarət Texnikumu-
nu bitirmiş, 1983-cü ildən 27 nömrəli şəhər 
ərzaq mağazasında satıcı-müdir işləmişdir. 
5 noyabr 1991-ci ildə Laçın RHK-dan Milli 
Orduya könüllü getmişdir. Rayonun cənub 
kəndləri uğrunda gedən döyüşlərdə iştirak 
etmişdir. 1992-ci il iyunun 30-da Laçın rayo-
nunun Suarası kəndində gedən döyüşlərdə həlak olmuşdur. Bakı 
şəhərindəki Şəhidlər Xiyabanında dəfn edilmişdir. Ailəli idi. Bir 
qız övladı yadigar qalmışdır.

Şəhid Babaverdiyev Vüqar Xasay oğlu
18 mart 1969-cu ildə Laçın rayonunun 

Minkənd kəndində doğulmuşdur. 1985-ci ildə 
orta məktəbi bitirmiş, 1986-cı ildə hərbi xid-
mətə yollanmışdır. 1992-ci ildə könüllü olaraq 
Milli Ordu sıralarına daxil olmuşdur. 1992-ci il 
avqustun 26-da Laçın rayonunun Hoçaz yük-
səkliyi uğrunda gedən döyüşlərdə həlak ol-
muşdur. Bakı şəhərində Şəhidlər Xiyabanında 
dəfn edilmişdir. Azərbaycan Respublikasının 

Nazirlər Kabinetinin 17 sentyabr 1996-cı il tarixli 125 saylı qərarı 
ilə Laçın rayonunun Minkənd kənd mədəniyyət evinə Vüqar Xasay 
oğlu Babaverdiyevin adı verilmişdir.

Şəhid Məmmədov Bayram 
Məhəmməd oğlu

22 mart 1970-ci ildə Laçın rayonunun Minkənd 
kəndində doğulmuşdur. Minkənd orta məktəbini 
bitirmişdir. 1988-1990-ci illərdə əsgəri xidmətini 
Rusiya Federasiyasının Orenburq vilayətindəki 
qapalı hərbi hissədə keçmişdir. 20 fevral 1990-ci 
ildə Xüsusi Təyinatlı Polis dəstəsinə daxil olmuş-
dur. Torpaqlarımız uğrunda mücadilə aparmışdır. 
1992-ci il iyunun 7-də qəhrəmancasına həlak olmuşdur. Bakı şəhərin-
dəki Şəhidlər Xiyabanında dəfn edilmişdir. Subay idi. Azərbaycan Res-
publikasının Prezidentinin 30 iyun 2005 -ci il tarixli 867 saylı sərəncamı 
ilə Azərbaycan Respublikası ərazi bötovlüyünün təmin edilməsində və 
xidməti vəzifələrin yerinə yetirilməsində şücaət və igidlik göstərdiyinə 
görə Azərbaycan Respublikası Daxili İşlər Nazirliyinin polis serjantı 
Məmmədov Bayram Məmməd oğlu (ölümündən sonra) “Vətən uğrun-
da” medalı ilə təltif edilmişdir. Laçın rayonunun Minkənd kənd tam orta 
məktəbinə Bayram Məmməd oğlu Məmmədovun adı verilmişdir.

Şəhid Təhməzov İsa Oruc oğlu
10 sentyabr 1951-ci ildə Laçın rayonu-

nun Minkənd kəndində doğulmuşdur. 
1972-ci ildə Minkənd kənd orta məktəbi-
ni bitirdikdən sonra həmin il Azərbaycan 
Dövlət Universitetinin (indiki Bakı Dövlət 
Universiteti) coğrafiya fakültəsinə daxil 
olmuşdur. 1977-ci ildə universiteti bitirdik-
dən sonra Kamallı kənd orta məktəbində 
hərbi rəhbər , 1981-ci ildə Minkənd orta 
məktəbində coğrafiya müəllimi işləmişdir. 
1988-ci ildən Minkənd kəndində yaradıl-

mış könüllü batalyonda xidmətə başlamış, sonra isə Milli Ordu 
sıralarına daxil olmuşdur. 14 yanvar 1992-ci ildə leytenant rütbəsi 
ilə “N” saylı hərbi hissənin bölük komandiri təyin olunmuşdur. 
1992-ci il aprelin 29-da hərbi tapşırığı yerinə yetirərkən həlak ol-
muşdur. Ailəli idi. Üç qızı, dörd oğlu yadigar qalmışdır.

Şəhid Məmmədov Faiq Nəriman oğlu
 11 iyul 1973-cü ildə Laçın rayonunun 

Minkənd kəndində doğulmuşdur. 1980-ci 
ildə  Minkənd kənd orta məktəbinə getmiş, 
1990-cı ildə  həmin məktəbi bitirmişdir. 
1991-ci ildə Laçın RHK-dan  həqiqi hərbi 
xidmətə çağırılmışdır. Yuxarı Cicimli, Gülə-
bird, Ağanus kəndlərində, sonra isə  Kəlbə-
cər və Ağdam bölgələrində gedən döyüşlər-
də iştirak etmişdir. 1994-cü il mayın 22-də 
Ağdam rayonunun Təzəkənd kəndi uğrunda 
gedən döyüşlərdə həlak olmuşdur.  Sumqa-
yıt şəhərindəki Şəhidlər Xiyabanında dəfn 
edilmişdir. Subay idi.

Şəhid Alıyev Faiq Şahlar oğlu

Laçın rayonunun Minkənd kəndində do-
ğulmuşdur. Orta təhsil almışdır. 1992-ci 

il oktyabrın 23-də erməni işğalçıları ilə döyüş 
zamanı Tərtər rayonunun Şəhriyar qəsəbə-
sində həlak olmuşdur. Tərtər rayonunda dəfn 
olunmuşdur. Subay idi.

Şəhid Məmmədova Nərgiz Bayram qızı
1927-ci ildə Laçın rayonunun Minkənd 

kəndində doğulmuşdur. Minkənd kənd orta 
məktəbini bitirdikdən sonra K.Marks adına 
kolxozda işləmişdir.
1992-ci il mayın 18-də Minkənd kəndi er-

mənilər tərəfindən işğal olunan gün ailə üzv-
ləri və yaxın qohumları ilə birlikdə həlak ol-
muşdur.

Məmmədova Ceyran Soltan qızı
1934-cü ildə Laçın rayonunun Minkənd 

kəndində doğulmuşdur. Minkənd kənd orta 
məktəbini bitirdikdən sonra K.Marks adına 
kolxozda işləmişdir. 1992-ci il mayın 18-də 
Minkənd kəndi ermənilər tərəfindən işğal 
olunan gün ailə üzvləri və yaxın qohumları ilə 
birlikdə həlak olmuşdur.

Məmmədov Qurban Qaraxan oğlu
1924-cü ildə Laçın rayonunun Minkənd 

kəndində doğulmuşdur. 1940-cı ildə 
Minkənd kənd orta məktəbini bitirmişdir. 
1941-ci ildə Böyük Vətən müharibəsinə yol-
lanmışdır. Müharibədə iki dəfə yaralanmış, 
1945-ci ildə ordudan tərxis olunmuşdur. 
1946-1961-ci illərdə Minkənd xalq deputat-
ları sovetinin icraiyyə komitəsində katib, 
1961-1970-ci illərdə K.Marks adına kolxozda 
təftiş komissiyasının sədri işləmişdir. Sonra-
kı illərdə kolxozda xalq nəzarəti qrupunun 

sədri, Minkənd kənd xalq deputatları sovetinin icraiyyə komitəsi-
nin sədri və digər işlərdə çalışmışdır. 1992-ci il mayın 18-də doğma 
kəndləri ermənilər tərəfindən işğal olunan zaman ailə üzvləri ilə 
birlikdə həlak olmuşdur.

Hümbətov İsrafil Xasay oğlu 
7 iyul 1958-ci ildə Laçın rayonunun 

Minkənd kəndində doğulmuşdur. 1976-cı 
ildə Minkənd kənd orta məktəbini, 1980-cı 
ildə Ağdam Kənd Təsərrüfatı Texnikumunu 
bitirmişdir. Laçın rayon Meşə Təsərrüfa-
tı İdarəsində sahə rəisi işləmişdir. Könüllü 
olaraq rayonda yaradılmış döyüş batalyo-
nunda erməni təcavüzkarlarına qarşı vuruş-
muş, 1992-ci il mayın 17-də Qayğı qəsəbəsi 
uğrunda gedən döyüşlərdə həlak olmuşdur. 
Laçın şəhərində dəfn edilmişdir. 1976-cı 
ildə ailə həyatı qurub. Üç oğlu, iki qızı yadi-
gar qalmışdır.

Qədimalıyev Şəfa Abduləli oğlu 
26 aprel 1959-cu ildə Laçın rayonunun 

Minkənd kəndində doğulmuşdur. Minkənd 
kənd orta məktəbini bitirdikdən sonra K.Marks 
adına sovxozda fəhlə işləmişdir. 1991-ci il ma-
yın 23-də Laçın rayonunda yerləşən batalyo-
nun döyüşçüləri ilə Qayğı qəsəbəsində gedən 
döyüşlərdə döş qəfəsindən aldığı güllə yara-
sından həlak olmuşdur. Laçın rayonunda dəfn 
edilmişdir. Ailəli idi. İki oğlu yadigar qalmışdır.

Bayramov Xosrov Yaqub oğlu 
1955-ci ildə ildə Laçın rayonunun Minkənd 

kəndində doğulmuşdur. 1971-ci ildə Minkənd 
kənd orta məktəbini bitirərək hərbi xidmətə 
yollanmış, 1976-cı ildə tərxis olunmuşdur. 
Hərbi xidmətdən sonra 1977-ci ildə Naxçıvan 
Pedaqoji İnstitutunun tarix fakültəsinə daxil 
olmuşdur. 1982-ci ildə universiteti bitirərək 
Minkənd kənd orta məktəbində müəllim işlə-
mişdir. 1992-ci ildə ermənilərlə gedən döyüş-
də həlak olmuşdur. Ailəli idi. Üç övladı yadigar 
qalmışdır.

Məhərrəmova Müxəstə Rüstəm qızı 
1900-cü ildə Laçın rayonunun Minkənd 

kəndində doğulmuşdur. Minkənd kənd orta 
məktəbini bitirdikdən sonra K.Marks adına 
kolxozda işləmişdir. 1992-ci il mayın 18-də 
doğma kəndləri ermənilər tərəfindən işğal 
olunan zaman ailə üzvləri ilə birlikdə həlak 
olmuşlar.

Səfərəliyeva Sumaya Həsən qızı 

1932-ci ildə Laçın rayonunun Minkənd kəndində do-
ğulmuşdur. Ailə həyatı qurmamış, tək-tənha yaşamışdır. 
1992-ci ildə ermənilər rayonu işğal edən zaman kənddən 
çıxmamışdır. Sonrakı taleyi haqqında məlumat yoxdur.

Təhməzov Hidayət Mehbalı oğlu 

19 sentyabr 1956-cı ildə Laçın rayonunun Minkənd 
kəndində doğulmuşdur. 1973-cü ildə Minkənd kənd 
orta məktəbini bitirmişdir. 1974-1976-cı illərdə hərbi 
xidmətdə olmuşdur. Xidmətdən sonra şəxsi təsər-
rüfatında çalışmışdır. 1992-ci ildə Laçın şəhərinin 
müdafiəsində həlak olmuşdur. Ailəli idi. Üç oğlu, bir 
qızı yadigar qalmışdır.

Şahsuvarov Rasim Şahverdi oğlu 

1958-ci ildə Laçın rayonunun Minkənd kən-
dində doğulmuşdur. Orta təhsilini Minkənd kənd 
orta məktəbində almışdır. 1976-cı ildə Bakı Döv-
lət Universitetinə daxil olub. 1977-1979-cu illərdə 
Ukraynada hərbi xidmət keçir. Xidməti borcunu 
bitirdikdən sonra vətənə qayıdıb və təhsilini Bakı 
Dövlət Universitetində davam etdirib. 1984-cü ildə 
kimyaçı-müəllim ixtisasına yiyələnir. 1993-cü ilin 
payızında könüllü olaraq təcrübəli zabit kimi “N” 
saylı hərbi hissəsinin tərkibində Füzuli rayonuna göndərilib və rota ko-
mandirinin müavini vəzifəsinə təyin edilib. 04.01.1994-cü ildə Füzuli ra-
yonunun Yuxarı Kürmahmudlu kəndi uğrunda gedən döyüşdə əsgərləri 
önündə gedərək düşmən səngərinə birinci girmiş, ağır döyüş gedişində 
həlledici dönüş yaratmış, düşməni qaçmağa məcbur etmişdir. Bu döyüş-
də leytenant Rasim Şahsuvarov əsgərini xilas edərkən düşmən snayperi 
tərəfindən ağır yaralanaraq qəhrəmancasına şəhid olmuşdur.

Ürəklərdə əbədi yaşayan  
şəhid-qəhrəman 

(Leytenant Rasim  Şahsuvarov)

Leytenant  Rasim Şahsu-
varov Qarabağın dilbər 

guşəsində, 1958-ci ildə  Laçın 
rayonunun Minkənd kəndin-
də dünyaya gəlmişdir. Uşaqlı-
ğı, gəncliyi dağlar qoynunda, 
suyu, havası minbir dərdə dər-
man olan Laçında keçmişdi. 
O gözəl günləri yaşayanda Ra-
simin ağlına belə gəlməzdi ki, 
nə vaxtsa bu əsrarəngiz gözəl-
liklər düşmən tapdağı altında 
qalacaq və  buna dözməyib ana 
vətənin müdafiəsinə qalxacaq.
Rasim Şahsuvarov orta 

məktəbi doğma kəndində biti-
rib, təhsilini davam etdirmək 
üçün Bakıya gəlir və 1976-cı 
ildə Bakı Dövlət Universitetinə 
daxil olur. 1977-1979-cu illər-
də Ukraynada hərbi xidmət keçir. Xidməti borcunu bitirdikdən sonra 
vətənə qayıdır və təhsilini Bakı Dövlət Universitetində davam etdirir. 
1984-cü ildə kimyaçı-müəllim ixtisasına yiyələnir.
Böyük arzularla yaşayırdı  Rasim Şahsuvarov. Elə bu arzuyla da 

Birinci Qarabağ  
müharibəsinin qəhrəmanları

Ümumittifaq Elmi Tədqiqat və Layihə İnstitutunda mühəndis vəzifə-
sində işə başlayır.
1993-cü ildə Yeni Bakı Neftayırma zavoduna işə düzəlir. Ancaq 

namərd ermənilərin torpaqlarımızda elan olunmamış müharibəsi 
hamı kimi  Rasim Şahsuvarovu rahat buraxmırdı. Oğlu Eminin xəstəli-
yi onun əl-qolunu bağlamışdı. Emin nitqdən və eşitmə qabiliyyətindən 
qüsurlu idi.
Vətənin azadlığı övlad məhəbbətindən güclü oldu. 1993-cü ilin pa-

yızında könüllü olaraq təcrübəli zabit kimi “N” saylı hərbi hissəsinin 
tərkibində Füzuli rayonuna yollandı. Bölük komandirinin müavini və-
zifəsinə təyin edildi. Batalyonda hamı onu sevirdi. O, həm bacarıqlı, 
qorxmaz bir zabit, həm də qayğıkeş ata kimi öz əsgərlərinin qayğısına 
qalırdı.
Ürəyində Vətən dərdi vardı Rasim Şahsuvarovun. Doğma yurdu düş-

mən əsarətində idi. Qarabağın azad olunacağı günü səbrsizlikə gözlə-
yirdi. Lakin namərd gülləsi onun arzularını yarımçıq qoydu.
“N” saylı hərbi hissədən verilən xasiyyətnamədən: “Leytenant 

Şahsuvarov  Rasim Şahverdi oğlu “n” saylı hərbi hissədə xidmət etdi-
yi müddətdə özünü qeyrətli, təşəbbüskar, tələbkar, hərb elmini yaxşı 
bilən zabit kimi göstərmişdir.
4 yanvar 1994-cü ildə Füzuli rayonunun Yuxarı Kürmahmudlu kəndi 

uğrunda gedən döyüşdə əsgərləri önündə gedərək düşmən səngərinə 
birinci girmiş, ağır döyüş gedişində həlledici dönüş yaratmış, düşmə-
ni qaçmağa məcbur etmişdir. Bu döyüşdə leytenant Rasim Şahsuvarov 
əsgərini xilas edərkən düşmən snayperi tərəfindən ağır yaralanaraq 
qəhrəmancasına həlak olmuşdur”.
Rasimin əsgərləri, döyüş dostları onun döyüş qəhrəmanlıqları 

haqqında fəxrlə danışırlar.
İndi Şəhidlər xiyabanında uyuyur Rasim Şahsuvarov. Bütün şəhid-

lər kimi onun da ruhu indi şaddır. Uğrunda canından keçdiyi vətən 
torpaqları Müzəffər Ordumuz tərəfindən azad olundu. Suraxanı rayon 
Hövsan qəsəbəsindəki küçələrdən biri Rasim Şahsuvarovun adını daşı-
yır. Rasimin övladları Turanə və Emin indi bu küçədən fəxrlə keçirlər. 
Öz hisslərini dillə ifadə edə bilməyən Eminin gözləri çox şey anladır. 
Bu gözlərdən qəm, kədər, həsrət və fəxarət hissi oxunur.

Komandir Oqtay Əliyevin dediklərindən:
“1993-cü ilin oktyabrında Heydər Əliyevin xalqa müraciətindən son-

ra biz Suraxanı batalyonunu yaratdıq. Rasim Şahsuvarov da bu məlum 
müraciətdən sonra könüllü olaraq gəlib orduya yazılmışdı. Batalyonu 
tam tərkiblə yaratdıqdan sonra, Füzuliyə döyüş bölgəsinə apardıq. O 
vaxtı, Rasim Şahsuvarov gecikmişdi. Gedib Müdafiə Nazirliyindən bi-
zim batalyona öz əmrini alıb gəlmişdi. Onun sənədində göstərilirdi ki, 
o, bölük komandirinin siyasi məsələlər üzrə müavini vəzifəsini icra 
edəcək. Onunla söhbət edəndə gördüm ki, çox vətənpərvər bir insan-
dır. Təklif etdim ki, gəl səni qərargahda saxlayım, səni batalyon koman-
dirinin müavini vəzifəsinə təyin edim. O, mənimlə razılaşmadı. Dedi 
ki, mən bura səngərdə döyüşməyə gəlmişəm, qərargahda kabinetdə 
oturmağa yox, əsgərlər harada orda da mən olmalıyam. Nə qədər təkid 
etdim alınmadı. Yekunda onunla razılaşmaq məcburiyyətində qaldım. 
Biz hücumlara başladıq (yəni o vaxtkı “Horadiz” əməliyyatı). Alıxan-

lı –Füzuli yolu erməni nəzarətində idi. O ərazidə “zelyonka” (Yaşıl təpə) 
deyilən yüksəkliyi almaq vacibi idi. Həmin yüksəklik isə indiki Lələtəpə 
yüksəkliyi deyilən təpənin ərazisində yerləşirdi. Üç istiqamətdən hü-
cuma keçdik.  Rasim Şahsuvarov öz əsgərləri ilə hücuma keçərək hə-
min “Zelyonka ”(Yaşıl təpə) deyilən yüksəkliyi böyük ruh yüksəkliyi 
ilə düşməndən təmizlədilər. Elə həmin yüksəklikdə öz əsgərini xilas 
edərkən düşmən snayperinə tuş gəldi. O, bir qəhrəman, vətənpərvər 
zabit idi. Onun o qəhrəmanlığı sayəsində biz Alxanlı-Füzuli yoluna nə-
zarət edən yüksəkliyi ələ keçirməklə yanaşı  birinci və ikinci Alıxanlı-
nı, Aşağı-Yuxarı Kürmahmudlu və Aşağı Seyidəhmədli kəndlərini düş-
mənlərdən təmizləyə bildik. Ümumilikdə 5 kənd düşmən tapdağından 
azad olundu.”
Allah rəhmət eləsin! 
Şəhidlər ölməz, Vətən bölünməz!

Uğrunda canını fəda etdiyin torpaqlarımız 
azad olundu, ruhun şad olsun, ŞƏHİDİM!!

(Bayram Məhəmməd oğlu Məmmədov)

Bu il də çiçəklərin qoxusu burnumu-
za gəlmədi. Şaqraq çayların, narzan 

bulaqların qıjhaqıjına, sıx meşələrin, ün-
yetməz dağların füsunkarlığına baxmaqla 
doymayan gözlərimiz yenə də yollara dikili 
qaldı. İçimizdə közərən ümid çırağı yaxşı 
ki, hələ öləziməyib. O çırağın işığında başı 
qarlı dağlara baxırıq. Xəfif-xəfif əsən me-
hin telimizə çəkdiyi sığaldan ruhlanaraq 
için-için rahatlanırıq. Və beləcə, içimiz-
dəki inam bizi sabaha haraylayır – Laçına, 
Kəlbəcərə, Şuşaya...
Bir oğul böyüyürdü Mıxtökən yayla-

sında... El ağsaqqalı Məhəmməd kişinin 
öyüd-nəsihəti, təlim-tərbiyəsi, vətənpər-

vərliyi oğlu Bayram Məmmədovun ruhuna hopmuşdu. Hələ uşaq 
yaşlarından hər kəsin dadına çatar, gücü yetməsə də, kömək etməyə 
çalışardı. Hər işdə ədalət axtarır, haqqın qalib gələcəyinə inanırdı. 
Müəllimlərinin də sevimlisi idi.
Vətənini, elini, obasını canından artıq sevən Bayram Məhəmməd 

oğlu Məmmədov Sovet ordusu sıralarına qoşulanda vətənimizin sə-
ması düşmənin üfunətli nəfəsindən öz saflığını itirmişdi. Ona görə 
də közərmiş alovu söndürmək üçün xidmətini yarımçıq qoyub geriyə 
- Azərbaycana dönməyə tələsirdi. Orta məktəbdə idmanla məşğul ol-
duğu üçün arabir erməni əsgərlərinin payını verməyə də vaxt ayırırdı.
“Torpağı qorumursansa əkib-becərməyə, əkib-becərmirsənsə qoru-

mağa dəyməz” – demiş Qorqud Dədəmiz. İbrətamiz kəlamı bir bayraq 
kimi əllərində şüara çevirdi Od oğulları. Zaman-zaman yağı düşmən-
lərə sinə gərərək tarixin salnaməsinə hər biri adlarını qızıl hərflərlə 

yazdırdı. Od oğullarının harayından, hayqırtısından neçə-neçə dastan-
lar yarandı, illərdən əsrlərə keçə-keçə. Əcdadlarımızdan miras qalan 
bu yurdun oğulları ölməyi də bacardı, öldürməyi də... “Şəhidlik məqa-
mına yüksəlmək torpaq, yurd təəssübkeşi olmadan mümkün deyil” 
-  dedilər. 1988-ci ildən başlanan məlum hadisələr, ağır, məşəqqətli 
sosial-siyasi gərginlik azmış kimi, 250 mindən çox soydaşımız dədə-ba-
ba yurdundan didərgin düşdü, deportasiyaya məruz qaldı. Yaşadığı-
mız faciə ilə bərabər 1990-cı ilin müdhiş “Qanlı Yanvar” faciəsi kimi 
taleyimizə yazıldı. Ermənilərin haqsızlığına dözməyən Bayram “Yüz il 
mənasız yaşamaqdansa, bir il gərəkli ömür sürmək daha faydalıdır” – 
deyərək silaha sarıldı.
Bayram Məhəmməd oğlu 1970-ci ildə Laçın dağlarının qoynunda – 

füsunkar gözəlliklər məskəni olan Minkənddə təvəllüd tapıb. İsti suyun 
şəfası, Ballı qayanın, Abadxeyirin loğman bitkiləri, zümrüd çəmənlə-
rin ab-havası və uca dağların ucalığı, vüqarı onun canına, qanına ho-
pub. Elə ona görə də tərbiyəsi, bacarığı və savadı ilə yaşıdlarından seçi-
lib. Həmişə məzlumun və haqqın tərəfində olub.
O, ali təhsil almağı, bir mütəxəssis kimi xalqına xidmət etməyi arzu-

layırdı. Elə bu məqsədlə də Azərbaycan Dövlət Neft-Kimya İnstitutuna 
daxil oldu. Ancaq xidməti borc onu təhsildən ayrı saldı. Sovet ordusu 
sıralarında hərb elminə bələd olan Bayram düşmənlərin “Hərəyə bir 
türk öldür!” şüarı ilə üz-üzə gəldi və idarə etdiyi tankla bir neçə ermə-
ni əsgərini məhv edib “vətən naminə!” hayqıranda hərbi hissə hələ də 
uyuyurdu. 
Səhəri gün Bayramın axtarışı elan olundu. O, isə Vətənə dönmüşdü.
Qarabağda erməni quldurlarının azğınlığı hamı kimi Bayramı da 

narahat edirdi. Odur ki, fikirləşmədən Laçın Rayon Polis Şöbəsinə 
gələrək döyüşə hazır olduğunu bildirdi. Həmin ərəfədə Meşəli kən-
di ermənilər tərəfindən qarət edilərək yandırılmışdı. Düşməni geri 
oturtmaq üçün Bayramın da daxil olduğu 17 nəfərlik dəstə vertolyotla 
Ağdama – döyüş bölgəsinə yollandı. Vertolyot quldurlar tərəfindən iz-
ləndiyi üçün enmək mümkün deyildi. Son anda Bayram təklif etdi ki,  
vertolyot 7-8 metrliyə qədər ensə tullanmaq olar. Pilot təkliflə razılaş-
masa da, enməyə məcbur idi. Öncə Bayram, ardınca digər silahdaşla-
rı tullandı. Əslində bələdçi onları elə yerə aparmalıymış ki, düşmənlə 

üzbəüz çıxsınlar, bəlkə öldürülənlərin qisasını ala bilələr. Ancaq heç 
bir təhlükə ilə üzləşmədən məhv edilmiş kənd sakinlərinin cəsədlərini 
vertolyota yığıb gətirdilər. Sonradan məlum oldu ki, bələdçinin anası 
erməni imiş.
Döyüşlər getdikcə şiddətlənirdi. Təbii ki, yurd-yuvanın yağmalan-

masına, yandırılmasına dözmək heç də asan deyildi. Gəncliyin şirin-
liyindən doyunca dadmamış erməni basqınlarının şahidinə çevrilərək 
sakit qalmaq Bayram kimi dəliqanlı birisinin xarakterinə yad idi. Onu 
ancaq qisas, qisas və yenə də qisas düşündürürdü.
...Bir neçə gün öncə Daşaltı əməliyyatında əsgərlərimiz xeyli itki 

verərək geri çəkilmişdilər. Bu bəd xəbər polis alayına çatdırılanda ha-
disə yerinə getmək üçün öncə Bayram silaha sarıldı. Ancaq vəziyyət 
olduğundan da ağır idi. İtkilərimizi döyüş bölgəsindən çıxarmaq üçün 
əsgərlərimiz silahlı dəstə ilə əlaqəyə girdi. Əraziyə ancaq mülki şəxslə-
rin daxil olmasına razılıq əldə etdilər. Çox qorxulu bir addım idi, çünki 
ermənilərin hər zaman pərdə arxasında gizlənən məkrli və hiyləgər 
zat olduqları hamıya məlum idi. Bütün bunlara baxmayaraq, öncə Bay-
ram mundirini dəyişdi, sonra Teyyub, Sabir, Elşən, İsrafil və digərləri 
də ona qoşuldu. Daşaltıya enərkən hərəsi ehtiyat üçün bir əl qumbara-
sı da götürdü... .
Cəsədləri təhlükəsiz yerə daşıdılar. Sonuncunu çıxararkən əsgərlə-

rimizin dördünü ermənilər girov götürdü. Məqsədləri də o idi ki, bir 
müddət öncə azərbaycanlılar tərəfə əsir düşən iki erməni harsunu ilə 
dəyişsinlər. Bayram dərhal rəhbərliyə məlumat verdi. Həmin qadınlar 
azad edildikdən sonra əsgərlərimiz sərbəst buraxıldı. 
Şuşa hər tərəfdən mühasirədə idi. Düşmən toplarının gurultusu qu-

laq batırırdı. Kəşfiyyat vertolyotları hava məkanını tez-tez pozsa da, 
əsgərlərimizin onu vura biləcək imkanları yox idi. Silah-sursat çatış-
madığı üçün alay geriyə - Zarıslıya çəkilməli oldu.
Bayram üzünü Teyyuba tutaraq:
-Qardaş, Şuşaya getmək istəyirəm, gedim görüm vəziyyət necədir?
Teyyub etiraz elədi. Çünki qorxulu idi, şəhər bütövlükdə erməni si-

lahlılarının əlinə keçmişdi. Bir yandan da həm yağış yağır, həm də du-
man çökmüşdü hər tərəfə.
Gecədən bir qədər keçmiş, daha doğrusu Teyyub yatandan sonra 

Bayram üz tutdu Şuşaya sarı. Palçıqlı meşə yolları onu nəhayət mənzil 
başına çatdırdı. Bayram şəhərin ay işığında sayrışan işıqlarına tamaşa 
etdikcə qəlbini qəhər bürüyürdü. Düşmən caynağına keçən qala-şəhər 
yenilməz sərkərdələrə baş əymədiyi halda bir hiylənin qurbanına çev-
rilmişdi. Əzəməti ilə görənləri heyran qoyan bu cənnətməkan diyar 
indi qarət və talanlara məruz qalaraq od-alov içində əriyib yoxa çıxırdı. 
Bir zaman mədəniyyət beşiyi adlandırdığımız, “Qarabağ bir üzük, qaşı 
isə Şuşadır” dediyimiz bu diyar mənfur qonşularımızın ayaqları altında 
inləyirdi.
Bayram göz yaşlarını içinə axıdırdı.
Artıq dan yeri ağarırdı. Ona görə də vaxt itirmədən geri döndü. Pos-

ta çatanda hər kəs onu axtarırdı. Allah eləməmiş, başına bir iş gələcə-
yindən qorxurdular.
...Laçının Piçənis kəndinə gedən kəşfiyyat qrupuna Bayram rəh-

bərlik edirdi. Artıq gecə idi. Qarşıda düşmənin maşını görünürdü. İki 
hissəyə bölünən kəşfiyyatçılar onları mühasirəyə alaraq güllə atmadan 
tərksilah etməyə müvəffəq oldular. Bu uğur da məhz Bayramın çevikli-
yi və qorxmazlığı sayəsində baş tutdu.
Vəng kəndi ilə Piçənis arasında ermənilər qarətlə məşğul olarkən 

bizim əsgərlər evləri yandırmaq istəyiblər. Təki ermənilər heç nə apa-
ra bilməsinlər. “Bir dığadan ötrü əmioğlunun evini yandırmayacağıq 
ki, mən bu saat onları diri-diri tutub gətirəcəyəm” – deyə Bayram dil-
lənir. Əsgər yoldaşlarından biri özünü qabağa verir ki, bu işin öhdəsin-
dən mən gələrəm. Ancaq qeyrətli Vətən oğlu: “Mənim atam da var, qar-
daşlarım da, ölsəm, yurdumda işıq yandıran olacaq, bəs sənin kimin 
var, əsgər?!” –deyib irəli atılır. Ermənilər mühasirəyə düşdüyünü hiss 
eləyəndə özlərini partladır. Mərminin qəlpələri Bayramı da ölümcül 
yaralayır.
Silahdaşları onu geri qaytardığı anda maşını saxlamağı, onu yerə 

düşürməyi xahiş edir. Torpağını canından artıq sevən Bayram Laçına 
tərəf boylanır. “Heyif səndən, ay Laçın” kəlməsi solmuş dodaqlarından 
ətrafa yayılır və şəhadət zirvəsinə ucalır. 
O, sədaqətli, etibarlı və dost yolunda canından keçməyə hazır olan 

bir igid idi. Ölümün üzərinə qorxmadan yeriyirdi. Hələ bir dəfə düş-
mənin nəzarətində olan Minkəndə - doğulduğu kəndə getmişdi, özü də 

silahsız. Kəndin talan edilməsini, evlərinin alova qərq olmasını gözləri 
ilə görmüşdü. O dəhşəti unutmaq onun üçün çox çətin idi. O vaxtdan 
sonra həm də kəşfiyyatçı kimi fəaliyyətə başlamışdı. Deyilənə görə 
onda pələng cəsarəti varmış... 
O, getdi, Laçın, Ərikli, Piçənis, Hoçaz, Şuşa, Daşaltı, Cəmilli ağrıla-

rını içində yaşada-yaşada... O, getdi, bütöv Qarabağ, Vahid Azərbaycan 
göynərtilərini duya-duya...
Bayram Məmmədov gec-tez bu zirvəni fəth etməliydi.
Döyüşdü və şəhid olmağa 

özündə cəsarət tapdı. O, öz 
ölümü ilə Azərbaycan oğlu-
nun ölüb-öldürmək bacarığını 
bir daha sübut etdi. Şəhidlik 
deyilən ucamüqəddəs yol ilk 
günlərdən onu gözləyirdi. An-
caq Bayram bu yolun başlan-
ğıcında özünü təslim edə bil-
məzdi. O, ana-bacılarımızın 
ərşə bülənd olmuş fəryadına 
cavab olaraq düşməndən la-
zımınca qisas almalıydı. Aldı 
da... Bəlkə də Ulu Yaradan 
istəmədi ki, o bu nahaqq dün-
yada yaşayıb müqəddəslikdən 
düşsün, adiləşsin... Bəlkə də...
Bayram Məmmədov göstərdiyi şücaətə görə ölümündən sonra 

“Vətən uğrunda” medalı ilə təltif olundu. Hazırda 120 yaşlı qocaman 
Minkənd məktəbi də Bayram Məmmədovun adını daşıyır. Haqqında 
çəkilən sənədli film cəsur eloğlumuzun döyüş yoluna bir işıq salır.
Ruhun şad olsun Vətən oğlu! Arzu və istəklərin  Müzəffər Ordumu-

zun şücaəti nəticəsində gerçəkləşdi. Uğrunda canını fəda etdiyin tor-
paqlarımız azad olundu. Ruhun şad olsun, şəhidim. İndi rahat uyuya 
bilərsən. Məkanın cənnət olsun!

ÖTƏRXAN  ELTAC
(2019)

Qəhrəman komandir
(Mayor Cəfərov Qənbər Yaqub oğlu)

Ermənistan ordusunun sentyabrın 27-də 
təxribat törədərək ölkəmizə qarşı hü-

cuma keçməsi, müxtəlif növ silahlardan, o 
cümlədən ağır artilleriyadan istifadə edərək 
yaşayış məntəqələrimizi və hərbi mövqeləri-
mizi bir neçə istiqamətdə atəşə tutması Azər-
baycan Silahlı Qüvvələrini əks-hücum əməliy-
yatlarına başlamağa məcbur etdi. Prezident, 
Müzəffər Ali Baş Komandan İlham Əliyevin 
rəhbərliyi ilə ordumuz 44 gün davam edən 
müharibənin gedişində möhtəşəm qələbələr 
qazanaraq dünya hərb tarixinə yeni şanlı sə-
hifələr yazdı. Silahlı Qüvvələrimiz döyüş mey-
danında Ermənistanın “güclü, məğlubedilməz 
ordu” mifini darmadağın etdi. İşğalçı illər idi 
ki, mülki əhalimizə qarşı törətdiyi müxtəlif 
təxribatlarla müharibənin ərazisini genişlən-
dirməyə çalışırdı. Yeni bölgələr tutmaq, tap-
daq altında saxlamaq iddiasını da gizlətmirdi. 

Azərbaycan isə hər dəfə düşmənin təxribatlarına layiqli cavab versə də, 
bu, ona dərs olmurdu. Lakin indiki Vətən savaşında səbr kasası daşan 
Azərbaycan Ermənistana biabırçı məğlubiyyəti yaşatdı. Əslində işğalçı 
belə bir acı nəticəni gözləmirdi. Çünki Ermənistanın siyasi və hərbi rəh-
bərliyi ötən 30 il ərzində güclü ordu mifini yaradaraq əhalini aldadırdı. 
Bu mifi Azərbaycan Ordusu Müzəffər Ali Baş Komandanın rəhbərliyi ilə 
darmadağın etdi və Ermənistanın qoruyub saxladığı status-kvo və təmas 
xəttini tamamilə dağıtdı. Azərbaycan Ordusu öz qüdrətini bir daha bü-
tün dünyaya nümayiş etdirdi. Ordumuzun qalibiyyəti xarici hərbi eks-
pertlər tərəfindən də yüksək qiymətləndirildi. Bəli, ordumuzun əsgər 
və zabitlərinin əzmkarlığı, igidliyi, rəşadəti nəticəsində tarixi qələbəyə 
nail olduq. Elə bu qələbədə qəhrəman zabitimiz, Birinci Qarabağ mü-
haribəsinin igid döyüşçü-komandirlərindən biri mayor Cəfərov Qənbər 
Yaqub oğlunun da payı var. Birinci Qarabağ savaşında yarımçıq qalan 



ZƏFƏR TARİXİNİN QƏHRƏMANLARI

30

döyüş Vətən müharibəsində qələbə ilə tamamlandı. Mayor Cəfərov bu 
qələbəni arzularının həyata keçdiyi an kimi dəyərləndirir və Azərbay-
can əsgəri ilə qürur duyduğunu ifadə edir. Qəhrəmanımızı tanıyaq. 
Mayor Cəfərov Qənbər Yaqub oğlu 05.06.1958-ci ildə Laçın rayonu-

nun Minkənd kəndində kolxozçu ailəsində doğulmuşdur. 1965-ci ildə 
Minkənd kənd orta məktəbinin birinci sinfinə getmiş və 1975-ci ildə 
orta məktəbi bitirmişdir. 1975-1976-cı illərdə Laçın rayon kolxozlararası 
tikinti idarəsində fəhlə və Ocaqqulu adına kolxozda meşə gözətçisi iş-
ləmişdir. 1976-cı ildə S.M.Kirov adına ADU-nun (indiki BDU) kimya fa-
kültəsinə daxil olmuş, 1981-ci ildə həmin fakültəni bitirmişdir.
1981-84-cü illərdə Laçın rayonunun Minkənd kənd orta məktəbində 

kimya müəllimi işləmişdir. 1984-cü ildən Bakı şəhəri Qaradağ rayonun-
da yerləşən Bakı Dərin Özüllər zavoduna kimyaçı-mühəndis kimi işə 
qəbul olunmuş, laboratoriya rəisi və eyni zamanda Texniki Nəzarət şö-
bəsinin baş ustası vəzifəsində işləmişdir.
Vətənin başını qara buludlar alanda könüllü olaraq QRHK-na müra-

ciət etmiş və komissarlıq tərəfindən Azərbaycanın ilk şanlı briqadası 
olan “N” saylı hərbi hissəyə (Şıxov briqadasına) göndərilmişdir.
1991-ci ilin 26 oktyabrından tağım komandiri kimi xidmətə başlamış-

dır. Tağım komandiri kimi Laçın, Kəlbəcər və Ağdərə rayonlarında dö-
yüşlərdə iştirak etmişdir. 1992-ci ildə Laçında yaralandığına baxmaya-

raq, az müddətdən sonra döyüşlərə davam 
etmişdir. 1992-ci ildə ona kapitan rütbəsi 
verilmişdir.
1993-cü ilin dekabr ayında Müdafiə 

nazirinin əmri ilə “N” saylı hərbi hissədə 
tabor komandiri təyin olunmuşdur. 1993-
cü ilin dekabr ayının sonunda Kəlbəcərə 
hücuma keçmişlər. Uğurlu əməliyyatlar 
nəticəsində Qızılqaya yüksəkliyi, Bağırlı 
kəndi yağı düşmənlərdən azad edilmişdir. 
Ermənilər təqribən 10-a yaxın canlı qüvvə 
itirərək, ağır texnikalarını qoyub qaçmış-
dılar. Həmin taborun uğurlu əməliyyatı 
nəticəsində Yanşaq kəndi də azad edilmiş-
dir. Bu əməliyyat zamanı bu döyüşdə bir 
şəhid və altı yaralı olmuşdur.
Davamlı olaraq Qasımbinə, Qamışlı və Suqovuşan istiqamətində 

hərəkət edilmiş və burada heç bir müqavimətə rast gəlmədən, Qamışlı və 
Çiçəkli dağ istiqaməti nəzarət altına alınmışdır. Yanvarın 17-də bir qrup 
(28 nəfərdən ibarət) silahlı dəstə Qamışlı kəndində ferma istiqamətində 
hərəkət etməsi barədə  kəşfiyyat məlumatları əldə edilmişdir. Məlum 
olmuşdur ki, bunlar ermənilərdir. Taborun müxtəlif istiqamətlərdən 
başladığı hücum nəticəsində onlar fermaya sıxışdırılmış və orada onla-
rın hamısı öldürülmüşdür. Ölənlərin içərisində biri milliyyətcə rus olan 
polkovnik-leytenant və bir nəfər Nəsimi rayon taborundan əsir düşmüş 
Qax rayonunun Ləkit kəndindən olan əsgər olmuşdur. Əsgərin meyidi 
və rusun vəsiqəsi briqadaya çatdırılmışdır.
Yanvarın 18-də Karaul dağına hərəkətə başlanılmış və heç bir itki 

vermədən yüksəkliyi nəzarətə götürmüşlər. Bir gün gözlədikdən son-
ra verilən əmrə əsasən Nadirxanlı, Güneypəyə, Göydağ istiqamətində 
hərəkətə başlanılmış və itki vermədən deyilən yüksəkliklər nəzarətə 
götürülmüşdür. 25-26 yanvar tarixində Güneypəyə kəndində yerləşən 
erməni qərargahı dağıdılmış, ermənilər xeyli itki vermiş, qalanları isə 
qaçmışlar. Orada olarkən ermənilərin bir tankını və bir ədəd BMP-ni 
əsgər Hacıyev Söhbət və Kərim vurub sıradan çıxarmışlar. 
Fevral ayında briqadaya məlum səbəblərdən Daşkəsənə çıxmaq əmri 

verilmiş və tabor Zivliyan kəndinə çıxmışdır. Seyfəlli təlim mərkəzində 
yenidən təlim keçdikdən sonra Füzuli rayonu istiqamətinə göndərilmiş 

və arxa cəbhə - Şükürbəyli kəndində olmaq şərtilə tabor Korqan və Yuxa-
rı Seyidəhmədli kəndi istiqamətində hücuma keçmişdir. Korqan kəndi 
və kəndin solunda yerləşən erməni səngərləri boşaldılaraq ermənilərə 
çoxlu itkilər verdirmişlər. Bir müddətdən sonra briqada Tərtər rayonu-
na dəyişdirilmişdir. Nəmirli və Şurabad kəndləri uğrunda ağır döyüşlər 
zamanı ermənilər ağır məğlubiyyətə uğradılmışdır. Qənbər Cəfərovun 
taborundan 2 şəhid, 16 yaralı olmuşdur. Daha sonra atəşkəs elan olun-
muş,  döyüş və hücum əməliyyatları dayandırılmışdır. 
1994-cü ilin may ayında ona mayor rütbəsi verilmişdir. 1995-ci ilin 

yanvar ayında səhhətilə əlaqədar olaraq ehtiyat taboruna göndərilmiş-
dir. Nazirin əmri ilə “N” saylı hərbi hissəyə tabor komandiri, eyni za-
manda Qusar qarnizonunun komandiri təyin olunmuşdur. 
1996-cı ildə Qusar qarnizonu bütünlüklə Hərbi Dəniz Qüvvələrinin 

tərkibinə keçirilmiş tabor komandiri və qarnizon rəisi kimi xidmət et-
mişdir. Müharibə iştirakçısı və II qrup Qarabağ müharibəsi əlilidir. 
1997-ci ildə ehtiyata buraxılımışdır. 
Azərbaycan ordusunun 90 və 100 illiyi, müharibə iştirakçısı, orden və 

medalları ilə təltif olunmuşdur.

Döyüşü zabit, komandir, sərkərdə  
aparır, əsgər isə qalib gəlir 

(Polkovnik-leytenant Cəfərov Cəfər Sərdar oğlu)

Ali Baş Komandanın qətiyyətli 
iradəsindən, xalqımızın möhtəşəm 
dəstəyindən ilhamlanan Azərbay-
can Ordusu torpaqlarımızın iş-
ğaldan azad edilməsi istiqamətin-
də həyata keçirdiyi əməliyyatları 
uğurla davam etdirdi. Cəbhənin 
bütün istiqamətlərində düşmənə 
sarsıdıcı zərbələr vuran Azərbay-
can Ordusu bu gün öz dövlətinin 
yeni tarixini yazdı. Azərbaycan 
xalqı ən şərəfli anları yaşayır. Bu 
qələbə xalqımızın torpaq həsrətinə 
son qoydu. Ordumuzun gücü he-
sabına tarixi ədalət bərpa olundu. 

Rəşadətli Azərbaycan Ordusu bütün torpaqları öz sahibinə qay-
tardı. Bütün dünya bilməlidir ki, Qarabağ bizim əbədi, əzəli tor-
pağımız, ocağımızdır. Qarabağ Azərbaycanımızdır! Azərbaycan 
xalqı əsrlər boyu bu torpaqlarda yaşayıb, yaradıb, qurub, tikib. 
Ordumuzun əzmi, qüdrəti nəticəsində hər gün tariximizin şanlı 
səhifələrinin yazıldığı günlərdir. Müzəffər Azərbaycan Ordusu öz 
məqsədinə çatır. İllərdir torpaqlarımızın itkisini, acısını Azərbay-
can Ordusunun zəfər yürüşünün gətirdiyi qürur, qələbəyə inam, 
əzm hissi üstələyib. Ölkəmiz üçün bu taleyüklü məsələni bu gün 
Azərbaycan Ordusunun şəxsi heyəti də dərindən dərk edir.
 Qəlbində vətənpərvərlik ruhu hakim olan əsgərin, döyüşçü-

nün qarşısında isə ən müasir silahlara sarılmış düşmən belə tab gə-
tirə bilməz.
Bu ruhu daşıyanlar üçün Vətən sadəcə sözdən ibarət deyil! Vətən 

adı gələndə belələrini hər zaman qəribə bir hiss bürüyür, qəlblə-
rinin dərinliklərində bir daha Vətənlə yaşadıqlarını, Vətənlə nəfəs 
aldıqlarını, Vətənlə var olduqlarını yenidən duyurlar!
 “Əsgəri qəhrəman olmayan zabit qəhrəman ola bilməz. Döyüşü 

zabit, komandir, sərkərdə aparır, əsgər qalib gəlir” deyərdilər. Bəli 
bu belədir. Öz əsgərləri ilə çiyin-çiyinə səngərdə döyüşən qəhrə-
man komandirlərdən biri də Birinci Qarabağ müharibəsinin qəh-
rəman döyüşçüsü, Azərbaycan DİN-in Ləğv olunmuş Xüsusi Təyi-
natlı Polis Dəstəsinin Komandirinin I müavini polkovnik-leytenant 
Cəfərov Cəfər Sərdar oğludur. 
Azərbaycan DİN-in Xüsusi Təyinatlı Polis Dəstəsinin Komandi-

rinin I müavini polkovnik-leytenant Cəfərov Cəfər Sərdar oğlu 
1955-ci il 27 avqustda Laçın rayonunun Minkənd kəndində ana-
dan olmuşdur. 1972-ci ildə orta məktəbi əla qiymətlərlə bitirmiş və 
Azərbaycan Dövlət Universitetinin fizika fakültəsinə daxil olmuş-
dur. 1976-cı ildə Universitetin Hərbi kafedrasını uğurla bitirmiş 
və leytenant rütbəsi almışdır. 1978-1980-ci illərdə SSRİ MN-in Baş 
Qərargahının tabeliyində XTD-də xidmət etmişdir. Hərbi xidməti-
ni baş leytenant rütbəsi ilə başa vurmuş, daha sonra hərbi kurslar 
keçərək kapitan rütbəsi almışdır.
1991-ci ildə, ölkədə ordu quruculuğu başlayanda Bakı şəhəri Su-

raxanı rayonunun sabiq hərbi komissarı, polkovnik Oktay Rəhimza-
dənin rəhbərliyi ilə bir çox yeni yaranan dəstələrə təlim keçmişdir. 
1992-ci ilin fevralında yeni yaranan Suraxanı batalyonuna bölük ko-
mandiri təyin olunmuşdur. 1992-ci ilin iyununda DİN-in XTPD-də 
düşmənə qarşı vuruşan, bacısı oğlu qəhrəman Şəhid Məmmədov 
Bayram Məhəmməd oğlunun dəfn mərasimində XTPD-nin koman-
diri polkovnik Rövşən Cavadovla görüşmüşdür. Söhbət əsnasında 
Cəfərovun hərbi ixtisasının zirehli texnika əleyhinə idarə olunan 
raketlər olduğunu bilən polkovnik Cavadov, Cəfər Cəfərova XT-

PD-də işləməyi təklif etmişdir.
 Beləliklə C.Cəfərov 1992-ci ilin iyununda DİN-in Xüsusi Təyinatlı 

Polis Dəstəsində (XTPD) bölüm komandiri təyin olunmuşdur. XT-
PD-də ilk döyüş avqustda Gədəbəyin Başkənd kəndinin azad olun-
ması, Mormor, Motudərə uğrunda gedən döyüşlər olmuşdur. Hə-
min döyüşlərdə düşmənin bir tankı və bir rabitə maşını sıradan 
çıxarılmışdır. Azərbaycanda ilk dəfə tank əleyhinə idarə olunan 
raket sistemini (FAQOT) Cəfər Cəfərov istifadə etmişdir. 1992-ci il 
sentyabr-oktyabr aylarında Ağdərə uğrunda gedən ağır döyüşlərdə 
düşmənin xeyli texnikasını məhv etmişdir.
1994-cü il aprelində qəbul olunmuş atəşkəsə qədər düşmənin 

11 tank və hərbi texnikasını məhv etmiştir. Bunlardan biri də T-80 
idi. XTPD-də C.Cəfərovun öyrətdiyi döyüşçülər İsmayılov Nəsrəd-
din, Nüsrətov Seyran, Yusifov Vaqif və digərləri FAQOT-dan istifadə 
edərək düşmənin hərbi texnkasını və canlı qüvvəsini məhv etmiş-
lər.
 1993-cü ilin fevralında C.Cəfərov DİN XTPD-nin komandirinin 

birinci müavini təyin olunmuşdur. Onun ən uğurlu əməliyyatların-
dan biri də 27 Fevral 1993-cü ildə Ağdərənin strateji əhəmiyyətli 
Kasapet yüksəkliyi uğrunda gedən döyüşdür. Həmin döyüşdə məhv 
edilmiş yüksək rütbəli erməni hərbi zabitinin komandir qovluğun-
da tapılan mühüm sənədlər dövlət əhəmiyyətli olmuşdur. Bu xüsusi 
sənəd və xəritələr sübut etdi ki, Ermənistan MN-in xüsusi əmri ilə 
Qarabağa batalyon göndərilmişdir. Həmin vaxta kimi Ermənistan 
Qarabağda erməni ordusunun olduğunu inkar edirdi.
 Uğurlu əməliyyatlardan biri də 1993-cü ilin yayında Horadiz is-

tiqamətində olmuşdur. Bu zaman Cəbrayıl-Zəngilan-Qubadlı yolu-
na nəzarət edən mühüm strateji əhəmiyyətli yüksəklik düşməndən 
azad edilmiş və Milli Orduya təhvil verilmişdir.
 Atəşkəsdən əvvəl və sonra C.Cəfərov dövlət əhəmiyyətli əmə-

liyyatlarda, o cümlədən, Azərbaycanın Qazax, Gədəbəy, Kəlbəcər, 
Ağdam, Ağdərə, Zəngilan, Füzuli, Qubadlı rayonları istiqamətində 
gedən qızğın döyüşlərdə fəal iştirak edərək, bir çoxlarına isə şəxsən 

rəhbərlik etmişdir. Bunlardan əksəriyyəti isə uğurla nəticələnmiş-
dir. 
 Döyüşlərdən əlavə bir çox dövlət əhəmiyyətli əməliyyatlarda iş-

tirak edərək verilən əmr və tapşırıqları uğurla yerinə yetirmişdir.
Cəfər Cəfərovun döyüş yolundan görünür ki, onun vətəninə, 

dövlətinə olan sevgisi hər şeydən üstündür. Bu yolda fədakar və 
qəhrəman, Birinci Qarabağ müharibəsi döyüşçüsünə şanlı qələbə 
münasibəti ilə təbriklərimizi bildiririk. 
 Qarabağ Azərbaycandır!

 Şəkil Azərbaycanın Milli Qəhrəmanı Tahir Həsənovun abidəsinin 
Prezident Heydər Əliyev, Daxili İşlər naziri R.Usubov, Milli Təhlükə-
sizlik Naziri, Bakı şəhər Polis idarəsinin rəisi M.Əliyev, Prezidentin 
mühafizə idarəsinin rəisi B.Əyyubovun və digər dövlət əhəmiyyətli 

şəxslərin iştirakı ilə açılış mərasimindəndir.

Azərbaycan əsgəri dövlətinin qarantıdır
(Mikayılov Vidadi Əyyub oğlu)

Gün o gün olsun ki! İllərdir dilimizdən düşməyən istək, alqış, xə-
yal. İllərdir hər əlamətdar günlərimizdə bu arzuyla başlamışıq bütün 

ürək sözlərimizə. İllərdir çox əziy-
yətlər, ağrı-acılar çəkmişik... Doğma 
el-obamızdan qəddarlıqla, amansız-
lıqla didərgin salınmışıq, olmazın 
faciələr görmüşük, öz vətənimizdə 
qaçqın, köçkün kimi yaşamağa məc-
bur olmuşuq. Bir gözümüzlə gülsək 
də, o biri gözümüzlə hər zaman ağla-
mışıq. “Vətən” deyə-deyə ürəyimizə 
qara qanlar axıtmışıq. Yurdu yuxuda 
görməyi özümüzə təskinlik bilmişik. 
Vətən həsrətilə bu dünyadan gözü 
açıq köçən əzizlərimizi doğma torpaq-
larında dəfn edə bilməmişik. İllərdir 
həsrətində olduğumuz, ürəyimizdə 
qübara çevrilən, xiffətini çəkdiyimiz 
ata-baba torpaqlarına böyük qayıdışın 
arzusu, xəyalı ilə yaşamışıq...

Ali Baş Komandan İlham Əliyevin dünya miqyasında öz xüsusi çəkisi, 
yeri olan, xalqını dünyaya tanıdan, özü də yeni bir tarix yazan liderlər-
dən, sərkərdələrdən bir kimi tarixə öz imzasını atdı. Xalq, millət, dövlət 
özünün layiq olduğu rəhbəri ilə, lideri ilə tanınır. Allah belə bir xoşbəxt-
liyi Onun simasında Azərbaycan xalqına bəxş edib. Azərbaycan tarixinə 
qalib dövlət başçısı kimi düşdü. Cənab İlham Əliyev. İşğalda olan tor-
paqlarımızı azad edib, düşmənləri bu ərazidən çıxarıb, həmin ərazilər-
də suverenliyimizi bərpa etdi. Belə qəhrəman döyüşçü zabitlərimizdən 
biri də Birinci Qarabağ müharibəsinin döyüşçüsü Mikayılov Vidadi Əy-
yub oğludur. 
Mikayılov Vidadi Əyyub oğlu 10.02.1964-cü ildə Laçın rayonunun 

Minkənd kəndində anadan olmuşdur. 1981-ci ildə Minkənd kənd orta 
məktəbini bitirmiş, 1982-ci ildə Azərbaycan Neft və Kimya İnstitututu-

na daxil olmuşdur. 
1983-1985-ci illər-
də keçmiş SSRİ-nin 
Belarusiya Respub-
likasında Tank qo-
şunlarında sürücü- 
mexanik vəzifəsində 
xidmətdə olmuşdur. 
1989-cu ildə ali təh-
silini başa vurub 
gənc mütəxəssis 
kimi “Ulduz” Hərbi 
Elmi İstehsalat Bir-
liyində əmək fəaliy-
yətinə başlamışdır. 

17.03.1993-cü ildə Xəzər Rayon Hərbi Komissarlığı tərəfindən leytenant 
rütbəsində həqiqi hərbi xidmətə çağırılıb və döyüş bölgəsinə göndəril-
miş, Cəbrayıl, Füzuli, Beyləqan və Ağdam uğrunda gedən ağır döyüş-
lərdə iştirak etmişdir. Xidmətinin 21 ilinin əsas hissəsini yəni 17 ilə 
yaxın dövrünü cəbhə 
bölgələri olan Cəbra-
yıl, Füzuli, Beyləqan, 
Ağcəbədi, Ağdam, 
Tərtər, Goranboy, Daş-
kəsən, Gədəbəy, Tovuz 
və Qazax ərazilərində 
başa vurub, 2013-cü 
ilin ortalarında polko-
vnik-leytenant hərbi 
rütbəsində yaş həddi-
nin başa çatması ilə 
əlaqədar Azərbaycan 
Respublikası Silahlı 
Qüvvələrindən ehtiya-
ta buraxılmışdır. Qara-
bağ veteranıdır. 

Birinci Qarabağ müharibəsinin  
qəhrəman polis polkovnik-leytenantı 

(Dünyamalıyev Namiq İdris oğlu)

Azərbaycanın 44 gün davam 
edən Vətən müharibəsində əldə 
etdiyi Böyük Qələbə düşməni 
məhv etməklə yanaşı, həm də 
bütün dünyaya ölkəmizin gücü-
nü, qüdrətini göstərən bir qələ-
bə oldu. Silahlı Qüvvələrin Ali 
Baş Komandanı İlham Əliyevin 
rəhbərliyi ilə şanlı ordumuzun 
əsgər və zabitləri, hərbçiləri dö-
yüş meydanında göstərdikləri 
qəhrəmanlıqlarla Azərbaycanın 
hərb tarixinə şanlı zəfər, yeni bir 
salnamə yazdılar. Azərbaycanın 
mərd, qəhrəman övladları 44 gün 
ərzində işğalçı Ermənistan ordu-
sunu darmadağın edərək düşmə-
ni torpaqlarımızdan qovmağa müvəffəq oldular. Torpaqlarımız Müzəffər 
Ali Baş Komandanın qətiyyəti və rəşadətli ordumuzun şücaəti sayəsində 
azad edildi. Və həmin torpaqlarımızda bu gün üçrəngli Azərbaycan Bay-
rağı dalğalanır.
Torpaqlarımızın işğaldan azad olunması uğrunda gedən 44 günlük 

müharibə tariximizin şərəfli qəhrəmanlıq səhifələrindəndir. Bu döyüş-
lərdə Laçın polisləri də fəal iştirak ediblər.
Vətənin azadlığı uğrunda əlində silah müsəlləh əsgərə çevrilmiş po-

lis döyüşçülərimizin döyüş yolu olduqca maraqlıdır. Füzuli və Horadiz 
istiqamətində gedən döyüşlərdə 45 nəfər şəhid olmuş, 3 nəfər Oqtay 

Güləliyev, İsrafil Şahverdiyev, Qorxmaz Eyvazov ölümündən sonra Milli 
Qəhrəman adına layiq görülmüş, 2 nəfər isə “Azərbaycan Bayrağı” orde-
ni ilə təltif edilmişdir. 1994-cü ilin sentyabr ayına qədər Füzuli, Horadiz, 
Kəlbəcər, Murovdağ yüksəkliyi uğrunda gedən ağır döyüşlərdə iştirak 
etmiş polkovnik-leytenant Dünyamalıyev Namiq İdris oğlunu yaxından 
tanıyaq.
Dünyamalıyev Namiq İdris oğlu 02.08.1971-ci il tarixdə Laçın ra-

yonunun Minkənd kəndində anadan olmuş, 1988-ci ildə Laçın rayon 
Minkənd kənd orta məktəbini bitirmişdir. 1989-cu ildə keçmiş SSRİ-nin 
Belarusiya Respublikası ərazisində hərbi xidmətdə olmuşdur. 
1992-ci ildə Azərbaycan Respublikası DİN-in Polis Akademiyasına 

qiyabi daxil olmuş, 1997-ci ildə bitirmişdir. 1992-ci ildə Azərbaycan 
Respublikasının ərazi bütövlüyü uğrunda gedən döyüşlərdə iştirak et-
mişdir. 1992-ci ildən 1994-cü il atəşkəs elan olunanadək Laçın rayon 
polis şöbəsində iki dəfə daxili əmrlə bölük komandiri vəzifəsində iş-
ləmişdir. 1994-cü il tarixdə Azərbaycan Respublikası DİN-nin əmrinə 
əsasən leytenant rütbəsi verilərək Laçın rayon polis şöbəsində məsul 
növbətçi vəzifəsinə təyin olunmuşdur. İşlədiyi müddət ərzində Azərbay-
can Respublikası DİN-nin Fəxri Fərmanları və Azərbaycan Respublikası 
DİN-in “Qüsursuz xidmətə görə” 1-ci, 2-ci və 3-cü dərəcəli medallarla, 
bundan başqa Azərbaycan Respublikası ərazi bütövlüyü uğrunda gedən 
döyüşlərə görə “Qarabağ veteranı” və “Vətən naminə” medalı ilə təltif 
olunmuşdur. Eyni zamanda 25.01.2021-ci il tarixində Azərbaycan Res-
publikası DİN-nin əmrinə əsasən polis polkovnik-leytenantı rütbəsi ve-
rilmişdir. Hazırda Laçın Rayon Polis Şöbəsinin “Təhqiqat Qrupunun Baş 
Təhqiqatçısı” vəzifəsində işləyir. Azərbaycan ordusunun tarixi qələbəsi-
ni Birinci Qarabağ müharibəsinin qəhrəman döyüşçüsü olaraq polkov-
nik-leytenant Namiq Dünyamalıyev arzularının həyata keçdiyi gün kimi 
dəyərləndirir, Müzəffər Azərbaycan Ordusu ilə qürur duyduğunu ifadə 
edir. 
Qarabağ Azərbaycandır!

Döyüş meydanında düşmənə aman  
verməyən polkovnik-leytenant

(Nəcəfov Fidayə Ramiz oğlu)

Azərbaycan Ordusunun ke-
çirdiyi hərbi əməliyyatlar, döyüş 
əməliyyatlarının aparılması tak-
tikasını dəyişdi. Belə ki, hərbi 
əməliyyatlarla bağlı indiyə qədər 
mövcud olmuş ənənələr yeniləri 
ilə əvəz olunur, o cümlədən bir 
sıra hərbi texnikalar tədricən 
effektivliyini itirir. Bütövlükdə, 
torpaqlarımızın azadlığı uğrun-
da gedən Vətən müharibəsi or-
dumuzun gücünün və ümumən 
Silahlı Qüvvələrimizdə aparılan 
quruculuğun və modernləşmə-
nin nəticələrinin döyüş mey-
danındakı praktik təsdiqi oldu. 
Azərbaycanın bütövlüyünə, 
toxunulmazlığına qarşı Ermə-
nistanın Silahlı Qüvvələrinin 
uzun illər davam edən təxri-
batlarına, beynəlxalq hüququn 

tələblərinə zidd olan hərəkətlərinə cavab olaraq, 2020-ci ilin sent-
yabrın 27-də Azərbaycan xalqı 30 ilə yaxın davam edən bu işğalçılıq 
siyasətinə son qoymaq və torpaqlarımızı düşmən tapdağından azad 
etmək uğrunda qəti mübarizəyə qalxdı. Azərbaycan Prezidenti, Ali 
Baş Komandan İlham Əliyevin rəhbərlik etdiyi 44 günlük hərbi əmə-
liyyatlar nəticəsində şanlı ordumuzun böyük rəşadəti, hərb tarixində 
yeni səhifə açan döyüş bacarığı nəticəsində xalqımız düşmən üzərində 
tarixi qələbə qazandı və ölkəmizin ərazi bütövlüyü bərpa olundu. 
Bu böyük qələbə Azərbaycanın haqq yolunda apardığı mübarizənin 

şərəfli sonluğudur. Qazanılan qələbə bizim birlik və həmrəyliyimizin 

nümayişi, düşmənə sarsıdıcı zərbələr endirən müzəffər ordumuzun 
hər əsgər və zabitinin əzminin təntənəsidir. Döyüş meydanında düş-
mənə aman verməyən polis zabitlərimizdən biri də Nəcəfov Fidayə 
Ramiz oğludur. 
Nəcəfov Fidayə Ramiz oğlu 19 mart 1963-cü ildə Laçın rayonunun 

Minkənd kəndində anadan olmuşdur. 1970-ci ildə Minkənd kənd orta 
məktəbinin birinci sinfinə daxil olmuş, 1980-ci ildə həmin məktəbi bi-
tirdikdən sonra, Dadaş Bünyadzadə adına Xalq Təsərrüfatı İnstitutu-
na daxil olmuşdur. 1984-cü ildə Sənaye Mallar Əmtəəşünaslığın və Ti-
carətin Təşkili peşəsinə yiyələnərək institutu bitirmişdir. Elə həmin il, 
1984-cü ildə həqiqi hərbi xidmətə çağırılmış, 1986-cı ildə hərbi xidməti 
başa vurmuşdur. 1991-ci ilin avqust ayının 26-da Daxili İşlər Orqanları-
na baş leytenant rütbəsi ilə Yevlax Rayon Polis şöbəsinə Baş inspektor 
vəzifəsinə təyin olunmuşdur. Yevlax rayonunda polis orqanlarında ça-
lışdığı müddətdə Azərbaycan Respublikasının topaqlarının bütövlüyü 
uğrunda gedən Qarabağ müharibəsində iştirak etmişdir. Goranboy ra-
yonunun Sarısu, Kəpəz, Şuşa rayonunun Nəbilər, Zarıslı, Xəlfəli, Kər-
kicahan istiqamətində gedən döyüşlərdə iştirak etmiş, düşmənin ağır 
texnikasının və canlı qüvvəsinin zərərsizləşdirilməsində yaxından işti-
rak etmişdir. Qarabağ veteranıdır. 
1992-ci ildən Zaqatala Rayon Polis Şöbəsində “İqtisadi Cinayətkar-

lığa qarşı Mübarizə” qrupunda Əməliyyat müvəkkili vəzifəsini icra 
etmişdir. 1994-cü ildə Bakı Dövlət Universitetinin Hüquq fakültəsinə 
daxil olmuş və ikinci təhsilini almışdır. 
1996-cı ildə Şabran rayon Polis şöbəsində İqtisadi sahədə cinayət-

karlığa qarşı Mübarizə qrupunun, 1999-cu ildən Daxili İşlər Nazirliyi-
nin Baş Narkotiklərlə Mübarizə İdarəsinin Baş Əməliyyat müvəkkili 
vəzifəsində çalışmışdır. İşlədiyi müddətdə Daxili İşlər Nazirinin əmri 
ilə dəfələrlə fəxri fərman və müxtəlif mükafatlarla təltif olunmuşdur. 
2013-cü ildən həmin idarədə məsul növbətçi vəzifəsində işləmiş və 
2020-ci ilin iyul ayında yaş həddinə görə polkovnik-leytenant rütbəsi 
ilə təqaüdə çıxmışdır. Polis zabiti olaraq Vətən müharibəsində Azər-
baycanın Müzəffər Ordusunun tarixi qələbəsi onun da arzu və istəklə-
rinin həyata keçirildiyi andır. 
Qarabağ Azərbaycandır!

Hərb meydanında düşmənə aman  
verməyən polis mayoru

(Dünyamalıyev Nazim İdris oğlu)

Sentyabrın 27-də Ermənis-
tanın cəbhə xəttində törətdi-
yi hərbi təxribatlardan sonra 
şanlı ordumuzun əks-hücum 
əməliyyatları Azərbaycan xalqı 
və dövləti üçün Vətən mühari-
bəsinə çevrildi. Bu haqq sava-
şında ordumuzun döyüş mey-
danındakı qəhrəmanlıqları 
nəticəsində Azərbaycanın doğ-
ma torpaqları işğaldan azad 
edildi. Azərbaycan Ordusunun 
şücaəti, yüksək döyüş qabiliy-
yəti və apardığı əməliyyatlar 
dünya hərb tarixinə qızıl hərf-
lərlə yazıldı.
Döyüşlərin ilk günündən 

Azərbaycan xalqı yekdilliklə 
əməliyyatları dəstəklədi, on 
minlərlə vətən övladı könüllü 
şəkildə döyüşlərə qoşuldu. Hamı “hər şey vətən üçün, hər şey cəbhə 
üçün, hər şey qələbə üçün” şüarı ilə ordumuzun tam qələbəyə nail ol-
ması məqsədilə əlindən gələni etdi. Dilindən, dinindən, siyasi və sosi-
al mənsubiyyətindən asılı olmayaraq, hər kəs eyni amal uğrunda bir 
yumruq kimi birləşdi. Prezident İlham Əliyevin növbəti dəfə xalqa mü-
raciət edərək yeni qələbə xəbərləri verməsini gözlədi. Hər bir kəndin, 
qəsəbənin, şəhərin azad olunması xalqımız tərəfindən el bayramı kimi 
böyük sevinclə, təntənə ilə qarşılandı.
Noyabrın 8-də Qarabağın ürəyi Şuşanın rəşadətli ordumuz tərəfin-

dən işğaldan azad edilməsi İkinci Qarabağ müharibəsində Azərbayca-

nın ən mühüm qələbələrindən biri oldu. Bununla da qədim şəhərin iş-
ğaldan azad edilməsi ilə həlledici üstünlüyə nail olundu. Şuşanın azad 
edilməsi son əsrdə Azərbaycan tarixinin ən şanlı qələbəsidir.
Bu qələbə 3000-ə yaxın şəhidimizin qanı, hərbçilərimizin şücaətləri 

ilə qazanıldı. Şuşanın işğaldan azad olunduğu günün Zəfər Günü, İkin-
ci Qarabağ müharibəsinin başlandığı 27 sentyabr tarixinin Anım Günü 
kimi təsis edilməsi təsadüfi deyil. Xalqımız qələbəyə gedən yolu hər 
zaman xatırlamalı, bu qələbəni bizə yaşadan şəhidlərimizi heç zaman 
unutmamalıdır. Birinci Qarabağ müharibəsinin fəal iştirakçılarından 
olan polis mayoru Nazim Dünyamalıyev də vətən üçün döyüşmüş qəh-
rəman döyüşçülərdəndir. 
Dünyamalıyev Nazim İdris oğlu 26.10.1964-cü ildə Laçın rayonu-

nun Minkənd kəndində anadan olmuşdur. 1971-ci ildə Minkənd kənd 
orta məktəbinin birinci sinfinə daxil olmuş, 1981-ci ildə onuncu sinfi 
əla qiymətlərlə bitirmişdir. 1982-ci ildə həqiqi hərbi xidmətə çağırıl-
mış, 1984-cü ildə həqiqi hərbi xidmətini başa vurmuşdur. 1985-ci ildə 
Azərbaycan Respublikası Daxili İşlər orqanlarında işə qəbul edilmiş-
dir. 1989-cu ildə Azərbaycan Respublikası DİN-in göstərişi ilə Laçın 
rayonunun erməni işğalçılarından azad olunması ilə əlaqədar olaraq, 
rayona ezam olunmuşdur. Fərəcan, Səfiyan, Suarası kəndlərinin işğal-
dan azad olunması istiqamətində gedən ağır döyüşlərdə iştirak edərək, 
düşmənə sarsıdıcı zərbələr endirilməsində iştirak etmişdir. 1990-cı 
ildə Polis Akademiyasına qəbul olunsa da, döyüşlərə qatılmışdır. 1993-
cü ildə Ağdərə rayonuna döyüşə ezam olunmuş, o istiqamətində ge-
dən gərgin və ağır döyüşlərdə düşmənə əks-zərbə vurmaqla onları geri 
çəkilməyə məcbur etmişlər. Düşmənin ağır texnikasının və canlı qü-
vvəsinin sıradan çıxarılması uğrunda gedən döyüşlərdə həlledici zər-
bələr endirmişlər. Nəhayət, 1994-cü ildə Polis Akademiyasını bitirmiş-
dir. Müharibədən sonra Daxili İşlər orqanlarında bir çox vəzifələrdə 
işləmiş, elə oradan da polis mayoru olaraq təqaüdə çıxmışdır. “Bu gün 
qazandığımız qələbə hər bir Azərbaycan vətəndaşını sevindirdiyi kimi 
bir Qarabağ veteranı olaraq bizləri də qürurlandırdı. Hər birimiz Ali 
Baş Komandan İlham Əliyevin ətrafında birləşərək tək yumruq olduq 
və qalib gəldik” –deyə Nazim Dünyamalıyev bildirir.
Qarabağ Azərbaycandır!

Qəhrəman zabitimizi unutmayaq 
(Məmmədli Məhəmməd Musa oğlu)

Müzəffər Ordumuzun sent-
yabrın 27-dən başlayan davamlı 
hərbi qələbələri cəmi 44 gün-
dən sonra təcavüzkarı hərbi-si-
yasi məğlubiyyəti rəsmiləşdirən 
10 noyabr tarixli Rusiya-Azər-
baycan-Ermənistan bəyanatına 
imza atmaq məcburiyyətində 
qoydu. Azərbaycan xalqı 30 illik 
yurd nisgilindən sonra, nəhayət 
ki, işğal faktına son qoyaraq ta-
rixi zəfərə imza atdı. Noyabrın 
10-da Rusiya prezidentinin də 
iştirakı ilə imzalanmış bəya-
nat Ermənistanın hərbi-siyasi 
məğlubiyyətini etiraf etməsi, 
Azərbaycanın bu ölkənin ka-
pitulyasiyası üçün irəli sürdüyü şərtlərin rəsmiləşdirilməsidir. 
Azərbaycan Prezidenti, Ali Baş Komandan İlham Əliyev Vətən 
müharibəsi dövründə ciddi beynəlxalq təzyiq və təhdidləri məhz 
xalqın inam və iradəsinə, birliyinə söykənərək dəf etdi, həlledi-
ci qələbənin əldə olunmasına qədər dayanmaq əmri vermədi. 
Ermənistanın təslim olmasının əsas səbəblərindən biri də Azər-
baycan Ordusunun böyük rəşadət hesabına Şuşanı işğaldan azad 
etməsi idi. Bu tarixi uğurla Ermənistan ordusuna sarsıdıcı zərbə 
vuruldu. Ermənistan ordusu məğlub oldu. Qəlbində vətən nisgili 
daşıyan, haqqında söhbət açacağımız mərhum Qarabağ döyüş-
çüsünün ruhu indi şaddır. Qəhrəmanlarımızı tanıyaq silsiləsin-

dən olan mərhum döyüşçü Məmmədli (Məmmədov) Məhəmməd 
Musa oğlunun hərb həyatına nəzər salaq. 
 Məmmədli (Məmmədov) Məhəmməd Musa oğlu  07.02.1973-

cü ildə Laçın rayonunun Minkənd kəndində anadan olmuş, 1979-
cu ildə Laçın rayonunun Minkənd kənd orta məktəbinə daxil 
olmuş, 1990-cı ildə məktəbi 
bitirərək, həqiqi hərbi xid-
mətə göndərilmişdir. İki illik 
hərbi xidmətini Rusiya Fede-
rasiyasının Smolensk vilayə-
tində baş çavuş kimi başa 
vurmuşdur. 1992-ci ildən 
Azərbaycan Respublikasının 
ərazi bütövlüyü uğrunda ge-
dən döyüşlərə könüllü olaraq 
qatılmış, Laçın, Füzuli, Ağ-
dərə, Şəmkir, Qazax istiqamə-
tində ağır döyüşlərdə iştirak 
etmiş, Azərbaycan Respubli-
kası Müdafiə nazirliyinin “n” 
saylı hərbi hissəsində tağım 
komandiri (1992) və hərbi 
hazırlıq üzrə bölük koman-
dirinin müavini (1992-1996), 
Şəmkir rayonunda yerləşən, 
“n” saylı hərbi hissədə bölük komandiri (1996-1997), Qazax rayo-
nunda yerləşən “n” saylı hərbi hissədə bölük komandirinin şəxsi 
heyətlə iş üzrə müavini (1997-1999) vəzifəsində qulluq etmişdir. 
Qatıldığı döyüşlərdə iki dəfə kontuziya almışdır. 31.08.1999-cu il 
tarixindən Qarabağ veteranı kimi ehtiyata buraxılmışdır. Xatırla-
daq ki, xidmət etdiyi dövr ərzində 30.04.1994-cü il tarixində Bakı 
Ali Hərbi-Dəniz Məktəbinin nəzdində zabit-siyasi işçi hazırlama 
üzrə 2 aylıq kursu bitirib leytenant rütbəsi alaraq yenidən döyüş 

bölgəsinə qayıtmış, 1996-cı ildə isə 
baş leytenant hərbi rütbəsi almışdır. 
Xidməti dövründə özünü döyüşlərdə 
qorxmaz, igid və cəsur bir Azərbay-
can zabiti kimi göstərmiş, hərbi işə 
canyananlığı və qayğıkeşliyi ilə hər-
bi hissə komandanlığının və döyüş 
yoldaşlarının dərin hörmətini qazan-
mışdır. Əla xidmətinə, nümunəvi ni-
zam-intizamına və göstərdiyi şücaə-
tinə görə komandanlıq tərəfindən 
dəfələrlə təşəkkürnamə, “Horadiz” 
əməliyyatında öz xidməti vəzifəsini 
layiqincə yerinə yetirdiyinə görə isə 
1994-cü ildə Ümummilli Liderimiz, 
Ali baş Komandan Heydər Əliyev 
tərəfindən şəxsən “Şah İsmayıl Xə-
tai” fəxri fərmanı ilə təltif edilmişdir. 
Ehtiyata buraxıldıqdan sonra 2000-2007-ci illərdə Səngəçalda-

kı Bakı Şəhər Neft Terminalının təhlükəsizlik xidmətində, 2007-
2011-ci illərdə isə Bakı Metropoliteninin hərbiləşdirilmiş şöbə-
sində çalışmışdır. 
16.08.2011-ci il tarixindən ömrünün sonuna kimi Azərbaycan 

Respublikası Dövlət Sərhəd Xidmətində (2004 saylı hərbi hissədə 
Şəxsi heyət üzrə şöbənin zabiti (2011-2013), xüsusi məktəb rəisi-
nin müavini (2013-2015)) kimi qulluq etmiş, xidmət dövrü ərzində 
kapitan rütbəsi almışdır. 24.06.2015-ci il tarixində mədə xərçən-
gindən vəfat etmişdir. Şanlı qələbə, ruhu azad olmuş torpaqlarda 
dolaşan mərhum zabitimizin arzularının həyata keçdiyi zəfər ta-
rixidir. Allah rəhmət eləsin.
Ruhun şad olsun, kapitan!!
Qarabağ azaddır,  Qarabağ Azərbaycandır!

Ali Baş Komandanın rəhbərliyi ilə  
Azərbaycanın Müzəffər Ordusu ərazi  

bütövlüyümüzü təmin etdi
(Əliyev Etibar Feyzulla oğlu)

Ali Baş Komandanın rəhbərliyi ilə Azərbaycanın müzəffər Or-
dusu ərazi bütövlüyümüzün təmin edilməsi yönündə öz vəzifə-
sini layiqincə yerinə yetirdi. Azərbaycanın incisi, mədəniyyət 
beşiyi olan Şuşanın alınması, ondan sonra daha 71 kəndin, iki 
qəsəbənin və 8 strateji yüksəkliyin işğaldan azad edilməsindən 

sonra noyabrın 10-da Ermənistan rəhbərliyi məcbur oldu ki, mə-
lum üçtərəfli bəyanatı imzalasın. Azərbaycanın maraqlarına tam 
cavab verən bu bəyanatın imzalanması 30 ilə yaxın davam edən 
işğala son qoydu. Bu bəyanatın imzalanması ilə Azərbaycan hərb 
sahəsindəki qələbəsini siyasi müstəvidə də təmin etdi. Bəyanatda 
nəzərdə tutulan bütün müddəalar vaxtında yerinə yetirildi. Kəlbə-
cər, Laçın və Ağdam rayonları da qoyulmuş vaxt ərzində işğaldan 
azad olundu.  Bu qələbə sevincini Birinci Qarabağ müharibəsinin 
qəhrəman döyüşçülərindən olan Etibar Əliyev qürur hissi ilə qar-
şılamışdır.  Veteranın arzularını 
gerçəkləşdirən ordumuzun qələ-
bəsi bu gün hər bir Azərbaycan 
vətəndaşının istəklərini reallaş-
dırdı.  Bu arzu və istəklə yaşayan 
Etibar Əliyevi yaxından tanıyaq.
 Əliyev Etibar Feyzulla oğlu  

25 avqust 1968-ci ildə Laçın rayo-
nunun Minkənd kəndində ana-
dan olmuşdur. 1986-88-ci illərdə 
Sovet ordusunda xidmət etmiş, 
1990-cı illərdə Azərbaycan Res-
pubilkasının Dağlıq Qarabağ 
bölgəsində Ermənistan tərəfin-
dən torpaqlarımıza qarşı birin-
ci Qarabağ savaşı zamanı Azərbaycan Respublikası DİN-in nəz-
dində yaranan Xüsusi Təyinatlı Milis Dəstəsinə işə düzələn  ilk 9 
nəfərdən biri olmuşdur. Daxili İşlər naziri milis general-mayoru 
Məhəmməd Əsədovun rəhbərliyi ilə komplektləşdirilmiş XTMD-
nin ilk döyüş tapşırığı Qazax rayonunun Əksipara, Quşçu, Ayrım 
kəndlərinə olan ilk hücümu dəf edilməsində, 1991-ci ildə keçmiş 
Şaumyan rayonu ərazisindən Çaykənd, Erkəç, Mənəş, Buzluq, 

Başkənd kəndlərinin ermənilərdən təmizlənməsində, Cəbrayıl 
rayonunun Banazur, indiki Hadrud qəsəbəsinin, Zamazur qəsəbə-
si və onun televiziya qülləsinin, Xankəndi Hava limanının 1991-ci 
ildə alınmasında, Şuşa, Laçın rayonları arasında yerləşən kəndlə-
rin (Qala Dərəsi, Kirov və b.) alınmasında iştirak etmişdir. Xidmət 
zamanı bir neçə dəfə (həmin vaxt orden, medal olmadığından) pul 
mükafatı ilə təltif edilmişdir.  1992-ci ildə Xocalı hadisələrindən 1 
gün əvvəl 24.02.1992-ci il tarixində əməliyyat zamanı minaya düş-
müş, o cümlədən,  Şuşa və Laçın işğal olunarkən 7 nəfərlə Kəlbəcər 
istiqamətindən mühasirəni yarıb çıxmışdırlar.
 1992-ci ildə yanvar ayında Şuşa rayonunda, Qala Dərəsi, Kirov 

kəndlərində xidmət rəhbəri olarkən Ermənistan Respubilkasından 
Dağlıq Qarabağa o vaxt “terrorçu - saqqallıları” daşıyan M-8 vertal-
yotunu Şuşa şəhərinin Qaladərəsi kəndində xidmətdə olarkən vur-
muş və həmin vertalyotda ekipaj ilə birlikdə 14 nəfər Daşaltı kən-
dində zərərsizləşdirilmişdir. Bundan sonra Şəxsən  DİN-in rəhbəri 
tərəfindən o vaxt yeni yaranan Polis Akademiyasına qəbul üçün  
Etibar Əliyevin namizədliyi irəli sürülmüş, həmin vaxt 2500 ma-
nat pul mükafatı və “Milis əlaçısı” döş nişanı ilə təltif olunmuşdur. 
Azərbaycan Respubilkası DİN-in Polis Akademiyasında əyani təhsil 
almışdır. Oxuduğu müddətdə 4 il komandir vəzifəsində xidmət et-
miş,  1996-cı ildə Akademiyanı bitirib, DİN-in əmri ilə ilk dəfə Neft-
çala rayon Polis Şöbəsinə Narkotiklərlə mübarizə qurumunda Baş 
əməliyyat  müvəkkili  təyin olunmuşdur. 2002-ci ildən Şəki rayon 
Polis Şöbəsində əvvəl sahə rəisi, baş inspektor, sonra isə İctimai 
Təhlükəsizlik bölməsinin rəisi, 2014-cü ildən 2016-cı ilə qədər olan 
müddətdə təhqiqat bölməsinin rəisi işləmişdir. 2016-cı ilin oktyabr 
ayından təqaüddədir. Polis mayorudur. 

Qarabağ savaşının parlaq siması
(Yusifov Abbas Kərim oğlu)

Azərbaycanın apardığı  44 günlük mü-
haribə ölkəmizin tam qələbəsi və Ermə-
nistanın kapitulyasiyası ilə nəticələndi. 
Danılmaz faktdır ki, müharibənin bu 
mərhələsi tariximizə qızıl hərflərlə yazıl-
dı.  Döyüş meydanında qazanılmış qələ-
bələr siyasi müstəvidə də qələbənin qa-
zanılmasını şərtləndirdi. 

Birinci Qarabağ savaşında torpaqları-
mızı işğalçılardan   qorunması uğrunda 
döyüşən ən parlaq simalardan biri də  
Yusifov Abbas Kərim oğludur. Onu yaxın-
dan tanıyaq.

Yusifov Abbas Kərim oğlu 29 may 
1973-cü il Laçın rayonunun Minkənd 
kəndində anadan olub. 1980-1990-cı illər-
də Minkənd kənd tam orta məktəbində 
təhsil alıb. 1991-ci ilin iyun ayında Sovet 

ordu sıralarına çağırılıb.
Azərbaycan Respublikası müstəqilliyini 

elan edildikdən sonra Sovet  ordusunda xid-
mətdən imtina etmiş, Azərbaycan Respubli-
kasında ilk yaranan “n” saylı hərbi hissədə 
xidmətə başlayaraq alayın ilk 7 əsgərindən 
biri olmuşdur.

1992-ci il may ayının 18-nə qədər alayın 
rabitə bölüyündə rabitəçi olmuş, sonrakı 
dövrlərdə kəşfiyyat-diversiya və aktiv döyüş 
əməliyyatlarında iştirak etmişdir.

1992-ci ilin noyabr ayında kəşfiyyat xarak-
terli qrupa rəhbərlik edərək Minkəndə get-
mişdir.

Döyüş əməliyyatlarında bir neçə dəfə 
yüngül yara alsa da,  sağaldıqdan sonra dö-
yüşə davam etmişdir. 1993-cü ildə 811 saylı 

Alay ləğv olunduğuna görə 701 saylı hərbi hissədə xidmətini davam etdir-
mişdir. Azərbaycan Ordusunun Kəlbəcər əməliyyatlarında qəhrəmanlıqlara 
imza atmışdır. 701 saylı Hərbi hissənin tərkibində döyüşərək  Zod kəndinə 
qədər gedib çıxmışdır. Çox çətin təbii şərait və ağır döyüşlər nəticəsində hər-
bi hissə böyük itkilər verərək 1994-cü ilin fevral ayında Kəlbəcərdən çıxarıl-
mışdır. Hərbi hissə yenidən formalaşdırılaraq 1994-cü ilin mart ayında Füzuli 
rayonunun işğaldan azad olunması üçün döyüşə başlamışdır.

Füzuli rayonunun Aşağı Seyid Əhmədli kəndi uğrunda gedən döyüşlərdə 
ağır kontuziya (qapalı kəllə-beyin travması) alsa da, ərazini tərk etməyərək 
döyüşlərə davam etmişdir. Həmçinin, Abbas Yusifov 1994-cü ilin aprel ayında 
Ağdam, Tərtər bölgəsində döyüşlərə qatılmışdır.

30 aprel 1994-cü ildə Ağdam rayonunun Nəmirli kəndi uğrunda gedən dö-
yüşlərdə ağır yaralanmışdır. Elə həmin il, yəni 1994-cü ildə Mərkəzi Zabitlik 
Kursunu bitirmişdir. 

Ümumiyyətlə, 1991-96-cı illərdə Laçın, Qubadlı, Kəlbəcər, Füzuli, Tərtər, 
Ağdam rayonlarının müdafiəsi uğrunda gedən döyüşlərin fəal iştirakçısı ol-
muşdur.   1996-cı ilin avqust ayında ordudan tərxis olunmuş və hal-hazırda II 
qrup Qarabağ əlilidir.

QARDAŞI və OĞLU veteran  
olan qəhrəman QAZİ

(Ağamalıyev Əfəndi Əyyub (Salah) oğlu)

Azərbaycan xalqı öz liderinin - müzəffər Ali 
Baş Komandan İlham Əliyevin ətrafında sıx 
birləşərək bütün dünyaya öz gücünü, mətinli-
yini, mübarizliyini nümayiş etdirdi. 
Sentyabrın 27-dən başlayan, 44 gün davam 

edən və Dağlıq Qarabağ da daxil olmaqla işğal 
altındakı ərazilərimizin qaytarılması ilə nəti-
cələnən Vətən Müharibəsi tariximizin ən par-
laq səhifəsinə, Azərbaycan xalqının iftixar və 
qürur mənbəyinə çevrildi. Bu real faktdır ki, 
bütün müharibələrdə əsas sözü xalq və onun 
ordusu dediyi kimi, uğurlu zəfərlərdə sərkər-
dənin də çox böyük rolu olur. Bu gün Azərbay-
can xalqı hansı səviyyədə uğurlu sərkərdəyə 
- Ali Baş Komandana sahib olduğunu aşkar 
gördü. Prezident İlham Əliyev yalnız hərb mey-
danında müzəffər sərkərdə deyil, diplomatik 
cəbhədə də böyük strateq nümunəsi ortaya 
qoydu. İnformasiya müharibəsində Azərbay-
canın haqq səsi olub, cəsarətilə bütün təzyiqlərə sinə gərərək, öz xalqı 
ilə vəhdətdə olan lider kimi mübarizlik rəmzinə çevrildi. Sentyabrın 
27-dən Ermənistan silahlı qüvvələrinin törətdiyi təxribatlara cavab ola-
raq cəbhə boyu uğurlu əks-hücum əməliyyatına başlayan Azərbaycan 
Ordusu döyüş meydanında öz sözünü dedi və xalqımıza qələbə sevin-
cini yaşatdı. Elə haqqında söhbət açacağımız QAZİMİZ də Birinci Qara-
bağ müharibəsinin qəhrəman döyüşçülərindən biri olmuşdur. Ağdam, 
Tərtər, Ağdərə istiqamətlərində gedən ağır döyüşlərin qəhrəmanların-
dan birinə çevrilmişdir. Gərgin və ağır döyüşlərin birində QAZİMİZ 
ağır yaralanır, hospitalda müalicə alaraq həyati təhlükəni atladır. 2-ci 



ZƏFƏR TARİXİNİN QƏHRƏMANLARI

54

qrup QARABAĞ əlilinə çevrilərək sağlamlığını qismən itirir. Və ordu-
dan 2-ci qrup QARABAĞ əlili olaraq tərxis olunur. Qəlbində daşıdığı Qa-
rabağ nisgilinə Vətən müharibəsində Rəşadətli Ordumuz son qoydu. 
QAZİMİZ Azərbaycan ordusunun tarixi qələbəsini arzularının həyata 
keçdiyi gün kimi qəbul edir. Qəhrəmanımızı yaxından tanıyaq. 
 Ağamalıyev Əfəndi Əyyub (Salah) oğlu  9 yanvar 1975-ci ildə  Laçın 

rayonunun Minkənd kəndində anadan olmuşdur. 1981-1992-ci illərdə  
orta məktəbdə təhsil almışdır. 
1993-cü ilin 3 aprel tarixində  həqiqi hərbi xidmətə çağırılmış, 1993-

cü ilin aprel ayının 24-də düşmənin ağır artilleriya atəşi nəticəsində 
yayılan mərmilərdən çoxsaylı qəlpə yaraları alaraq ağır yaralanmışdır. 
Hal-hazırda bədəninin müxtəlif yerlərində qəlpələr daşıyır. 2-ci qrup 
Qarabağ qazisi, üç övlad atasıdır. Onlar da hərbi xidmətdə olub. 
Oğlu İlkin Əyyubov könüllü olaraq, Vətən müharibəsinin aktiv iş-

tirakçılarından biri olmuşdur. Kiçik oğlu Samir Ağamalıyev isə həqiqi 
hərbi xidmətdədir. Bədənində çoxsaylı qəlpə gəzdirən QAZİMİZ tarixi 
qələbəni böyük sevinc hissi ilə qarşılayır. Xatırladaq ki, QAZİMİZİN 
qardaşı mərhum İmamqulu (İmiş) Ağamalıyev də Birinci Qarabağ mü-
haribəsinin qəhrəman döyüşçülərindən biri olmuşdur. Allah rəhmət 
eləsin!

Torpaqlar azad olundu, ruhun  
şad olsun, Veteran!

(Ağamalıyev İmamqulu  Əyyub (Salah) oğlu)

44 günlük müharibə Azərbay-
can xalqının nə qədər vətənpər-
vər, böyük xalq olduğunu, mil-
li birliyini, həmrəyliyini bütün 
dünyaya sübuta yetirdi. Bu gün-
lərdə bir daha məlum oldu ki, 30 
ilin torpaq həsrəti, əzabları xalqı-
mızı sındırmayıb, onun iradəsinə 
mənfi təsir göstərməyib. Ermə-
nilərin təxribatlarına, vandaliz-
minə baxmayaraq, Azərbaycanın 
Tərtər, Bərdə, Goranboy, Ağdam 
və  digər rayonlarının, habelə 
Gəncə şəhərinin sakinləri sona-
dək yüksək vətənpərvərlik, iradə, 
əzm nümayiş etdirdilər. 44 gün-
lük müharibə zamanı Azərbay-
canda bir nəfər də olsun, fərarilik 
faktı qeydə alınmadı. 
Noyabrın 10-da imzalanmış 

üçtərəfli bəyanatla Ermənistanın 
işğalçı qoşunlarını qəsb edilmiş ərazilərdən, o cümlədən Ağdam, Laçın 
və Kəlbəcər rayonlarından çıxarmağa məcbur etməsi birmənalı olaraq 
Azərbaycan Ordusunun tarixi qələbəsidir. Haqqında söhbət açacağı-
mız mərhum, Birinci Qarabağ müharibəsinin igid döyüşçülərindən 
sayılan Ağamalıyev İmamqulu (İmiş)  Əyyub (Salah) oğlunun indi ruhu 
şaddır. Qəlbində vətən həsrəti gəzdirərək sıralarımızı vaxtsız tərk edən 
mərhum döyüşçümüzün arzuları həyata keçdi. Torpaqlarımız düşmən 

işğalından azad olundu. 
 Ağamalıyev İmamqulu  Əyyub (Salah) oğlu  2 may 1972-ci ildə La-

çın rayonunun Minkənd kəndində anadan olmuş, 1990-cı ildə Sovet ordu 
sıralarında həqiqi hərbi xidmətə çağırılmışdır. Ufa şəhərində  26 fevral 
1992-ci ildə  Xocalı hadisəsini eşidəndən Sovet Ordu sıralarında xidmət 
etməkdən imtina edərək, Azərbaycana  qayıtmışdır. 1992-ci ilin aprel 
ayından könüllü olaraq ordu sıralarına daxil olmuş, sonra  Laçının iş-
ğaldan azad olunması istiqamətində aparılan ağır döyüşlərin iştirakçısı 
olmuşdur.  Bir müddət sonra isə Kəlbəcərdən keçərək Laçının kəndlə-
rinin azad olunması uğrunda gərgin döyüşlərə qatılmışdır.  1993-cü ildə 
Laçının  Fəracan, Səfiyan, Güləbirt, Türklər, Suarası və Qubadlının  bir 
neçə kəndlərinin alınması istiqamətində gedən döyüşlərin qəhrəmanına 
çevrilmişdir. 1995-ci ilin iyun ayında vaxtsız ölümün pəncəsinə təslim ol-
muşdur. Bu gün mərhumu tanıyanlar onu iftixar hissi ilə yad edir, Allah-
dan rəhmət diləyirlər.

Birinci  Qarabağ müharibəsinin  
qəhrəman döyüşçüsü 
(Şahsuvarov Asif Teymur oğlu)

Qətiyyətli sərkərdə İlham Əliyev öz siya-
si müdrikliyi ilə Ermənistanı diz çökməyə 
məcbur etdi. Azərbaycanın torpaqlarını 
müharibə yolu ilə işğaldan azad etməsi 
nəinki regionda, bütün dünyada diqqətlə 
izlənən və qarşılanan hadisə oldu. Çünki 
bu hadisə ilk növbədə bir dövlətin uzun 
illər məruz qaldığı işğala təkbaşına son 
qoymasının ən mükəmməl müasir nü-
munəsi oldu. Ali Baş Komandanımızın 
rəhbərliyi ilə cəbhədə tarix yazan, Azər-
baycan bayrağını Qarabağımıza qaytaran 
şanlı, müzəffər ordumuz dövlətimizin 
ərazi bütövlüyünü təmin etdi. 
Hörmətli oxucu! Gəlin Birinci Qarabağ 

müharibəsinin döyüşçüsü mərhum Asif 
Şahsuvarovu tanıyaq. 
 Şahsuvarov Asif Teymur oğlu 1954-cü il yanvarın 3-də Laçın ra-

yonunun Minkənd kəndində anadan olmuşdur. 1961-ci ildə Minkənd 
kənd orta məktəbinin birinci sinfinə daxil olmuş, 1970-ci ildə bitir-
mişdir. 1971-1973-cü illərdə həqiqi hərbi xidmətdə olmuşdur. 1992-ci 
ilin may ayında könüllü olaraq Birinci Qarabağ müharibəsinə qatılıb. 
Laçın, Kəlbəcər, Ağdərə rayonlarının alınması istiqamətində gedən 
döyüşlərdə iştirak etmişdir. Laçın rayonunun bir neçə kəndinin alın-
masında xüsusi rolu olmuşdur. Düşmənin canlı qüvvəsinin məhv edil-
məsində iştirak etmişdir. Qəhrəman döyüşçümüz Vətən sevgisi ilə dün-
yasını dəyişmişdir. 
ALLAH RƏHMƏT ELƏSİN!

Qəhrəman əsgər 
(Heydərov Aydın Famil oğlu)

Azərbaycan dövləti göstərdi ki, ən müasir vasitələrlə döyüş aparmaq 
imkanları olan bir orduya malikdir. Azərbaycan Ordusunun Dağlıq Qa-
rabağda apardğı döyüşlərin müasir hərb tarixinə yazılacağı dəqiqdir. 

Bu döyüşlərdə ordumuzun 
düşmənə qarşı müxtəlif tipli 
çoxsaylı insansız uçuş apa-
ratları tətbiq edərək onun 
canlı qüvvəsini və texnika-
sını məhv etməsi yeni mü-
haribə taktikası kimi hərbi 
mərkəzlərdə təhlil edilir. 
Ən mühümü odur ki, Azər-
baycan Ordusunun keçirdi-
yi hərbi əməliyyatlar döyüş 
taktikasını dəyişir. Belə ki, 
hərbi əməliyyatlarla bağlı 
indiyə qədər mövcud olmuş 
ənənələr yeniləri ilə əvəz 
olunur, o cümlədən bir sıra 
hərbi texnikalar tədricən 
effektivliyini itirir. Bütövlük-
də, torpaqlarımızın azadlığı 

uğrunda aparılan Vətən müharibəsi ordumuzun gücünün və ümumən 
Silahlı Qüvvələrimizdə aparılan quruculuğun və modernləşmənin nə-
ticələrinin döyüş meydanındakı praktik təsdiqi oldu. Müzəffər Azər-
baycan ordusu düşməni məğlub etdi, torpaqlarımız işğaldan azad edil-
di.  Bu qələbədə hər bir Azərbaycan əsgərinin və zabitinin payı var. 

Elə haqqında söhbət açaca-
ğımız veteran da Birinci Qa-
rabağ müharibəsinin cəsur 
döyüşçülərindən biri Hey-
dərov Aydın Famil oğludur.  
Qəhrəmanımızı tanıyaq. 
Heydərov Aydın Famil 

oğlu 1975-ci ildə Laçın ra-
yonunun Minkənd kəndin-
də anadan olub. 1981-ci ildə 
Laçın rayon 2 saylı tam orta 
məktəbinin birinci sinfinə 
daxil olmuş, 1991-ci ildə 
bitirmişdir. 1993-cü il 14 
fevralda 700 saylı hərbi his-
sənin xüsusi təyinatlı batal-
yonunda minamyot manqa 
komandiri kimi xidmətə 
başlamışdır. Ağdam rayonunun Fərrux dağı, Şahbulaq yüksəkliyi və bir 
çox işğal altında olan kəndlərin azad olunması uğrunda gedən gərgin 
döyüşlərdə iştirak etmiş, xeyli sayda düşmənin məhvinə nail olmuşlar. 
1993-cü ildən isə 811 saylı Laçın batalyonunda xidmətini davam etdir-
mişdir.  28 avqust 1993-cü ildə Cəbrayıl rayonunun Minbaşı kəndi uğ-
runda gedən döyüşlərdə iştirak etmiş və ağır yaralanmışdır. Müalicəsi 
bitdikdən sonra 1997-ci ildə  isə hərbidən tərxis olunmuşdur. Bu gün 
hər birimiz Azərbaycan Ordusunun əsgər və zabitləri ilə qürur duyu-
ruq.
Qarabağ Azərbaycandır!

 Qəhrəman döyüşçü 
(Fərzəliyev Azər Umbay oğlu)

Rəşadətli Azərbaycan ordusu erməni işğalçıları tərəfindən işğal 
olunmuş, 30 ilə yaxın bir müddətdə işğal altında olan torpaqlarımızı 
işğaldan azad etdi. Güclü və yenilməz ordumuzun düşmən üzərində 
qələbə çalması Azərbaycanın və onun əsgərinin nəyə qadir olduğunu 
nəinki düşmənə, bütün dünyaya göstərdi. Ordumuzun güclü olması 

onun rəşadətli əsgərinin qa-
zandığı qələbədir. Elə söhbət 
açacağımız döyüşçülərdən 
biri də Birinci Qarabağ mü-
haribəsinin qəhrəman dö-
yüşçülərindən biri Azər Fər-
zəliyevdir. Qəhrəmanımızı 
tanıyaq. 
 Fərzəliyev Azər Umbay 

oğlu 06.03.1970-ci ildə Laçın 
rayonunun Minkənd kən-
dində doğulub. 1988-1990-cı 
illərdə hərbi xidmətdə ol-
muşdur. 1990-cı ildən Laçın 
rayon Polis İdarəsində polis 
nəfəri olaraq xidmətə baş-
lamışdır. Laçının işğalından 
sonra, Kəlbəcər, Hoçaz is-
tiqamətində, daha sonra isə 

Füzuli rayon Balabəhmənli kənd istiqamətində gedən döyüşlərdə işti-
rak etmişdir. Düşmən qüvvələrinin məhv edilməsində xüsusi rolu ol-
muşdur. 
1994-cü ildə isə polis sıralarından tərxis olunmuşdur. 



SUBUT MEHDİYEV

61

Döyüş meydanında düşmənin  
kabusuna çevrilən döyüşçü 
(İbrahimov Azər Ələkbər oğlu)

Azərbaycan torpaqlarının hər qarışının azad edilməsi uğrunda ge-
dən döyüşlər, qüdrətli ordumuzun şanlı tarix yazaraq düşmən üzərin-
dəki sarsıdıcı zərbələri, eləcə də 
işğal altında olan şəhərlərimizin, 
yaşayış məntəqələrimizin, həmçi-
nin müxtəlif istiqamətlərdə strateji 
yüksəkliklərin işğalçılardan azad 
edilməsi xalqımızda böyük inam 
və ruh yüksəkliyi yaratdı. Əldə et-
diyimiz şanlı Qələbə həm də tarixi 
ədalətin bərpası oldu. Rəşadətli 
Azərbaycan Ordusunun əsgər və 
zabitləri, hərbçiləri döyüş meyda-
nındakı şücaətilə düşmənə layiq ol-
duğu yeri göstərməklə yanaşı, döv-
lətimizin və ordumuzun gücünü, 
qüdrətini də bütün dünyaya nüma-
yiş etdirdi. Birinci Qarabağ döyüşlə-
rində düşmənə sarsıdıcı zərbələrin 
endirilməsində payı olan qəhrə-
man döyüşçülərdən biri də İbrahimov Azər Ələkbər oğludur. 
İbrahimov Azər Ələkbər oğlu 1968 -ci il iyul ayının 23-də Laçın ra-

yonunun Minkənd kəndində anadan olmuş, elə həmin kənddə orta 
təhsil almışdır. 1986-1988-ci illərdə keçmiş SSRİ ərazisində hərbi xid-
mətdə olmuş, 1990-cı ildə Laçın Rayon Polis Şöbəsinin nəzdində milis 
bölüyündə xidmət etməyə başlamışdır. Həmin ildən başlayaraq Rövşən 
Cavadovun rəhbərliyi altında Laçın rayonunun Ermənistanla sərhəd 
kəndlərində erməni işğalçılarına qarşı döyüşlərdə iştirak etmiş, 1991-
ci ilin aprel ayında döyüş yoldaşları ilə birlikdə Milli Orduya kömək 

etmək məqsədilə Şuşa şəhərinə ezam olunmuş və ağır döyüşlərdə iş-
tirak etmişdir. Bir müddət keçir, Şuşadan Laçına gedən yol bağlanır və 
Laçına qayıda bilmirlər. 
“Elə həmin günlərdə heyətimizlə “Cıdır” düzünə helikopter endiyi-

ni gördük. Helikopterdə kimlərin olduğunu öyrənmək üçün mərhum 
Rövşən Cavadov oraya yaxınlaşdı. Öyrəndik ki, Aydın Məmmədov, 
Tofiq İsmayılov, Alı Mustafayev və başqaları Bakıdan Şuşa şəhərinin 
Göytala kəndində keçiriləcək iclas üçün gəliblər. Bizim heyət onlardan 
xahiş etdi ki, bizi də Laçın şəhərinə aparsınlar. Bizimlə birgə helikop-
terdə 33 nəfər oldu. Şuşa və Laçın rayonları arasında yerləşən Yeğsahoğ 
(indiki Salatınkənd) kəndinə helikopterlə uçan zaman onun ləngərlə-
diyini hiss etdik. İlk öncə bu vəziyyəti ciddiyə almadıq. Bu zaman pilot 

Şuşa şəhər icra başçısı Mikayıl Gözəlovu yanına çağıraraq helikopterin 
ermənilər tərəfindən vurulduğunu deyib. Həmin vaxt təşviş yaratma-
maq üçün bu bizə deyilməyib. Daha sonra bu vəziyyətdə Şuşanın Tur-
şsu kəndinin üzərindən keçərkən artıq helikopter tarazlığını saxlaya 
bilmədi və yerə düşdü. Bu zaman pilot təşvişlə bizə bildirdi ki, heli-
kopter yanır, tez özünüzü atın. Biz özümüzü atdıqdan bir neçə dəqiqə 
sonra helikopter partladı. Daha sonra isə kənd sakinləri bizə köməyə 
gəldi və bizi maşınla Şuşa şəhərinə apardılar. Bu hadisədən sonra ye-
nidən xidmətə davam etdim və həmin ilin may ayının 23-ü döyüşlərdə 

ağız nahiyəmdən güllə yarası aldım. Bunun nəticəsində bir ay yarım 
xəstəxanada müalicə almalı oldum. Səhhətim düzəldikdən sonra isə 
yenidən xidmətə qayıtdım. Daha sonra bizim heyəti Füzuli rayonunun 
Balabəhmənli kəndinə gətirdlər. 1993-cü ilin dekabr ayından başlamış 
və 6 yanvar tarixinə qədər davam edən Horadiz əməliyyatında şücaət-
lə iştirak etdim. Bu əməliyyat nəticəsində Horadiz qəsəbəsi, Füzuli 
rayonunun 20 kəndi, Cəbrayıl rayonunun Cocuq Mərcanlı kəndi Azər-
baycanın nəzarətinə keçdi. Həmin döyüşlərdə ayağımdan güllə yarası 
aldım və bir aya yaxın xəstəxanada müalicə aldım. Bundan sonrakı xid-
mətimi isə Sumqayıt şəhər Post Patrul xidmətində davam etdirmişəm. 
Qüsursuz xidmətimə görə medal və ordenlərlə təltif olunmuşam. 2018-
ci ildə yaşımla bağlı olaraq təqaüdə çıxmışam. Birinci Qarabağ mühari-
bəsinin iştirakçısı kimi səhhətimlə bağlı ikinci Qarabağ müharibəsin-
də iştirak etmədiyim üçün çox təəssüflənirəm. Bu qələbə münasibətilə 
ordumuzla və ölkəmizlə qürur duyuram” - deyə İbrahimov Azər Ələk-
bər oğlu ətraflı məlumat vermişdir. 
P.S. Biz də əziz döyüşçümüzə can sağlığı və mənalı ömür arzulayır, 

torqlarımızın azad olunması münasibəti ilə təbrik edirik!  Qarabağ 
Azərbaycandır!

ŞƏHİD qardaşının qisasını  
misli ilə alan döyüşçü  

(Babaverdiyev Azər Xasay oğlu)

Bu, bir həqiqətdir ki, Azərbaycan xalqı 
30 illik yurd nisgilindən sonra, nəhayət ki, 
işğal faktına son qoyaraq tarixi zəfərə imza 
atdı. Müzəffər Ordumuzun sentyabrın 27-si 
2020-ci ildə başlayan əks hücum əməliyyatı 
cəmi 44 gündən sonra təcavüzkarı hərbi-si-
yasi məğlubiyyəti rəsmiləşdirən 10 noyabr 
tarixli Rusiya-Azərbaycan-Ermənistan bəya-
natına imza atmaq məcburiyyətində qoydu. 
Müzəffər Prezidentimiz, qalib Silahlı Qüv-
vələrin Ali Baş Komandanı İlham Əliyevin 
rəhbərliyi altında şanlı ordumuz tərəfindən 
Azərbaycanın mədəniyyət paytaxtı, Qaraba-
ğın tacı olan əzəli torpağımız qədim Şuşanın 
işğaldan azad edilməsinin ardınca böyük 

qələbənin qazanılması xalqımızın tarixində yeni bir əbədi tarix yazdı. 
Bu tarixi zəfər İkinci dünya müharibəsindən sonra əldə olunan qələ-
bələr içərisində dünyada ən şanlı və ədalətli qələbədir. Ermənistan Or-
dusunun 30 il müddətində formalaşdırdığı “yenilməz ordu” mifi dar-
madağın edildi. Birinci Qarabağ Müharibəsinin yaratdığı xofu aradan 
qaldırdı. İftixar hissi ilə haqqında söhbət açacağımız qəhrəman da elə 
Birinci Qarabağ müharibəsinin igid döyüşçülərindən biri hesab edilir. 
ŞƏHİD qardaşı Vüqar Babaverdiyevin qisasını döyüş meydanında misli 
ilə alan VETERAN döyüşçünün döyüş yolu qürurvericidir. Laçının Ho-
çaz, Cicimli, Qazıdərəsi kəndlərinin azad olunması uğrunda gedən ağır 
döyüşlərdə düşmənə sarsıdıcı zərbələr endirməklə işğalçıların döyüş 
ruhunu sındırmağa müvəffəq olmuşdu. Veteran döyüşçü tarixi qələbə-

dən məmnunluq hissi keçirir, Azərbaycan ordusu ilə qürur duyur. 
 Babaverdiyev Azər Xasay oğlu  10 fevral 1973-cü ildə Laçın rayo-

nunun Minkənd kəndində anadan olub. 1980-ci ildə Minkənd kənd 
orta  məktəbinə daxil olmuş, 1990-cı ildə bitirmişdir. 1991-ci ildə Laçın  
batalyonu yarananda hərbi xidmətə yollanıb. 1992-ci ildə Laçın  rayo-

nu  işğal olunduqdan sonra, Hoçaz, Cicimli, Qazıdərəsi uğrunda gedən 
döyüşlərdə iştirak etmişdir. Laçın rayonu işğal olunduqdan sonra Kəl-
bəcərdən keçərək, Laçının azad olunması uğrunda gedən döyüşlərə 
qoşulmuşdur. 
“Arzularımızı həyata keçirən və tarixi qələbəni qazanan Azərbaycan 

Ordusu bu gün hər bir Azərbaycan vətəndaşının iftixar hissi ilə gedəcə-
yi ünvandır” – deyə qazimiz şanlı qələbə söyləyir.
Qarabağ Azərbaycandır!

Əbədiyyətə qovuşan kəşfiyyatçı  
qazimizi unutmayaq  
(Nağıyev Bəhlul Bəhrəm oğlu)

Şanlı Azərbaycan Ordusunun Vətən müharibəsində qazandığı bö-
yük Qələbə və tarixi Azərbaycan ərazisi olan Qarabağın və ətraf ra-
yonlarımızın işğaldan azad olunması 2020-ci ilin Zəfər salnaməsi kimi 
xalqımızın yaddaşına əbədi həkk olundu. Silahlı Qüvvələrin Müzəffər 
Ali Baş Komandanı İlham Əliyevin rəhbərliyi altında şanlı ordumu-
zun sayəsində zəfər sevincini yaşayan Azərbaycan xalqı qalib ölkənin 
vətəndaşı olaraq 2020-ci ili Qələbə ili kimi başa vurdu. Azərbaycan 

Ordusunun əsgər və zabitləri-
nin, hərbçilərinin, igid vətən 
övladlarının 44 günlük İkinci 
Qarabağ müharibəsində göstər-
dikləri qəhrəmanlıqlar, hər gün 
döyüş meydanından aldığımız 
qələbə xəbərləri sayəsində bü-
tün dünya Azərbaycan dövləti-
nin və ordusunun gücünü, qüd-
rətini bir daha gördü. 
  Qəhrəman hərbiçimizi unut-

mayaq ənənəsinə sadiq qalaraq 
Birinci Qarabağ Müharibəsinin 
kəşfiyyatçı döyüşçülərindən sa-
yılan mərhum qəhrəmanımızı 
təqdim edək. 
Nağıyev Bəhlul Bəhrəm 

oğlu 1951-ci il oktyabr ayının 
8-də Laçın rayonunun Minkənd kəndində anadan olmuşdur. 1958-ci 
ildə Minkənd orta məktəbinin birinci sinfinə daxil olmuş, 1968-ci ildə 
bitirmişdir. Birinci Qarabağ müharibəsinə könüllü olaraq qoşulmuş,  
düşmənə qarşı döyüşlərdə fəal iştirak etmişdir. Onu döyüş yoldaşları 
“Bəhlul dayı” deyə çağırardılar. Düşmənin canlı qüvvəsinin və ağır tex-

nikasının məhv edilməsində, mühüm kəşfiyyat məlumatlarının əldə 
olunmasında Bəhlulun peşəkar kəşfiyyatçı kimi xüsusi rolu olmuşdur. 
Düşmənin diversant qruplarının məhv edilməsində iştirak etmişdir. 
Hoçaz kəndi istiqamətində Bəhlulun verdiyi kəşfiyyat məlumatlarının 
köməyi ilə düşmənə sarsıdıcı zərbələr endirilmiş və düşmənin geri çə-
kilməsinə müvəffəq olmuşlar.  Erməni quldur dəstələrinin Zabux is-
tiqamətində irəliləməsinin qarşısı dəfələrlə alınmışdır. Axırıncı dəfə 
Murovdağ istiqamətində gedən ağır döyüşlərdə mühasirəyə düşürlər 
və bu mühasirəni yararkən Bəhlul ağır yaralanır. Buna baxmayaraq 
düşmən mühasirəsini yarmağa nail olurlar. Və o ağır döyüşdən yara-
lı olaraq döyüş yoldaşları ilə birlikdə  xilas ola bilirlər. Ağır yaralanan 
Bəhlul Bakıya xəstəxanaya gətirilir. Gözünün birini itirir. Birinci qrup 
Qarabağ əlili olaraq ordudan tərxis olunur. Ancaq çox təəssüf ki, bu 
qələbəni görmək Bəhlula müəssər olmadı. Tanrı dərgahına qovuşdu.  
Allah rəhmət eləsin!

Qəhrəman əsgərlərlə qürur  
duyan veteran 

 (Bəşirov Ağa İsmayıl oğlu)

44 gündə müzəffər Azərbaycan Ordusu 
dünyaya sübut etdi ki, döyüş meydanında 
zəfəri tanklarla, toplarla deyil, ağılla, zəkay-
la və bir də insan zehninin ən son nailiyyəti 
olan PUA-larla da qazanmaq olar..
Müzəffər Azərbaycan Ordusu cəmi 44 

günə hərbi yolla 28 il düşmən torpağında in-
ləyən Vətən torpaqlarını işğaldan azad etdi. 
Bəli, Azərbaycan əsgəri əsl qəhrəmanlıq, 
mərdlik, şücaət, rəşadət nümunəsi göstərdi. 
Düşmənin 30 il ərzində qurduğu, milyon-
larla vəsait sərf etdiyi nəhəng istehkamlar 
qısa müddətdə darmadağın edildi, müzəffər 
ordumuzun tətbiq etdiyi savaş strategiyası 
müasir hərb tarixinə yeni örnək oldu. Belə 
vəziyyətdə Ermənistanın qarşısında yalnız 
iki yoldan birini seçmək qalırdı. Ya Ermənis-
tan ordusunun son tör-töküntüləri də döyüş 
meydanında son nəfərinə qədər məhv edilə-
cəkdi, ya da “ağ bayraq” qaldırıb, biabırçı hər-
bi məğlubiyyətini etiraf edəcəkdi. Paşinyan 
hakimiyyəti reallığı nəhayət ki, qəbul etdi 
və noyabrın 10-da Ermənistan “ağ bayraq” 
qaldıraraq kapitulyasiya bəyannaməsini im-

zaladı. Birinci Qarabağ müharibəsinin iştirakçılarından biri qəhrəman 
VETERANIMIZ Azərbaycan əsgərinin döyüş meydanında göstərdiyi rə-
şadəti qürur hissi ilə qarşıladığını ifadə edir. Və hesab edir ki, bu qələbə 
payından biz VETERANLARA  da çatır. “n” saylı  hərbi hissənin tərkibin-
də xidmət edən igid veteranımız Tərtər və Ağdam istiqamətində gedən 

döyüşlərdə iştirak 
etmiş, düşmənə sar-
sıdıcı zərbələr endir-
mişdir. O, Ağdam və 
Tərtər istiqamətində 
gedən ağır döyüşlə-
rin birində yarala-
nır, xəstəxanaya yer-
ləşdirilir. 3-cü qrup 
Qarabağ əlili kimi 
ordudan tərxis olu-
nur. Birinci Qarabağ 
müharibəsi döyüş-
çüsü olan QAZİMİZİ 
yaxından tanıyaq. 
Bəşirov Ağa İs-

mayıl oğlu  25 de-
kabr  1975-ci ildə  
Laçın rayonunun 
Minkənd kəndində 
anadan olmuş, 1982-
1993-cü illərdə orta 
məktəbdə oxumuş-
dur. 1994-cü ilin yan-
var ayının 14-ü həqiqi hərbi xidmətə çağrılmışdır. 
Azərbaycan xalqı rəşadətli Ordusu ilə qürur duyur. Bu qələbənin 

qazanılmasında şanlı və qəhrəman Azərbaycan əsgər və zabitlərinin 
əvəzsiz rolu danılmazdır. Ona görə də bütün Azərbaycan xalqı Vətənin 
xilaskarı olan bu insanları həmişə minnətdarlıq hissi ilə xatırlayacaq-
dır. 
Yaşasın qalib Azərbaycan Prezidenti! 
Yaşasın Müzəffər Azərbaycan Ordusu! 
Qarabağ Azərbaycandır!



ZƏFƏR TARİXİNİN QƏHRƏMANLARI

70

Şanlı ordumuzun qəhrəman döyüşçüsü 
(Mehdiyev Elnur (Qorxmaz) Əyyub oğlu)

Torpaqlarımızın işğaldan 
azad olunması uğrunda ge-
dən 44 günlük müharibə ta-
riximizin şərəfli qəhrəmanlıq 
səhifələrindəndir. Vətənin 
azadlığı uğrunda əlində silah 
müsəlləh əsgərə çevrilmiş 
qəhrəman döyüşçülərimizin 
döyüş yolu olduqca maraqlıdır. 
Haqqında söhbət açacağı-

mız, Birinci Qarabağ müha-
ribəsinin qəhrəmanlarından 
biri də Mehdiyev Elnur (Qorx-
maz) Əyyub oğludur. 
O, 1974-cü ildə Minkənd 

kəndində doğulub, elə həmin 
kənddə də orta məktəbi biti-

rib. Qəhrəmanımız 1993-1994-cü illərdə ağır və şərəfli döyüş yolu keçib. 
Ağdam, Ağdərə, Kəlbəcər uğrunda gedən döyüşlərdə qəhrəmanlıqları 
ilə yaddaşlarda qalıb. Düşmənin ağır texnikasının və canlı qüvvəsinin 
məhv edilməsində şücaət göstərib. Hətta, Murovdağ uğrunda gedən 
döyüşlərin birində mühasirəyə düşür. Əsir düşməmək üçün əsgər yol-
daşları ilə birlikdə yeganə çıxış yolu olan təhlükəli uçurumdan özlərini 
aşağı atırlar. Xoşbəxtlikdən yüngül xəsarətlərlə mühasirədən çıxırlar. 
Qarlı, çovğunlu, qış günündə meşələrdə gizlənərək, nəhayət öz tabor-
larına qoşulurlar. Amma həmin vaxt əllərini, ayaqlarını güclü şaxta 
dondurmuşdu. Həkimlərin gərgin səyindən sonra Elnurun əl və ayaq-
larının hərəkəti bərpa olur. Və ordudan Qarabağ veteranı olaraq tərxis 

olunur. 27 sentyabr 
2021-ci ildə başlayan 
Vətən müharibəsinə 
könüllü qoşulmağa 
cəhd etsə də səhhətinə 
görə istəyinə nail ola 
bilməmişdir. 44 gün-
lük müharibədə iştirak 
edə bilmədiyini özünə 
bağışlaya bilmir. 
Amma döyüş ərəfəsin-
də Ağdərə, Goranboy 
istiqəmətində döyüşən 
döyüşçülərə müxtəlif 
köməkliklərin göstə-
rilməsində bilavasitə 

iştirak etmişdir. Allahdan Qa-
rabağ Qazilərimizə can sağlığı 
arzulayır və deyirik: “Qarabağ 
Azərbaycandır”. Qəhrəman dö-
yüşçünün döyüş yolundan gö-
rünür ki, taleyinə vətən üçün 
döyüşmək yazılan Elnur Qara-
bağ müharibəsinin qəhrəman 
döyüşçülərindəndir. Allah yar 
və yardımçıları olsun!

Şanlı ordumuzun qəhrəman döyüşçüsü 
(İsmayılov Zahir (Elnur) Hüsü oğlu)

27 sentyabrda başlayan və 44 gün 
davam edən “Vətən müharibəsi”ndə 
igid, cəsur, qəhrəman oğullarımız 
göstərdikləri şücaətlə bir daha sübut 
etdilər ki, Azərbaycan ordusu yenil-
məzdir.  Deməli, bu yurdu qorumağa 
qadir olan ləyaqətli oğullarımız var. 
Sıravi əsgərindən tutmuş generalı-
nadək hər bir döyüşçü əlində silah 
vətənin bütövlüyü, torpaqlarımızın 
azadlığı, doğma Qarabağı qaniçən-
lərdən təmizləmək uğrunda müba-
rizə apardığımız haqq savaşı naminə 
canını fəda etməyə hazır idi. Onlar 
bu yolda bir yumruq tək birləşdi. Və 

Müzəffər Ali Baş Komandan, Prezident İlham Əliyevin rəhbərliyi, Milli 
Ordunun rəşadəti, xalq və dövlətin birliyi ilə 44 gün davam edən İkinci 
Qarabağ müharibəsində qazanılan zəfər Azərbaycan tarixinin ən par-
laq səhifələrindən biri kimi yaddaşlara yazıldı. Elə Birinci Qarabağ sa-
vaşında da belə igid döyüşçülərin düşmənə endirdiyi sarsıdıcı zərbələr 
hər kəsə bəlli olmuşdur. Belə qəhrəman döyüşçülərdən biri də İsmay-
lov Zahir (Elnur) Hüsü oğludur. Döyüşçümüzü sizə təqdim edirik. 
İsmaylov Zahir (Elnur) Hüsü oğlu 10.01.1970-ci ildə Laçın rayonu-

nun Minkənd kəndində anadan olmuşdur. 1976-cı ildə Minkənd kənd 
orta məktəbinin 1-ci sinfinə daxil olmuş, 1987-cil ildə 10-cu sinfi bitir-
mişdir. 1987-1989-cu illərdə Sovet ordusunda xidmət etmişdir. 1990-cı 
ildə Laçın Rayon Polis İdarəsində polis nəfəri kimi işə başlamışdır.  La-
çının  Ermənistanla olan  sərhədlərində tez-tez baş verən döyüşlərdə 

iştirak etmişdir. Düşmənə endirilən sarsıdıcı zərbələrdə böyük hünər 
göstərmişdir. 1991-ci ildə Cəbrayıl rayonunun Şaiq post adlanan hərbi 
birliyi ilə həmin rayonun müəyyən yüksəklikləri uğrunda gedən dö-
yüşlərdə iştirak etmişdir. 1992-ci ildə Ağdam rayonunun Papravənd 
dağ silsiləsi, Füzuli rayonun işğaldan azad olunmasında, Şuşa və Qala-
altında,  Laçın rayonunun bir çox kəndlərində aparılan xüsusi əməliy-
yatlarda iştirak etmişdir. Ağdərə rayonunun Çıldıran, Sırxavənd,  həm-
çinin Ağdam rayonunda gedən döyüşlərdə şücaət göstərmişdir.  Ağır 
döyüşlərin birində yaralanaraq, baş-beyin travması almış və polisdən 
tərxis olunmuşdur. 

Şanlı Azərbaycan  
Ordusunun igid əsgəri 
(Şahsuvarov Elsevər Əsəd oğlu)

Ermənistanın sentyabrın 27-də törətdi-
yi növbəti hərbi təxribat Azərbaycan Or-
dusunun öz tarixi missiyasını həyata ke-
çirməsinə vəsilə oldu. Bir-birinin ardınca 
Cəbrayıl, Füzuli, Zəngilan, Qubadlı, Şuşa, 
Laçın, Ağdam, Kəlbəcər rayonları, Tərtə-
rin, Xocalının, Xocavəndin kənd və qəsə-
bələri azad edildi. Vətən müharibəsi Azər-
baycanın Müzəffər ordusunun qələbəsi ilə 
başa çatdı. Möhtərəm İlham Əliyevin Ali 
Baş Komandanlığı ilə şanlı Azərbaycan Or-
dusu cəmi 44 gün ərzində torpaqlarımızı 
azad edərək, 30 ilə yaxın davam edən er-
məni işğalına son qoydu. Bu tarixi hadisə 
ilə son bir neçə yüz il ərzində ilk dəfə ola-
raq Azərbaycan işğal olunmuş torpaqları-
nı özünə qaytardı, bununla da ərazi bütöv-
lüyümüz təmin edildi. Hər gün cəbhədən 

Azərbaycan əsgərinin qələbəsi və ordumuzun müzəffər yürüşü ilə Ali 
Baş Komandan İlham Əliyev Azərbaycan tarixinin ən şərəfli səhifələri-
ni yazdı. Azərbaycan tarixinin qələbə səlnaməsini yazan müzəffər or-
dumuzun əsgər və zabitlərinin şücaəti bu gün hər bir azərbaycanlıda 
qürur hissi yaradır. Elə bu sevinci və qüruru bizlərdə yaradan igid və 
qəhrəman-əsgərlərdən biri də Birinci Qarabağ müharibəsinin iştirakçı-
sı Şahsuvarov Elsevər Əsəd oğludur. Qəhrəman  və igid döyüşçülərdən 
olan Elsevər Şahsuvarovu  tanıyaq.
Şahsuvarov Elsevər Əsəd oğlu 1971 ci il sentyabrın 12 də Minkənd-

də doğulmuşdur. 1989-1991 ci illərdə Rusiyanın uzaq şərqində - Amursk 
vilayətində Sərhəd qoşunlarında həqiqi hərbi xidmətini başa vurduq-

dan sonra, 1992-ci ilin iyun ayın-
da könüllü olaraq “n” saylı Laçın 
Batalyonuna yazılır. İyul ayının 
əvvəllərində Kəlbəcərə, sonra isə 
Laçına yola düşürlər. Qorçu kən-
di istiqamətində döyüşlərə qatılır. 
Hər bir kənd uğrunda döyüşlərə 
qatılaraq mənfur düşməni Laçına 
qədər qova bilmişlər. Hoçaz kən-
di uğrunda gedən döyüşlərdə 80-ə 
qədər düşmənin məhv edilərkən 
Minkənddən olan digər bir qəhrə-
man döyüşçü Vüqar ağır yaralanır 
və şəhid olur. Hoçaz kəndi uğrun-
da gedən gərgin döyüş iki gün çə-
kir və qələbə ilə nəticələnir.  Yeni-
dən Hoçaz qaytarılır. 

Bir neçə gündən sonra batalyon 
döyüş ərazisindən çıxarılır və Ağ-
dərə istiqamətinə göndərilir. Vəng 
uğrunda çox ağır meşə döyüşləri 
olur, çoxsaylı düşmən kəşfiyyat 
qrupu məhv edilir və düşmən ge-
riyə çəkilməyə məcbur edilir.
Sentyabr ayının ortaları ağır dö-

yüşlərdə Minkənddən olan  Bəhlul 
snayper gülləsindən ağır yarala-
nır. Döyüş ərazisində ölümcül və-
ziyyətdə qalan Bəhlulu ərazidən 
çıxara bilirlər. Hospitala aparan 
vaxt  “Uaz” maşında tank əlehinə 
minaya düşürlər.  “Sürücü qarda-
şımız Bəhmən ayaqlarinı itirdi. 

Biz də ağir xəsarətlər aldıq. Güclü beyin silkələnməsi və yaralar almış-
dıq” – deyə döyüşçümüz xatırlayır.  “Könüllü batalyonları ləğv etməyə 
başladılar. Mən o vaxt Xüsusi Təyinatlı Dəstəyə yazıldım. Füzulidə 1993 
-1994-cü illərdə ağır Horadiz əməliyatlarında iştirak etdim. Bu döyüşlər-
də çox sayda düşmən məhv edildi. Hərbi texnikalar, toplar silah-sursat 
qənimət olaraq götürüldü. Bir gündə 35 km irəlilədik. Sonra da atəşkəs 
elan edildi, xidmətdən tərxis olundum”- deyə Elsevər Şahsuvarov bil-
dirdi. Şərəfli döyüş yolu keçmiş qəhrəman döyüşçülərin arzusu Vətən 
müharibəsində həyata keçdi. Müzəffər ordumuz qələbə çaldı. Torpaq-
larımız azad oldu. 
Qarabağ Azərbaycandır!

Müzəffər Azərbaycan  
Ordusunun tarixi qələbəsi  
(Mönsümov Ərəsdun Əmrah oğlu)

Azərbaycan Silahlı Qüvvələri-
nin Ali Baş Komandanı, Prezident 
İlham Əliyevin rəhbərliyi altında 
qalib Azərbaycan Ordusu işğalçı 
Ermənistanın ardıcıl təxribatla-
rının və eyni zamanda, yeni işğal 
planlarının qarşısını almaq, işğal 
altında olan torpaqlarımızı azad-
lığına qovuşdurmaq məqsədilə, 
sentyabrın 27-dən etibarən o ta-
rixi zəfər yürüşünə başladı. Azər-
baycançılıq ideologiyasının ətra-
fında bir yumruq kimi birləşdik 
və 44 gün ərzində, cənab Ali Baş 
Komandanın rəhbərliyi ilə Ordu-
muz bütün dünyaya öz qüdrətini, 
gücünü nümayiş etdirdi. Beləlik-
lə, Xalq-Ali Baş Komandan birliyi ordumuzun zəfər yürüşünün əsasını 
təşkil etdiyi, Qarabağ uğrunda başlanan Vətən müharibəsində  QƏLƏ-
BƏ QAZANDIQ!    
Tam 44 gün davam edən hərbi əməliyyatlar nəticəsində, müzəffər 

Azərbaycan Ordusu terrorçu Ermənistanın 30 il ərzində qurduğu si-
lahlı qüvvələrini darmadağın etdi, bu uzun illər ərzində işğal olunan 
Cəbrayıl, Qubadlı, Zəngilan, Füzuli rayonlarını, Xocavənd rayonunun 
böyük hissəsini, Laçın rayonunun bir sıra kəndlərini işğaldan azad 
etdi. Müzəffər Azərbaycan Ordusunun tarixi qələbəsi digər üç rayo-
nun Ağdam, Laçın və Kəlbəcərin də azad olunmasını təmin etdi. Da-

nılmaz faktdır ki, bu haqq 
davasında hər bir əsgər və 
zabitimizin misilsiz əməyi 
vardır. Bu haqq davasının 
qələbəsində Birinci Qara-
bağ müharibəsinin qəh-
rəman döyüşçülərindən 
sayılan Mönsümov Ərəs-
dun Əmrah oğlunun da 
payı var.  Birinci Qarabağ 
Müharibəsinin Qazisini 
yaxından tanıyaq. 
Mönsümov Ərəsdun 

Əmrah oğlu 1973-cü il ap-
relin 12-də Laçın rayonu-
nun Minkənd kəndində 
anadan olmuşdur. 1992-ci 
ilin yanvarın 14-də “n” say-
lı Laçın alayında həqiqi 
hərbi xidmətə başlamış-
dır.  Laçın istiqamətində 
gedən bir çox ağır döyüş-
lərdə fəal iştirak etmişdir. 

Qızğın  döyüşlərin birində  ağır yaralanmışdır.  Uzun sürən müalicədən 
sonra qismən də olsa, sağlığına qovuşmuşdur.  Allah yar və yardımçısı 
olsun!
Qarabağ Azərbaycandır!

Azərbaycan Müzəffər Ordumuzun  
gücü ilə tarixi ədaləti bərpa etdi  

(Nağıyev Fazil Qədir oğlu)

Prezident, Müzəffər Ali Baş Ko-
mandan İlham Əliyevin rəhbərliyi 
ilə Ordumuz 44 gün davam edən 
müharibənin gedişində möh-
təşəm qələbələr qazanaraq dünya 
hərb tarixinə yeni şanlı səhifələr 
yazdı. Silahlı Qüvvələrimiz döyüş 
meydanında Ermənistanın “güc-
lü, məğlubedilməz ordu” mifini 
darmadağın etdi. 
Azərbaycanın işğal altında olan 

ərazisinin böyük bir hissəsi düş-
məndən təmizləndi. Nəhayət, Ali 
Baş Komandan İlham Əliyevin bö-
yük sərkərdəlik məharəti ilə idarə 
etdiyi Silahlı Qüvvələrin zəfər yü-
rüşü siyasi müstəvidə qazanılan 
qələbə ilə yekunlaşdı.  Bu zəfərdə  
Birinci Qarabağ müharibəsinin 
fəal iştirakçısı Nağıyev Fazil Qədir oğlunun da payı var. Qəhrəmanımı-
zı tanıyaq.  
Nağıyev Fazil Qədir oğlu  1969-cu il iyulun 3-də Laçın rayonunun 

Minkənd kəndində müəllim ailəsində anadan olmuşdur. 1987-ci ilin 
may ayında orta məktəbi bitirdikdən sonra, həmin ilin noyabr ayında 
hərbi xidmətə getmiş, 1989-cu ilin dekabrında hərbi xidməti bitirmiş-
dir. 1990-cı ilin iyun ayının 16-da Daxili İşlər Naziliyinin Xüsusi Təyi-
natlı Polis dəstəsi, Laçın rayon post-patrul xidməti bölüyündə xidmətə 
başlamışdır. Xidmət dövründə Unvers, Qaladərəsi ətrafında aparılan 
döyüş əməliyyatında, daha sonra 1-ci və 2-ci Daşaltı, Cəbrayıl rayonu-

nun Qışlaq kənd, Şuşa şəhəri Kərkicahan kəndi və bir çox başqa əmə-
liyyatlarda iştirak etmişdir.  1992-ci ilin dekabr ayında xidmətdən azad 
edilmişdir.  
Qəhrəman veteranımız Azərbaycan Silahlı Qüvvələrinin öz torpaq-

larını işğaldan xilas etmək üçün həyata keçirdiyi 44 günlük əməliyyat 
çərçivəsində göstərdiyi qəhrəmanlıq və cəsarət dolu hərəkatını ürəkdən 
alqışlayır və bu hərəkatın 44 gündə bitdiyini, lakin bunun əsrlər boyunca 
danışılacağını, bu hərəkatın bir oyanış olduğunu və  Azərbaycan ordusu-
nun öz gücünü bütün dünyaya göstərdiyini söyləyir.

Düşmənin kabusuna çevrilən  
qəhrəman döyüşçü  

(Şahverdiyev Firuz Əzim oğlu)

Azərbaycan xalqı 30 illik yurd 
nisgilindən sonra, nəhayət ki, 
işğal faktına son qoyaraq ta-
rixi zəfərə imza atdı. Müzəffər 
Ordumuzun sentyabrın 27-dən 
başlayan davamlı hərbi qələ-
bələri cəmi 44 gündən sonra 
təcavüzkarı hərbi-siyasi məğ-
lubiyyəti rəsmiləşdirən 10 no-
yabr tarixli Rusiya-Azərbay-
can-Ermənistan bəyanatına 
imza atmaq məcburiyyətində 
qoydu. Noyabrın 10-da Rusiya 
prezidentinin də iştirakı ilə im-
zalanmış bəyanat Ermənista-
nın hərbi-siyasi məğlubiyyətini 
etiraf etməsi, Azərbaycanın bu 
ölkənin kapitulyasiyası üçün 
irəli sürdüyü şərtlərin rəsmiləşdirilməsidir. Ermənistanın təslim 
olmasının əsas səbəblərindən biri də Azərbaycan Ordusunun bö-
yük rəşadət hesabına Şuşanı işğaldan azad etməsi idi. Bu tarixi 
uğurla Ermənistan Ordusuna sarsıdıcı zərbə vuruldu. Azərbay-
can Prezidenti, Ali Baş Komandan İlham Əliyev Vətən müharibəsi 
dövründə ciddi beynəlxalq təzyiq və təhdidləri məhz xalqın inam 
və iradəsinə, birliyinə söykənərək dəf etdi, həlledici qələbəyə 
nail oldu. Bəli, bu qələbə hər bir Azərbaycan əsgərinin rəşadəti 

və əzmi nəticə-
sində baş verdi.  
Elə Birinci Qa-
rabağ döyüşlə-
rində əzmlə və 
var gücü ilə dö-
yüş meydanında 
düşmənin ka-
busuna çevrilən 
qəhrəman dö-
yüşçülər az de-
yil. Bunlardan 
biri də Şahver-
diyev Firuz Əzim 
oğludur. Hal-ha-
zırda həyatda ol-
masa belə indi 
Qarabağ torpaq-

larında dolaşan ruhu şaddır. Mərhum veteranımızı rəhmətlə yad edib, 
Allahdan rəhmət diləyirik. 
 Şahverdiyev Firuz Əzim oğlu 10.07.1966-cı ildə Laçın rayonunun 

Minkənd kəndində anadan olmuş, orta məktəbi həmin kənddə biti-
rib, Laçın rayonunun peşə liseyinə qəbul olmuşdur. 1984-cü ildə hərbi 
xidmətə getmiş, 1986-cı ildə hərbi xidməti başa vurmuşdur.  Qarabağ 
müharibəsində vətəni qorumaq üçün könüllü olaraq “Laçın Özünümü-
dafiə Dəstəsinə” qoşulmuşdur. Kəşfiyyat bölüyündə olmaqla bir çox 
əməliyyatları yerinə yetirmiş və gedən ağır döyüşlərdə rəşadətlə vu-
ruşmuşdur. Döyüşlərin qəhrəmanına çevrilmiş igid döyüşçü, 2010-cu 
ildə ürək infarktı səbəbi ilə vəfat etmişdir. 
Bu gün hər bir Azərbaycan vətəndaşı Qarabağ döyüşlərində  vuruş-

muş əsgər və zabitlərimizi ehtiramla yad edir və “Qarabağ Azərbaycan-
dır” - deyir.

Torpaqların azad olunması mərhum  
döyüşçünün ruhunu şad etdi  
(Nağıyev Güloğlan Məhərrəm oğlu)

Azərbaycan xalqının nə qədər vətənpərvər, 
böyük xalq olduğunu, milli birliyini, həmrəyli-
yini 44 günlük müharibə  bütün dünyaya sübuta 
yetirdi.  Bir daha məlum oldu ki, 30 ilin torpaq 
həsrəti, əzabları xalqımızı sındırmayıb, onun 
iradəsinə mənfi təsir göstərməyib. Ermənilə-
rin təxribatlarına, vandalizminə baxmayaraq, 
Azərbaycanın Tərtər, Bərdə, Goranboy, Ağdam 
və s. rayonlarının, habelə Gəncə şəhərinin sa-
kinləri sonadək yüksək vətənpərvərlik, iradə, 
əzm nümayiş etdirdilər. 44 günlük müharibə 
zamanı Azərbaycanda bir dəfə də olsun fərari-
lik faktı qeydə alınmadı. 
Noyabrın 10-da imzalanmış üçtərəfli bə-

yanatla Ermənistanın işğalçı qoşunlarını işğal edilmiş ərazilərdən, o 
cümlədən Ağdam, Laçın və Kəlbəcər rayonlarından çıxarmağa məc-
bur olması birmənalı olaraq Azərbaycan Ordusunun tarixi qələbəsidir. 
Haqqında söhbət açacağımız qəhrəman döyüşçü mərhum Nağıyev Gü-
loğlan Məhərrəm oğlunun da bu qələbədə rolu az deyil. Nağıyev Gü-
loğlan Məhərrəm oğlu 1964-cü ildə Laçın rayonunun Minkənd kən-
dində anadan olmuş, elə orta məktəbi də Minkənddə bitirmişdir.
Güloğlan Nağıyev, Bəhlul Nağıyev, Habil, Elsevər, Valodun da daxil 

olduğu tabor Kəlbəcər, Hoçazdağ yüksəkliyi və Laçının bir sıra strateji 
əhəmiyyətli yüksəkliklərinin alınması uğrunda gedən ağır döyüşlərdə 
iştirak etmişlər.  Bu gün Güloğlan Nağıyevin ruhu şaddır, çünki Müzəf-
fər Azərbaycan Ordusu işğal altında olan torpaqlarımızı azad etmişdir. 
Çox təəssüf ki, bu günü görmək mərhuma qismət olmadı. Uzun sürən 
xəstəlikdən sonra qəfil dünyasını dəyişdi. 
 Allah Rəhmət eləsin!!

Azərbaycan əsgəri  
dövlətinin qarantıdır 

(Məmmədxanov Habil Behbud oğlu)

İlham Əliyev sərkərdə qətiyyəti və siyasi müdrikliklə Ermənistanı diz 
çökməyə məcbur etdi. Azərbaycanın torpaqlarını müharibə yolu ilə iş-

ğaldan azad etməsi nəinki 
regionda, bütün dünyada 
diqqətlə izlənən və qarşı-
lanan hadisə oldu. Çünki 
bu hadisə ilk növbədə bir 
dövlətin uzun illər məruz 
qaldığı işğala təkbaşına son 
qoymasının ən mükəmməl 
müasir nümunəsi oldu. 
Müzəffər Azərbaycan Or-
dusu cəmi 44 gün ərzində 
torpaqlarımızı azad edərək, 
30 ilə yaxın davam edən er-
məni işğalına son qoydu. 
Şanlı və qalib  Azərbaycan 
ordusu  müzəffər yürüşü ilə 
Ali Baş Komandan İlham 
Əliyev Azərbaycan tarixinin 
ən şərəfli səhifələrini yazdı. 
Torpaqlarımızın azad olun-
ması ilə bağlı Vətən müha-
ribəsi Azərbaycanın qələ-
bəsi ilə başa çatdı.  Bu tarixi 

hadisə ilə son bir neçə yüz il ərzində ilk dəfə olaraq Azərbaycan işğal 
olunmuş torpaqlarını özünə qaytardı, bununla da ərazi bütövlüyümüz tə-
min edildi. Ərazi bütövlüyümüzün təmin olunmasında qəhrəman əsgər-
limizin fədakarlığı, əzmi bir daha göstərdi ki, bizim yenilməz ordumuz 

var. Bəli, bu qələbə Azərbaycan 
əsgərinin əzmi və rəşadəti nəti-
cəsində qazanıldı. Elə bu qələbə 
payında Birinci Qarabağ müha-
ribəsinin qəhrəman döyüşçülə-
rindən Məmmədxanov Habil 
Behbud oğlunun da payı var. 
Qəhrəman döyüşçülərimizi tanı-
yaq ənənəsinə uyğun olaraq dö-
yüşçümüzün döyüş yoluna nəzər 
salaq.
 Məmmədxanov Habil Beh-

bud oğlu  1974-cü il  25 sentyabr-
da  Minkənd kəndində anadan 
olmuş,  1980-cı ildə Minkənd 
kənd orta məktəbinin birinci 
sinfinə daxil olmuş, 1991-ci ildə 
bitirmişdir.  Laçın işğala məruz 
qaldıqdan sonra  könüllü olaraq 
“n” saylı batalyona yazılaraq dö-
yüşə yollanmışdır.  Kəlbəcər, La-
çının Ərikli, Vağazin, Qozdu, Pircahan,  Hoçaz,  istiqamətində gedən dö-
yüşlərdə iştirak etmiş, düşmənin ağır itki verərək geri çəkilməsinə nail 
olmuşlar. Ağır və intensiv döyüşlərin birində Bəhlul ağır yaralanır, döyüş 
meydanından onu çıxararkən tank əleyhinə minaya düşürlər (UAZ mar-
kalı maşında), sürücü Picahan kənd sakini Bəhmən yerindəcə həlak olur. 
Hadisə Soyuqbulaq-Hoçaz qayasının arasında baş verir. Məmmədxa-
nov Habil ağır yaralanır və Bəhlulla birlikdə vertalyotla  Bakıya gətirilir. 
Sağlamlığı bərpa olandan sonra yenidən cəbhəyə yollanır, bu dəfə, yəni 
1993-cü ildə döyüş bölgəsində döyüşən Laçın Polis Batalyonuna daxil 
olur.  Füzuli, Daşkəsən istiqamətində gedən qanlı döyüşlərdə iştirak edir. 
Qarabağ veteranıdır.
Bu gün bizlərin hər birimizin fərəh hissi ilə qürur duyduğumuz ünvan 

əsgər ünvanıdır. Yaşasın Azərbaycan əsgəri!
Qarabağ Azərbaycandır! 

Qazanılan qələbə bizim birlik və  
həmrəyliyimizin təntənəsidir 

(Əliyev Həmid Əliş oğlu)

Bu gün Müzəffər Ali Baş Komandanımızın rəhbərliyi ilə 
Azərbaycan bü-

tün dünyada qalib döv-
lət, xalqımız isə məğ-
rur xalq kimi tanınır. 44 
günlük Vətən mühari-
bəsi dövründə də ölkə 
başçımız bütün siyasi 
təzyiqlərə və təhdidlərə 
sinə gərməyi bacardı. 
Prezident İlham Əliyev 
prinsipiallıq, yenilməz 
iradə nümayiş etdirərək 
Azərbaycan xalqının 
milli maraqlarını qə-
tiyyətlə müdafiə etdi, 
məqsədyönlü, ardıcıl 
siyasət apardı və bütün 
bunların nəticəsi olaraq 
tarixi Qələbə qazandıq. 
Azərbaycanın döyüş 
meydanında əldə etdiyi parlaq Qələbə elə gözəl bir nəticəyə gəti-
rib çıxardı ki, üç rayonumuz – Ağdam, Kəlbəcər və Laçın bir güllə 
atılmadan, şəhid vermədən Azərbaycana qaytarıldı. İtki vermə-
dən torpaqların geri qaytarılması dünya tarixində az rast gəlinən 
təcrübədir ki, bu, Prezident İlham Əliyevin praqmatik, düşünül-
müş və uzaqgörən siyasəti nəticəsində əldə edilmiş möhtəşəm 

bir uğurdur. Bu, həm də 30 ildən çox müddətdə Vətən həsrəti ilə 
yaşayan insanların nisgilinə, habelə onların ümidsizliyinə son 
qoyulmasıdır. 
Qazanılan qələbə bizim birlik və həmrəyliyimizin nümayişi, 

düşmənə sarsıdıcı zərbələr endirən müzəffər ordumuzun hər əs-
gər və zabitinin, arxa cəbhədə onlara hərtərəfli dəstək olan soy-
daşlarımızın milli qürurunun, əzminin təntənəsidir. Bəli, bizim 
tarixi qələbənin kökündə Müzəffər Azərbaycan Ordusu dayanır.  
Qazanılmış tarixi qələbədə payı olan Birinci Qarabağ müharibə-
sinin cəsur döyüşçülərindən sayılan əsgərlərdən biri də  Əliyev 
Həmid Əliş oğludur. Onun döyüş yoluna nəzər salaq. 
Əliyev Həmid Əliş oğlu könüllü olaraq döyüşə qatılır.  Düşmə-

nin canlı qüvvəsinin və texnikasının məhv edilməsində iştirak 
edir. Ən ağır döyüşlərdən biri də Ağdərənin Vəng kəndi uğrunda 
gedən döyüşlər olub. Belə ki, bu ağır döyüşlərdə düşmənə sarsı-
dıcı zərbə endirilib. Amma bu döyüşdə 16 şəhid və 12 nəfər yaralı 
oldu. 1992-ci ildə döyüşə başladıqları bir ay müddətində 28 kənd 
düşmən işğalından azad edildi. Zaur Rzayevin rəhbərlik etdiyi “n” 

saylı hərbi hissənin tərkibində döyüşən Həmid Əliyev bildirir ki, 
həmin döyüşlərdə Kəlbəcərdən olan bölük komandiri mayor Rəh-
man Əhmədov şəhidlik zirvəsinə ucaldı. “Hoçaz uğrunda gedən 
döyüşlərdə Minkənddən olan Vuqar şəhid oldu. Ancaq biz onun 
qisasını misli ilə aldıq. Mən orada erməni mayorunu öldürdüm. 
Rəhmətlik Asif, Bəhlul, Güloğlan, Habil, Valod da mənimlə birgə 
döyüşürdü.  Bir il sonra mən Xüsusi Təyinatlı Polis Dəstəsində xid-
mətimi davam etdirdim. 1993-cü ildə biz Ağdamın Papravənd kəndi 
uğrunda gedən döyüşlərdə iştirak etdik. Mənimlə birlikdə Vaqif Yu-
sifov, Nəsrəddin İsmayılov və Elsevər də həmin döyüşlərdə iştirak 
edirdi. Ağdərə, Ağdam, Füzulidə bir neçə dəfə ağır döyüşlərdə iş-
tirak eləmişik. ”-deyə Həmid Əliyev bildirdi.  Həmid Əliyev bildirir 
ki, bu gün qürur hissi ilə deyə bilərik ki, bizim başladığımız haqq 
işini Azərbaycanın Milli və Qəhrəman ordusu tarixi qələbə ilə ye-
kunlaşdırdı.
Qarabağ Azərbaycandır!

Azərbaycan Ordusu dövlətinin  
ən yeni tarixini yazdı 
(Abbasov Kərim Kərəm oğlu)

Azərbaycan Ordusu dövlətinin ən yeni tarixini yazdı. Ali Baş Ko-
mandanın qətiyyətli iradəsindən, xalqımızın möhtəşəm dəstəyindən 
ilhamlanan Azərbaycan Ordusu torpaqlarımızın işğaldan azad edilmə-
si istiqamətində həyata keçirdiyi əməliyyatları uğurla davam etdirdi. 
Ordumuz cəbhənin bütün istiqamətlərində düşmənə sarsıdıcı zərbələr 
vurdu. Bu, bir həqiqətdir ki,  Azərbaycanın beynəlxalq aləmdə artan 
nüfuzu ölkədəki ordu quruculuğu işində özünü qabarıq göstərməkdə-
dir. Bu gün Azərbaycan Ordusu dünyanın ən güclü 50 ordusu sırasın-
dadır. Azərbaycanın şanlı ordusu dövlətin əsas atributlarından biri, 

müstəqilliyimizin və təhlükəsizliyimizin polad sipəri, xalqımızın ye-
nilməz dayağıdır. Üç rəngli bayraq altnda şanlı Azərbaycan ordusunu-
nun əldə etdiyi bugünkü uğurunun səbəbi bütün sahələrdə, eləcə də 
müstəqilliyimizin, suverenliyimizin qarantı olan ordumuzun müdafiə 
qüdrətinin və döyüş qabiliyyətinin artırılması, maddi-texniki təchiza-
tının yaxşılaşdırması yolunda səylərini əsirgəməyən Azərbaycan Pre-
zidenti, Silahlı Qüvvələrin Ali Baş Komandanı cənab İlham Əliyevdir. 
Qalibiyyətimiz “DƏMİR YUMRUQ” ətrafında sıx birləşməyimizdədir. 
Ön cəbhədə ordu, qəhrəman əsgər və zabitlərimiz, arxa cəbhədə isə 
xalqın birliyi qələbənin reallaşmasını şərtləndirən başlıca amillərdən-
dir. Qələbəni ruh yüksəkliyi və fərəh hissi ilə qarşılayan, haqqında söh-
bət açacağımız döyüşçülərdən biri də Birinci Qarabağ müharibəsinin 
igid döyüşçülərindən Abbasov Kərim Kərəm oğludur. Veteran olaraq 
ordumuzun tarixi qələbəsini özünün arzularının reallaşdığı bir hadisə 
kimi ifadə edən döyüşçümüzü yaxından tanıyaq. 
 Abbasov Kərim Kərəm oğlu 1974-cü il sentyabrın 5-də Laçın rayo-

nunun  Minkənd kəndində anadan olmuşdur. 
1980-ci ildə Laçın rayon  Minkənd kənd orta məktəbin 1-ci sinfinə 

daxil olmuş, 1991-ci ildə həmin məktəbin 11-ci sinfini bitirmişdir. 
1994-cü il yanvarın 1-də həqiqi hərbi xidmətə çağırılmışdır. Ağdam 

və Tərtər istiqamətində gedən döyüşlərdə şücaət göstərərək düşmə-
nin məhv edilməsində bir çox qəhrəmanlıqlara imza atmışdır. Ağdərə, 
Murov dağ, Kəlbəcər istiqamətində gedən ağır döyüşlərdə düşmənə 
sarsıdıcı zərbələr endirilməsində iştirak etmişdir. 1997-ci ilin oktyab-
rın 9-da hərbi xidmətdən ehtiyata buraxılmışdır.
Azərbaycan Ordusunun tarixi qələbəsi onu arzularının həyata keç-

diyi an olaraq qürurlandırmışdır. Bu gün keçmiş döyüşçü olaraq Azər-
baycanın hər bir əsgər və zabiti fərəh hissi keçirir. 

Əsgər varsa, vətən də var 
(Heydərov Malik Famil oğlu)

Azərbaycan öz ordusu və Ali Baş Koman-
dan İlham Əliyev sayəsində zəfər qazandı. 
Ermənistanın Baş naziri Nikol Paşinyan Qa-
rabağla bağlı bəyanat barədə açıqlamasında 
Prezident İlham Əliyevin gücü qarşısında 
aciz qaldığını etiraf edib. Bu bəyanatın im-
zalanmasının səbəblərindən birinin də ta-
rixi qələbəmiz, Şuşanın işğaldan azad edil-
məsi olduğunu bildirən Prezident, Müzəffər 
Ali Baş Komandan İlham Əliyev xalqa mü-
raciətində vurğulayıb ki, Şuşa Qarabağın 
tacıdır! Şuşanın azad edilməsi həm böyük 
siyasi, həm böyük strateji, eyni zamanda, 
çox böyük mənəvi məna daşıyır.  Şuşanın alınmasıyla düşmənin beli 

qırıldı. Azərbaycan qoşunlarının Şu-
şanı işğaldan azad etməsindən sonra 
Ermənistanın Qarabağ müharibə-
sində təslim olması qaçılmaz oldu. 
Paşinyan Azərbaycanın bu mühari-
bədəki hərbi qələbəsi səbəbindən 
təslim oldu və müvafiq bir siyasi 
razılaşma imzaladı. Strateji baxım-
dan əhəmiyyətli olan Şuşa şəhərinin 
azad olunması bu müharibədə dönüş 
nöqtəsi və Ermənistan ordusunun 
müqavimət göstərməsinin mənasız 
olması demək idi. Bu qələbədə payı 
olan Birinci Qarabağ müharibəsi-
nin qəhrəman döyüşçülərindən biri 
mərhum Heydərov Malik Famil oğlu-

dur.  Mərhumun arzularını Azərbaycan Ordusu zəfərlə həyata keçirdi. 
Torpaqlarımız işğaldan azad olundu.  Gəlin Birinci Qarabağ müharibə-
sinin qəhrəman döyüşçüsünü tanıyaq.
 Heydərov Malik Famil oğlu 1971-ci il avqust ayının 29-da Laçın ra-

yonunun Minkənd kəndində anadan olmuşdur. Laçın şəhər 2 saylı orta 
məktəbində təhsil almış, 1989-1991-ci  illərdə ordu sıralarında xidmət 
etmişdir.  1991-1993-cü illərdə Bakı Aftonəqliyyat kollecində təhsil al-
mışdır. 1993-cü ildə Qubadlı istiqamətində gedən döyüşlərdə könüllü 
olaraq iştirak etmiş, düşmənin hücumunun qarşısını əzmlə almışdır. 
1993-cü ildə Xüsusi Təyinatlı Polis dəstəsinə daxil olaraq onun tərkibin-
də bir çox döyüşlərdə iştirak edib. Cəbhənin Ağdam, Cəbrayıl (Lələtəpə 
uğrunda), Füzuli, istiqamətində gedən ağır döyüşlərdə fəallıq göstərib. 
Müharibə veteranı adına layiq olub. Uzun sürən xəstəlikdən vəfat et-
mişdir. Allah rəhmət eləsin!

Azərbaycan Ordusunun  
tarixi qələbəsi  

(Abbasov Məhərrəm Rafiq oğlu)

Noyabrın 8-də, 28 illik həsrətdən sonra Qarabağın mirvarisi Şuşanın 
rəşadətli Ordumuz tərəfindən işğaldan azad edilməsi ikinci Qarabağ 
müharibəsində Azərbaycanın ən mühüm qələbələrindən biri oldu.
Azərbaycanın işğal altında olan ərazisinin böyük bir hissəsi, o cüm-

lədən Füzuli, Cəbrayıl, Zəngilan, Qubadlı rayonları, Şuşa şəhəri, Hadrut 
qəsəbəsi, ümumiyyətlə, 300-ə yaxın yaşayış məntəqəsi düşməndən tə-

mizləndi. Nəhayət, Ali Baş Ko-
mandan İlham Əliyevin böyük 
sərkərdəlik məharəti ilə idarə 
etdiyi Silahlı Qüvvələrin zəfər 
yürüşü siyasi müstəvidə qaza-
nılan qələbə ilə yekunlaşdı”. 
Noyabrın 10-da imzalanmış 
üçtərəfli bəyanatla Ermənis-
tanın işğalçı qoşunlarını işğal 
edilmiş ərazilərdən, o cümlə-
dən Ağdam, Laçın və Kəlbəcər 
rayonlarından çıxarmağa məc-
bur olması birmənalı olaraq 
Azərbaycan Ordusunun tarixi 
qələbəsidir. Bu, həm də 30 il-
dən çox müddətdə Vətən həs-

rəti ilə yaşayan insanların nisgilinə, habelə onların ümidsizliyinə son 
qoyulmasıdır. Bu gün Birinci Qarabağ müharibəsinin igid döyüşçülə-
rindən biri Abbasov Məhərrəm Rafiq oğlu rəşadətli Ordumuzun tarixi 



ZƏFƏR TARİXİNİN QƏHRƏMANLARI

94

qələbəsindən Qarabağ veteranı olaraq qürur hissi keçirdiyini bildirir. 
Abbasov Məhərrəm Rafiq oğlu Birinci Qarabağ ən qızğın cəbhələrində 
vuruşub. İşğal altında olan ərazilərimizin azad edilməsi və Azərbayca-
nın ərazi bütövlüyünün təmin olunması uğrunda igidlik, rəşadət göstə-
rib. Gəlin veteranımızı tanıyaq. 
Abbasov Məhərrəm Rafiq oğlu 1969-cu ildə fevralın 14-də Laçın ra-

yonunun Minkənd kəndində anadan olmuş, 1976-cı ildə Laçın rayon 
Minkənd orta məktəbinə daxil olmuşdur. 1984-cü ildə Laçın şəhər 127 
saylı texniki peşə məktəbində traktorçu ixtisası üzrə təhsil almış və 
1987-1989-cu illərdə həqiqi hərbi xidmətdə olmuşdur. Hərbi xidməti 
bitirdikdən sonra könüllü olaraq Laçın rayonu özünümüdafiə batalyo-
nuna qoşulmuşdur. 1992-ci ildə Laçının işğalından sonra “N” saylı ba-
tolyona daxil olmuşdur. Bir çox döyüşlərdə düşmənin müdafiə xəttini 
yararaq onlara sarsıdıcı zərbələr endirmişlər. Azərbaycan Ordusunun 
tarixi Qələbəsi onu da bir veteran olaraq qürurlandırmışdır.
Qarabağ Azərbaycandır!

Döyüş meydanında düşmənə  
qənim kəsilən qəhrəman 

(İsmayılov Nəsrəddin Məhəmməd oğlu)

2020-ci ilin 27 sentyabrında 
başlanan və 10 noyabr tarixinə 
kimi davam edən Vətən  müha-
ribəsi haqqında hələ tarix kitab-
larında çox yazılacaq. Bu günü-
müzün hazırkı həqiqəti, reallığı 
isə  budur ki, Vətən müharibəsi 
Ali Baş Komandan İlham Əliyevin 
iradəsini, əqidəsini, mətinliyini, 
ordumuzun gücünü, qüdrətini, 
Azərbaycan xalqının nəyə qadir 
olduğunu göstərdi.
Bu gün hər birimiz fəxarətlə, 

qürurla söylədiyimiz o tarixi qələ-
bəni bizlərə bəxş edən Ali Baş 
Komandana, şəhidlərimizə və 
hərbçilərimizə borcluyuq. İllər 
ötsə belə, bizlərə 44 günlük haqq 
savaşında hər gün sevinc, fərəh, 
qürur dolu saysız-hesabsız qələbələr bəxş edən şanlı Azərbaycan Ordu-
sunun əsgər və zabitləri, ruhları qarşısında bir ömür boyu baş əydiyimiz 
şəhidlərimiz heç vaxt unudulmayacaq. Tarix qəhrəmanlarını unutmur, 
bu qəhrəman döyüşçülərdən biri də Birinci Qarabağ döyüşlərində rəşa-
dət göstərmiş İsmayılov Nəsrəddin Məhəmməd oğludur. 
İsmayılov Nəsrəddin Məhəmməd oğlu 1965-ci il mart ayının 23-də 

Laçın rayonunun Minkənd kəndində anadan olmuşdur. 1971-ci ildə 
Minkənd kənd tam orta məktəbinin 1-ci sinfinə daxil olmuş, 1972-ci 
ildə Sumqayıt şəhərinə köçmüş, 2-ci sinfə Sumqayıtda getmişdir. 1983-
cü ildə Sumqayıt şəhər Hərbi Komisarlığından hərbi xidmətə çağrılmış, 

2 il hərbi xidmətdə 
olmuşdur. 1992-ci 
ilin mart ayında 
könüllü olaraq Xü-
susi Təyinatlı Polis 
Dəstəsində işə qə-
bul olunmuşdur. 
1992-ci ildə döyüşə 
başlamış, Çıldıran, 
Ağdərə istiqamətin-
də gedən döyüşlər-
də 2 ədəd erməni 
tankını məhv etmiş, 
və yaralanmışdır. 
Tank əlehinə idarə 

olunan xüsusi qurğu vasitəsi ilə 
düşmənə məxsus bir neçə texnika-
nı məhv etmişdir. Füzuli rayonu-
nun Horadiz kəndi uğrunda gedən 
döyüşlərdə düşmənin 1 ural və 1 
piyada əlehinə zirehli texnikasını 
sıradan çıxarmışdır. Horadiz uğ-
runda gedən döyüşlərdə sol çiy-
nindən qəlpə yarası və baş-beyin 
travması almışdır. İkinci qrup Qa-
rabağ əlilidir. 

Yaddaşlara qızıl hərflərlə  
yazılan qəhrəman 

(Əhmədov Osman Məhəmmədəli oğlu)

27 sentyabr Azərbaycan tor-
paqlarının ərazi bütövlüyü, 
tamlığı uğrunda haqq savaşı-
na çıxdığımız tarixi gündür. 
10 noyabra kimi 44 günlük bir 
yol qət etdik və sonunda zəfər, 
qələbə bizim oldu. Xalqımız 30 
ilədək davam edən bir ləkəni 
üstündən təmizlədi, tariximi-
zi  cəsur, mübariz Azərbaycan 
əsgərinin əli, şücaəti ilə ye-
nidən yazdı. Müzəffər Ali Baş 
Komandan İlham Əliyevin rəh-
bərliyi ilə Azərbaycan Ordusu 
əzəli Azərbaycan torpağı olan 
Qarabağın geri qaytarılması, 
Xocalının intiqamı uğrunda 
başladığı müqəddəs mühari-
bənin böyük tarixi qələbə ilə 
sona çatması xalqın və haqqın qələbəsi kimi yaddaşlara yazıldı.
Qələbə və zəfər ili kimi yadda qalan 2020-ci il də artıq tarixə qovuş-

du. Yola saldığımız ötən il cənab Prezident, Silahlı Qüvvələrin Müzəffər 
Ali Baş Komandanı İlham Əliyevin rəhbərliyi altında şanlı Azərbaycan 
Ordusunun xalqımızın 30 illik Qarabağ həsrətinə son qoyduğu, düşmən 
üzərində qələbə qazanıldığı, torpaqlarımızın erməni işğalından azad 
edildiyi, üçrəngli bayrağımızın əvvəlki kimi Qarabağ torpaqlarında dal-
ğalandığı bir il kimi xalqımızın yaddaşına yazıldı. Şanlı döyüş yolu keçən 
ordumuzun qələbə payında Birinci Qarabağ döyüşlərində öz şücaəti ilə 
fərqlənən Əhmədov Osman Məhəmmədəli oğlunun da rolu var.

Əhmədov Osman Məhəmmədəli oğlu 12 oktyabr 1972-ci ildə Laçın 
rayonunun Minkənd kəndində anadan olmuş, 1979-cu ildə Minkənd 
kənd orta məktəbinin 1-ci sinfinə daxil olub, 1988-ci ildə 8-ci sinfi bi-
tirmişdir. 9-10 cu sinfi Bakı şəhəri 1 saylı Fizika-riyaziyyat və İnforma-
tika təmayüllü məktəbdə davam etdirmişdir. 1989-cu ildə Azərbaycan 
Memarlıq və İnşaat Mühəndisləri Universitetinə daxil olmuşdur. 1991-ci 
ildə Laçın “N” saylı özünümüdafiə batalyonunun yarandığını eşitdikdən 
sonra təhsilini yarımçıq qoyub, könüllü olaraq həmin hərbi hissədə xid-
mətə başlamışdır. Laçın, Cəbrayıl istiqamətində gedən ağır döyüşlərdə 
iştirak etmişdir. Rayonun Sarıcalı kəndində bir müddət qaldıqdan sonra 
Qubadlı rayon Muradxanlı kəndinin düşməndən azad olunmasında işti-
rak etmişdir. Beləliklə, qəhrəmanımızın döyüş yolu Kürdhacı, Arduşlu, 
Biçəniş Zavod, Şəlvə, Təzəkənd, Ərdəşəvi, Vağazin kəndlərində davam 
etmişdir. 

811 nömrəli hərbi hissəsinin  
ilk əsgəri  

(Cəfərov Rəsul Əjdər oğlu)

Azərbaycan Prezidenti, Silahlı Qüvvələrin Müzəffər Ali Baş Ko-
mandanı İlham Əliyevin rəhbərliyi altında rəşadətli ordumuzun 
bəxş etdiyi bu möhtəşəm Qələbənin 
sevincini hər bir azərbaycanlı bu gün 
qürur hissi ilə yaşayır. 
Azərbaycan xalqının yaddaşına qı-

zıl hərflərlə yazılan 2020-ci il ötsə belə 
tarixi qələbənin, zəfərin yazıldığı bir 
il kimi xatırlanacaq. Çünki həmin ildə 
qüdrətli Azərbaycan dövləti erməni 
faşizmi üzərindəki 44 günlük Vətən 
müharibəsini böyük zəfər, unudul-
maz tarixi qələbə ilə başa vurdu. 
Müasir tariximizə qızıl hərflər-

lə yazılan bu misilsiz hərbi nailiyyət 
haqqında hələ yüz illər sonra da if-
tixarla danışılacaq və yazılacaqdır. Bu unudulmaz müjdə gələcək 
nəsillərə ərməğan kimi ötürüləcək. Ən əsası isə qazandığımız bü-
tün bu tarixi nailiyyətlərə görə Ali Baş Komandana, onun rəhbər-
liyi altında bizləri qələbə ilə sevindirən Azərbaycan Ordusunun 
hərbçilərinə, vətən uğrunda canından keçən qeyrətli, cəsur oğul-
larına, şəhidlərinə bir ömür boyu minnətdar olacağıq. Qarabağ 
uğrunda gedən döyüşlərdə xüsusi payı olan Birinci Qarabağ mü-
haribəsinin döyüşçülərdən biri də Cəfərov Rəsul Əjdər oğludur. 
Cəfərov Rəsul Əjdər oğlu 1973-cü il aprel ayının 4-də Laçın ra-

yonunun Minkənd kəndində anadan olmuşdur. İlk hərbi xidmətini 

1991-ci ilin may ayında Laçın rayonunun Özünü Müdafiə Batalyo-
nunun 811 nömrəli hərbi hissəsinin ilk əsgəri olaraq başlamışdır. 
Xidmət ərəfəsində baş çavuş hərbi rütbəsi almışdır.
Azərbaycan Respublikasının suverenliyi və müstəqilliyi uğrun-

da 1991-1992-ci illərdə olan 1-ci Qarabağ müharibəsində yaxından 
iştirak etmişdir. 
Laçın və Qubadlı uğrunda gedən ağır döyüşlərdə vuruşmuşdur. 

1992-ci il 10 oktyabrda Laçın rayonunun Tığik kəndində yaralana-
raq 3-cü qrup Qarabağ əlili (qazisi) olmuşdur. Ali təhsillidir, 3 öv-
ladı var.

Cəsur döyüşçü 
(İbrahimov Şövqi Ələkbər oğlu)

Azərbaycan Prezidenti, Silahlı Qüv-
vələrin Müzəffər Ali Baş Komandanı İl-
ham Əliyevin rəhbərliyi ilə Azərbaycan 
Ordusu sentyabrın 27-dən Ermənistanın 
hərbi təcavüzünə cavab olaraq işğal al-
tında olan torpaqlarımızı azad etmək 
üçün genişmiqyaslı əks-hücum əməliy-
yatları həyata keçirdi. Xalqımız da döv-
lət başçısının ətrafında səfərbər oldu. 
Cənab Prezident, Silahlı Qüvvələrin 

Müzəffər Ali Baş Komandanı İlham Əli-
yevin rəhbərliyi altında şanlı Ordumu-
zun əsgər və zabitləri, igid oğullarımız 
bu haqq savaşında qələbə qazanmaq 
üçün döyüş meydanına atıldılar. Azər-
baycan xalqının 30 illik Vətən, yurd, tor-
paq həsrətinə son qoyaraq qalib ölkənin 
vətəndaşı olmaq sevincini yaşatdılar. Qalib ölkənin cəsur döyüşçülərin-
dən biri də Birinci Qarabağ müharibəsinin qəhrəman döyüşçüsü İbra-
himov Şövqi Ələkbər oğludur. Cəsur döyüşçümüzü oxuculara təqdim 
edək. Qeyd edək ki, haqqında söz açacağımız qəhrəmanın oğlu Ələkbər 
də Vətən Müharibəsi qəhrəman döyüşçülərindəndir.
İbrahimov Şövqi Ələkbər oğlu 1973-cü ildə Laçın rayonunun 

Minkənd kəndində anadan olmuş, 1980-ci ildə Minkənd kənd tam orta 
məktəbinin birinci sinfinə daxil olmuş, 1990-cı ildə bitirmişdir. 1990-
1993-cü illərdə ordu sıralarına çağırılmışdır. Laçın, Füzuli Cəbrayıl is-
tiqamətlərində gedən ağır döyüşlərdə iştirak etmişdir. Düşmənlə üz-üzə 
gedən ağır döyüşlərdə yaralanmışdır. Xoşbəxtlikdən sağ qalmış, müha-
sirədən çıxa bilmişdir. 2-ci qrup Qarabağ əlilidir. Qarabağ qazisi olaraq 
Tarixi qələbə ilə qürur duyur. 

Əsgəri ilə qürur duyan döyüşçü 
(Şahverdiyev Umudvar Fazil oğlu)

Tarixi qələbə Azərbaycanın 
Müzəffər ordusunun gücünü, 
əzmini və hansı manevr im-
kanlara malik olduğunu döyüş 
meydanında təsdiqlədi.
Silahlı Qüvvələrimizin, hər 

bir qoşun növünün döyüş im-
kanları ən müasir standart-
lar səviyyəsinə çatdırılıb. Bu 
məqsədlə inkişaf etmiş hər-
bi sənaye kompleksinə ma-
lik olan dövlətlərdən müasir 
silah və texnikalar alınaraq 

ordumuzun arsenalına daxil edilib. Ordumuzun inkişafı və arsenalını 
gücləndirməsi hərbi sahə üzrə ixtisaslaşmış reytinq agentliklərinin də 
diqqətindən yayınmayıb. İndiyədək paradlarda nümayiş etdirilən hərbi 
texnikalar, düşmənə müasir döyüş imkanları ilə zərbələrin vurulma-
sı Silahlı Qüvvələrimizin ən güclülər sırasına daxil olmasını şərtlən-
dirib. Ermənistanın sentyabrın 27-də törətdiyi növbəti hərbi təxribat 
Azərbaycan Ordusunun öz tarixi missiyasını həyata keçirməsinə vəsilə 
oldu. Bir-birinin ardınca Cəbrayıl, Füzuli, Zəngilan, Qubadlı rayonları, 
Tərtərin, Xocalının, Xocavəndin kənd və qəsəbələri azad edildi. Hər gün 
cəbhədən Azərbaycan əsgərinin qələbə dolu müjdələri gəldi və ordu-
muzun müzəffər yürüşü ilə Ali Baş Komandan İlham Əliyev Azərbay-
can tarixinin ən şərəfli səhifələrini yazdı. Bəli, bu tarixi qələbə Birinci 
Qarabağ müharibəsinin döyüşçülərindən sayılan Şahverdiyev Umudvar 
Fazil oğlunu da qürurlandırır. Həmçinin Azərbaycan ordusunun qələbə-
sini arzularının həyata keçdiyi gün kimi dəyərləndirir. Laçın polisinin 
tərkibində o, da döyüş meydanına atılır. Düşmənə qarşı cəsarətlə dö-
yüşərək şücaət göstərir. Habil ilə birlikdə döyüş meydanında düşmənə 

aman vermirlər. Birinci Qarabağ 
müharibəsinin könüllü döyüşçülə-
rindən sayılan Şahverdiyev Umud-
var Fazil oğlunu yaxından tanıyaq.
Şahverdiyev Umudvar Fazil 

oğlu 1973-cü ildə Laçın rayonunun 
Minkənd kəndində anadan olmuş, 
1980-1991-ci illərdə Minkənd kənd 
orta məktəbində təhsil almışdır. 
Onun dediklərindən: “Milli Qəhrə-
man İsrafil Şahverdiyevin koman-
dirliyi və Akif  Səlimovun rəhbərli-
yi altında döyüşə qatıldıq. 1993-cü 
ildə Laçın polisinə daxil oldum və 
Alxaslı, Çıraqlı istiqamətində ge-

dən ağır döyüşlərdə İman, 
Faiq, Vuqarla birlikdə düş-
mənə qarşı rəşadətlə dö-
yüşdük”. 
Azərbaycan Ordusunun 

tarixi qələbəsini veteran dö-
yüşçü Şahverdiyev Umud-
var Fazil oğlu da qürur hissi 
ilə arzularının həyata keçdi-
yi an kimi qəbul edir. Və ya-
şasın Azərbaycan Ordusu-
nun əsgər və zabitləri deyir. 
Qarabağ Azərbaycandır!

Xalqın qürur mənbəyi 
(Həsənov Şahin(Valod) Bayram oğlu)

1993-cü ilin dekabr - 1994-cü 
ilin yanvar-may aylarında 

Azərbaycan Ordusunun döyüş-
lərdə qazandığı uğurlar bir daha 
sübut etdi ki, vahid dövlət və ordu 
quruculuğu sahəsində dövlətin 
apardığı siyasət əsaslandırılmış 
və ardıcıl olarsa, yüksək nailiyyət-
lər əldə etmək olar. Bəli, bu gün 
düşməni lərzəyə gətirən müasir 
silahlarla silahlanmış güclü ordu-
muz var. 
44 günlük müharibə Azərbay-

canın tam qələbəsi və Ermənista-
nın kapitulyasiyası ilə nəticələn-
di. Bu dövr ərzində 300-ə yaxın 
kənd, işğal altında olan şəhərlər, 
4 qəsəbə, çoxsaylı strateji yük-
səkliklər azad olundu. Düşmənin 
əksər texnikası məhv edildi, can-
lı qüvvəsinə ciddi zərbə vuruldu. 

Ermənistan ordusu darmadağın edildi, atəşkəs ərəfəsində artıq vahid 
komandanlığı olmayan, müqavimət qabiliyyətini itirmiş, başıpozuq 
dəstələri xatırlatdı. Azərbaycanın ən yeni tarixini yazan Müzəffər ordu-
muzun rəşadətli əsgəri torpaqlarımızı işğaldan azad etdi. Qorxmaz və 
igid Azərbaycan əsgəri düşmənin üzərinə qara bulud kimi çökərək onu 
məhv etdi.
Vətən uğrunda döyüşlərdə belə qəhrəmanlıqlar göstərən zabit, gizir 

və əsgərlərimiz çoxdur. Onların qəhrəmanlıqları dövlətimiz tərəfindən 
layiqincə qiymətləndirilib və  əməlləri ilə xalqın yanında əbədiləşdilər. 
Ordumuz məhz həmin qəhrəmanlıq nümunələri əsasında formalaşır, 
qurulur, böyüyür, artıq bu gün Azərbaycanın dövlət müstəqilliyini, ölkə-
mizin hüdudlarını, ərazisini qoruya bilən qüdrətli bir orduya çevrilib-

dir. Belə qəhrəman döyüşçülərdən biri də Birinci Qarabağ müharibə-
sinin qəhrəman döyüşçülərindən olan Həsənov Şahin (Valod) Bayram 
oğludur. 
Həsənov Şahin(Valod) Bayram oğlu 05.01.1970 Laçın rayonunun 

Minkənd kəndində anadan olmuşdur. 1977-ci ildə Minkənd kəndində 
1-ci sinfə daxil olmuş, 1987-ci ildə məktəbi bitirdikdən sonra 1988-ci ildə 
Sovetlər Birliyində hərbi xidmətə getmişdir. 1990-cı ildə hərbi xidmət-
dən qayıtdıqdan sonra, Laçın Alayının Minkənd kəndi üzrə yaradılmış 
dəstəsində xidmətə başlamışdır. 1991-ci ildə Laçın rayonunda yaradıl-
mış özünü müdafiə batalyonunda döyüşmüşdür. 1992-ci ildə məlum La-
çın işğalından sonra Kəlbəcər Briqadası tərkibində “N” saylı könüllülər 
batalyonunda döyüşmüşdür. Hocaz Dağı uğrunda gedən döyüşlərdə ağır 
yaralanmış döyüş yoldaşı Nağıyev Bəhlulu döyüş zonasından çıxarmağa 
çalışırlar. Döyüş yoldaşları Şahsuvarov Habil və Şahsuvarov Elsevərin 
köməkliyi ilə yaralı Bəhlulu UAZ markalı avtomobillə döyüş mövqe-
yindən uzaqlaşdırarkən tank əleyhinə minaya düşürlər. Xoşbəxtlikdən 
ölüm olmasa da, xəsarət alırlar. Sonradan naməlum səbəbdən 713-cü 
batalyon ləvğ edilir. Bununla da döyüş fəaliyyəti sona çatır və ordudan 
tərxis olunur.
Qarabağ Azərbaycandır! 



ZƏFƏR TARİXİNİN QƏHRƏMANLARI

106

Silahlı Qüvvələrimiz döyüş meydanın-
da Ermənistanın “güclü, məğlubedilməz 

ordu” mifini darmadağın etdi
(Yusifov Vaqif Kərim oğlu)

Öz tarixi və müqəddəs missiyasını şərəflə yerinə yetirən Silahlı Qüvvələri-
miz cəbhənin bütün istiqamətlərində işğalçıya sarsıdıcı zərbələr endirdi. Azər-
baycan Ordusu yalnız bir şəhər uğrunda yox, işğal altında qalan torpaqların 
hər bir qarışı uğrunda döyüşdü. Azərbaycan Silahlı Qüvvələri bu döyüşlərdə 
dünyanın ən güclü orduları sırasında olduğunu təsdiq etdi. Ordu bölmələrimiz 

harada olursa-olsun, döyüşləri planlı şəkil-
də apardı, xaotikliyə yol vermədi. Döyüş 
əməliyyatları haqqında Ali Baş Komandan 
müntəzəm məlumatlandırıldı. 

Müzəffər Azərbaycan Ordusunun ərazi 
bütövlüyünü bərpa etmək üçün həyata ke-
çirdiyi əks-hücum əməliyyatı və əldə etdiyi 
zəfərlər dünya miqyasında böyük əks-səda 
doğurdu. 

Azərbaycan Prezidentinin yenilməz ira-
dəsi və qətiyyəti, xalqımızın möhtəşəm 
birliyi və Silahlı Qüvvələrimizin mərdanə, 
kişi kimi döyüşməsi nəticəsində ölkəmizin 
ərazi bütövlüyü bərpa edildi və əlli milyon-
luq azərbaycanlıların ürəyində qubar bağla-
yan Qarabağ yarasına əlac tapıldı. Bu tarixi 
Qələbənin böyük əhəmiyyəti və əvəzolun-
maz yeri qədirbilən xalqımız tərəfindən hə-

mişə yüksək qiymətləndiriləcək, tarixdə əbədi qalacaq, heç vaxt unudulmaya-
caqdır. Müzəffər Ordumuzun bu qiymətli hərbi-siyasi qələbəsinin əhəmiyyəti 
heç bir şeylə müqayisə edilə bilməz. Elə müqayisə edilməyən, bənzərsiz, dö-
yüşlərdə həmişə ön sıralarda yer alan döyüşçüləri də tanıtmaq missiyası bizlə-
rin üzərinə düşdüyündən, növbəti qəhrəman döyüşçünü sizlərə təqdim edirik. 

Yusifov Vaqif Kərim oğlu 5 iyul 1971-ci ildə Laçın rayonunun Minkənd kən-

dində anadan olmuşdur. 1978-1988-ci illərdə Minkənd kənd orta məktəbində 
təhsil almışdır. 1989-1991-ci illərdə həqiqi hərbi xidmətdə olmuş, 1992-ci ilin 
iyun ayında DİN-in Xüsusi Təyinatlı Polis Dəstəsində xidmətə başlamışdır. 
1992-1993-cü illərdə Qarabağda gedən döyüşlərdə Xüsusi Təyinatlı kimi Pturs 
(tank əleyhinə idarə olunan reaktiv mərmi) atıcısı olaraq döyüşə başlamışdır. 
Azərbaycanın Ağdərə, Kəlbəcər, Füzuli, Ağdam, Zəngilan, Qubadlı, Laçın, Gə-
dəbəy rayonlarında erməninin işğalçı daşnaklarına qarşı şücaətlə döyüşmüş-
dür. 1993-cü ilin mart ayında Ağdərənin Qlobus dağı adlanan yüksəkliyi uğrun-
da gedən döyüşlərdə minaatan mərmisinin partlamasından qəlpə yarası ilə 
yaralanmış və ağır kontuziya almışdır. 1 ay Bakı şəhərində müalicə olduqdan 
sonra yenidən döyüşə qayıtmışdır. İştirak etdiyi döyüşlərdə düşmənin 6 tankı-
nı, 2 PDM-ni, şəxsi heyətlə birgə 2 minaatanı və 1 topunu, 1 iriçaplı plemyotu-
nu, şəxsi heyətlə dolu ural maşınını, 70-ə qədər canlı qüvvəsini məhv etmişdir.

1993-cü ilin sentyabrında Polis Akademiyasına daxil olmuş, səhhəti ilə 
əlaqədar olaraq 1995-ci ildə DİO-dan tərxis olunmuşdur. Hal-hazırda ikinci 
qrup Birinci Qarabağ müharibəsi əlilidir. 

Qocaman veteran döyüş əzmindədir 
(Əmrəliyev Vidadi Məhərrəm oğlu)

Bu qələbə azərbaycanlılar haqqın-
da məğlub xalq sindromunu sındırdı, 
xalqın inamını özünə qaytardı. Bütün 
dünya gördü ki, Azərbaycan xalqı heç 
vaxt məğlubiyyətlə barışmadı və gec də 
olsa, öz amalına qovuşdu. Prezident İl-
ham Əliyevin son 18 ildə həyata keçirdiyi 
güclü dövlət, güclü ordu strategiyası tor-
paqlarımızın işğaldan azad olmasının ən 
başlıca səbəbidir. Azərbaycan xalqı bun-
dan sonra da öz liderinə böyük etimad 
göstərərək təmkin nümayiş etdirəcək, 
hərbi qələbəni siyasi qələbə kimi möh-
kəmlədirəcək, yumruq kimi Azərbaycan 
Prezidenti cənab İlham Əliyevin ətrafın-

da birləşəcək. Azərbaycan xalqı əmindir ki, şanlı tarix yazan Müzəffər 
Azərbaycan Ordusu Ali baş komandan İlham Əliyevin rəhbərliyi ilə 
xalqımızı uğurlu gələcəyə apararaq bu siyasəti növbəti illərdə də davam 
etdirəcək, respublikamız dövlət başçısının rəhbərliyi ilə gələcəyə doğru 
daha da inamla addımlayacaq, qabaqcıl dövlətlər arasında layiqli yerini 
tutacaqdır. Azərbaycan Ordusu dövlətinin ən yeni tarixini yazdı. Bu gün 
Azərbaycanın şanlı ordusu dövlətin əsas atributlarından biri, müstəqil-
liyimizin və təhlükəsizliyimizin polad sipəri, xalqımızın yenilməz da-
yağıdır. Haqqında söhbət açacağımız Əmrəliyev Vidadi Məhərrəm oğlu  
Birinci Qarabağ müharibəsinin qəhrəman döyüşçülərindən sayılan ve-
terandır. 
Vidadi Əmrəliyevin oğlu Hüseyn də Vətən müharibəsinin qəhrəman 

topçularındandır. Qocaman veteranın Vətən sevdasını oğlu həyata ke-
çirdi, torpaqlar işğaldan azad olundu. İgid veteran Azərbaycan Ordusu-
nun tarixi qələbəsini qürur hissi ilə qarşılayır. Veteranımızı yaxından 
tanıyaq.

Əmrəliyev Vidadi Məhərrəm oğlu 1963-ci ildə Laçının Minkənd kən-
dində anadan olmuşdur. 1970-ci ildə Laçın rayon Minkənd kənd orta 
məktəbinə daxil olmuş, 1980-ci ildə orta məktəbi bitirdikdən sonra 
Sumqayıt şəhər Politexnik Texnikumuna qəbul olmuşdur. 1981-1983-cü 
illərdə Sovet ordusu sıralarında xidmət etmişdir. 1986-cı ildə texnikumu 
bitirdikdən sonra, göndərişlə Sumqayıt şəhər 1 nömrəli Tikinti Trestin-
də mühəndis-inşaatçı vəzifəsində işləmişdir.
1992-ci ildə Laçın rayonu işğal olunduqdan sonra könüllü olaraq or-

duya yazılmış, 1992-ci il 27 iyul tarixində orduya qatılmışdır. Torpaqla-
rımızın azadlığı uğrunda Ağdam və Ağdərə istiqamətlərində gedən ağır 
döyüşlərdə düşmənə sarsıdıcı zərbələrin endirilməsində iştirak etmiş-
dir. Murovdağ, Kəlbəcər istiqamətində bir çox döyüşlərin iştirakçısı ol-
muşdur. 18 sentyabr 1995-ci ildə Ordu sıralarından tərxis olunmuşdur. 
Azərbaycan Ordusunun qələbəsində onun və oğlunun da payı oldu-

ğuna görə özünü xoşbəxt sayan veteran döyüşçü əsgərlərlə qürur duy-
duğunu ifadə edir. Qarabağ Azərbaycandır! 



ZƏFƏR TARİXİNİN QƏHRƏMANLARI

110

Hərb tariximizə Vətən müharibəsi kimi 
yazılan savaşın qəhrəmanı  
(Quliyev Xeyrullah Cəfərqulu oğlu)

Azərbaycan Respublikasının Prezidenti, Si-
lahlı Qüvvələrin Müzəffər Ail Baş Komandanı 
İlham Əliyevin rəhbərliyi altında şanlı Azər-
baycan Ordusu yola saldığımız 2020-ci ilin 27 
sentyabrında başlayan əks-hücum əməliyyat-
ları zamanı Azərbaycanın əsl hərbi qüdrətini 
göstərdi, yüksək döyüş bacarığını nümayiş et-
dirdi. Rəşadətli ordumuz cəmi 44 gün davam 
edən Vətən müharibəsində, haqq savaşında 
bütün dünyaya təkcə öz gücünü göstərmədi, 
eyni zamanda erməni ordusu haqqında uydu-
rulan yalançı mifləri alt-üst etdi. Bu haqq sa-
vaşında Ali Baş Komandan böyük siyasi iradə 
nümayiş etdirərək Azərbaycanın qəti və də-

yişməz mövqeyini ortaya qoydu. Ordumuzun gücü, qüdrəti sayəsində 
sonda tarixi Qələbənin bizim olacağına hər kəs inandı, güvəndi və bir 
yumruq kimi birləşərək əsl dövlət-xalq birliyini nümayiş etdirdi. “Qara-
bağ Azərbaycandır!” söyləyən igid Vətən oğullarının şanlı Zəfərlə qayı-
dacaqları günü hər kəs böyük ruh yüksəkliyi ilə gözlədi. Və nəhayət hərb 
tariximizə Vətən müharibəsi kimi yazılan savaş 27 sentyabrdan başladı 
və 10 noyabrda böyük Qələbə ilə başa çatdı. Hərb tariximizə Vətən mü-
haribəsi kimi yazılan savaşın qəhrəmanlarından biri də Birinci Qarabağ 
müharibəsinin qəhrəman döyüşçülərindən sayılan Quliyev Xeyrullah 
Cəfərqulu oğludur. 
Quliyev Xeyrullah Cəfərqulu oğlu 08.12.1964 tarixində Laçının 

Minkənd kəndində doğulmuş, 1983-1985-ci illərdə həqiqi hərbi xidmət-
də olmuşdur. Ulu Öndər Heydər Əliyevin xalqa müraciətindən sonra, 
1994-cü ildə könüllü olaraq Milli Orduya qoşulmuş, 1994-cü ilin aprel 
ayının 16-da Füzuli rayonunun Qorqan kəndi uğrunda gedən ağır döyüş-
lərdə yaralanmış, ikinci qrup Qarabağ müharibəsi əlilidir.

Hər kəs “DƏMİR YUMRUQ”  
altında birləşdi  

(Təhməzov Yusif Oruc oğlu)

Müzəffər Ali Baş Komandan İlham 
Əliyevin rəhbərliyi ilə Milli Ordumuz 
bütün dünyaya öz qüdrətini, gücünü 
nümayiş etdirərək, zəfər çaldı və 
qələbə sevincini Azərbaycan xalqına 
yaşatdı! Azərbaycan xalqının çoxdan 
gözlədiyi gün gəlib çatdı. Müzəffər 
Azərbaycan ordusu düşmən üzərin-
də qələbə çaldı. Prezidentimiz, Ali 
Baş Komandan Cənab İlham Əliye-
vin dediyi kimi dəmir yumruqla bu 
qələbəni qazandıq. Hər qarış torpa-
ğımız üçün ordumuz mübarizə apar-
dı. Necə ki həmişə tariximizi qanı-
mızla yazmışıq, bu dəfədə elə oldu. 
Vətən müharibəsi adlandırdığımız 
ikinci Qarabağ müharibəsində ordu-
muzun gücü, şəhidlərimizin qanı ilə 
qaytardıq işğal olunmuş torpaqları-
mızı. 44 günlük müharibə dövründə 
xalqımız Prezientimiz və ordumuz ətrafında sıx birləşdi, möhkəm yum-
ruq olduq. Düşmən üzərində tarixə yazılacaq qələbə çaldıq. 30 il işğalda 
olan 20% torpaqlarımızı azad etdik.
Altı hərfdən ibarət olan bu sözün içinə sığmayan böyük məna, se-

vinc, qürur hissləri və bütün ali mənəvi hisslər haqqında saatlarla da-
nışmaq olar.. 
Danışmışkən elə keçmiş döyüşçü, Birinci Qarabağ müharibəsinin 

qəhrəmanı haqqında söhbət açmaq yerinə düşər. Azərbaycan ordusu-
nun tarixi qələbəsi bir veteran olaraq Təhməzov Yusif Oruc oğlunu da 
sevindirib. O, hesab edir ki, “Bugünkü tarixi qələbə bizlərin arzularının 
həyata keçdiyi andır, qəhrəman əsgər və zabitlərimiz bu missiyanı şərəf-
lə reallaşdıraraq bizlərə bunu yaşamağı nəsib etdilər. Bizlərə yaşadılan 

bu tarixi qələbəyə görə onların hər birinə minnətdarlığını ifadə edir, 
onlarla qürur duyduğumuzu bildiririk” – deyə  qəhrəman veteranımız 
bildirir. Veteranımızı yaxından tanıyaq.
Təhməzov Yusif Oruc oğlu 1958-ci il may ayının 30-da Laçının 

Minkənd kəndində anadan olmuş, orta məktəbi bitirdikdən sonra 21 
noyabr 1976-cı ildə Qazaxıstan SSR-də hərbi xidmətə başlamışdır. 
26 sentyabr 1978-ci ildə hərbi xidməti bitirmiş, Laçın rayonunda əha-

liyə məişət xidməti kombinatında səsyazma studiyasında işləmişdir. 
Laçında yaradılmış ilk müdafiə batalyonuna könüllü olaraq yazılmış, 

erməni quldurlarına qarşı amansız mübarizədə ağır döyüşlərdə iştirak 
etmişdir. Laçın rayonunun Özünümüdafiə Batalyonunun tərkibində kö-
nüllü olaraq bir çox döyüşlərdə iştirak etmiş, düşmənin çoxsaylı təxri-
bat həmlələrinin qarşısını almışdır.
30 avqust 1992-ci ildə Laçın rayonu Suarası kəndi uğrunda gedən dö-

yüşlərdə ağır yaralanmış, xoşbəxtlikdən həyatı təhlükəni atlatmışdır.
Müzəffər Azərbaycan Ordusunun tarixi qələbəsi onu da sevindirir və 

bu tarixi qələbədən qürur hissi keçirdiyini ifadə edir.
Qarabağ Azərbaycandır!

Azərbaycan Ordusu ən yeni  
tarixini yazdı  

(Salmanov Ziya Qoca oğlu)

Azərbaycan 44 gün ərzində par-
laq qələbə qazanaraq Ermənista-
nı məğlub etdi, işğala son qoydu. 
Bu 44 günün hər günü bizim şanlı 
tariximizdir. Hər gün Azərbaycan 
Ordusu irəli gedirdi, hər gün yeni 
şəhərlər, kəndlər, qəsəbələr, yük-
səkliklər azad edilirdi. Azərbay-
can əsgəri, zabiti bir amalla vu-
ruşurdu ki, bu işğala,  haqsızlığa 
son qoyulsun, ədalət zəfər çalsın, 
tarixi ədalət zəfər çalsın və buna 
nail olduq.
Müzəffər Ordumuzun bu qiy-

mətli hərbi-siyasi qələbəsinin 
əhəmiyyəti heç bir şeylə müqa-
yisə edilə bilməz. Şuşanın düşməndən təmizlənməsi olduqca tez 
bir zamanda Laçının, Kəlbəcərin, Ağdamın və işğalda qalan digər 
ərazilərimizin azad edilməsini də tezləşdirdi. 
Birinci Qarabağ Müharibəsinin igid döyüşçülərindən biri də 

Salmanov Ziya Qoca oğludur. Qəhrəman döyüşçümüzü tanıyaq.
Salmanov Ziya Qoca oğlu 1973-cü ildə sentyabrın 8-də Laçın 

rayonunun Minkənd kəndində anadan olmuşdur. 1980-ci ildə 
Minkənd kənd orta məktəbinin birinci sinfinə daxil olmuş və 1990-
cı ildə bitirmişdir. 1991-ci ildə Laçın Ərazi Özünü Müdafiə Batal-
yonunun “N” saylı hərbi hissəsində xidmətə başlamışdır. Birinci 

Qarabağ müharibəsi zamanı  bir çox döyüşlərdə iştirak etmişdir. 
Laçının işğalından sonra Suarası, Güləbird, Səfiyan kəndləri uğ-
runda gedən döyüşlərdə iştirak etmiş, düşmənə sarsıdıcı zərbələr 
endirmişdir. Kəlbəcərin işğalından əvvəl, Hoçazdağ və bir sıra 
kəndlərin alınması istiqamətində gedən ağır döyüşlərdə iştirak et-
mişdir. Bu gün hər bir Azərbaycan vətəndaşı kimi Salmanov Ziya 
Qoca oğlu da möhtəşəm qələbəni qürur hissi ilə qeyd edir. Bir daha 
tarixi Zəfərimiz və şanlı Qələbəmiz mübarək olsun! Yaşasın qalib 
Azərbaycan Prezidenti və müzəffər Azərbaycan Ordusu! 
Qarabağ Azərbaycandır! 

Hərb meydanında silaha  
sarılan həkim 

(Məmmədov Əmrah Əhliman oğlu)

Bu, bir həqiqətdir ki, bu gün Azərbaycan xalqı özünün tarixi qələbə 
günlərini yaşayır. 30 ilə yaxın davam edən Ermənistan-Azərbaycan mü-
naqişəsi Müzəffər Ali Baş Komandan İlham Əliyevin rəhbərliyi ilə həm 
hərbi, həm də siyasi müstəvidə Azərbaycanın şanlı qələbəsi ilə yekun-
laşdı. Erməni ordusu darmadağın 
edildi. 
44 günlük müharibədə 5 min km2-

dək ərazisini, 5 rayonunu, 2 şəhər 
tipli qəsəbəsini, 300-dək kəndini 
işğaldan azad edən Azərbaycan Er-
mənistanı hərbi kapitulyasiya barə-
də sənədi imzalamağa məcbur etdi. 
Beləliklə, 44 günlük Vətən müharibə-
si zamanı Azərbaycan Ermənistanın 
işğalçılıq siyasəti üzündən 30 il müd-
dətində həllini tapmayan münaqişə-
nin qısa müddətdə hərbi-siyasi həl-
linə nail olaraq beynəlxalq hüquq 
normalarının və ədalətin bərpasını 
təmin etdi. Azərbaycan döyüş mey-
danında parlaq qələbə qazanmaq-
la, siyasi meydanda da istəyinə nail 
olub. Elə Birinci Qarabağ müharibəsində silaha sarılıb həkim kimi dö-
yüş meydanına atılan qəhrəmanlarımız da az deyil. Belə qəhrəmanlar-
dan biri də Əmrah Məmmədov Əhliman oğludur. Həkim-döyüşçümüz 
Əmrah Məmmədovu yaxından tanıyaq.
Məmmədov Əmrah Əhliman oğlu 1967-ci il 5 fevralda Laçın rayonu-

nun Minkənd kəndində anadan olmuşdur. O, 1984 cü ildə Minkənd tam 
orta məktəbini bitirdikdən sonra, 1985-ci ildə SSRİ ordu sıralarına ça-

ğırılmış, 1987-ci ildə tərxis olmuş, 1989-cu ildə Azərbaycan Dövlət Tibb 
Univerisitetinə daxil olmuşdur. 3-cü kursda oxuyarkən, 1992-ci ildə kö-
nüllü olaraq cəbhəyə yollanaraq Laçın və Kəlbəcər istiqamətində gedən 
döyüşlərdə  həkim-döyüşcü kimi yaralılara ilkin tibbi yardım və onların 
təxliyyəsində iştrak etmişdir. Sadınlar, Arduşlu, Kürdhacı, Təzəkənd, 

Vağazin, Alxaslı, Hocaz kəndlərinin alınması zamanı sağ bud nahiyəsin-
dən qəlpə yarası almışdır. Kəlbəcərin tunel istiqamətində gedən döyüş-
lərdə Laçın və Kəlbəcərin işğalından sonra 1993-cü ildə Ağdam, Sarıcalı 
və Qaradağlı hərbi səhra cərrahiyə hospitalında həkim-təxliyyəçi kimi 
yaralılara ilkin tibbi yardım göstərilməsində və döyüş bölgəsindən çıxa-
rılmasında iştirak etmişdir. Bir çox döyüş yoldaşlarının həyatlarının xi-
las edilməsində fədakarlıq göstərmişdir. Vətən müharibəsi başlayanda 
könüllü olaraq ordu sıralarına yazılmış, lakin çağırılmamışdır.
Allah cəmi Şəhidlərimizə rəhmət etsin! 
Müzəffər Ordumuza eşq olsun!

Keçmiş döyüşçü qəhrəman  
əsgərlərlə qürur duyur 
(Şahsuvarov Şükür Eldar oğlu)

Sentyabr ayının 27-də ermə-
ni silahlı qüvvələri cəbhənin 
bir neçə istiqamətində hərbi 
mövqe və yaşayış məntəqələri-
mizi müxtəlif növ iriçaplı silah-
lardan müntəzəm olaraq atəşə 
tutdu. Azərbaycan Ordusu bu 
təxribatın qarşısını aldı, onlara 
layiqli cavab verdi, torpaqları-
mızın azad edilməsi uğrunda 
Vətən müharibəsinə başladı. Bu 
müharibə Azərbaycanın haqq 
savaşı idi. Biz öz vətənimiz, tor-
paqlarımız uğrunda müharibə 
aparırdıq. Biz məcburi köçkün 
olmuş, öz torpaqlarından didər-
gin düşmüş, Xocalıda əliyalın 
qətlə yetirilmiş əhalinin, birinci 
Qarabağ müharibəsi ərəfəsində 
şəhid olmuş igid, qəhrəman oğul və qızlarımızın qisasını almalı idik. 
Müharibənin ilk günlərindən başlayaraq cəsur Azərbaycan xalqı Ali 
Baş Komandan İlham Əliyevin ətrafında dəmir yumruq kimi birləşib, 
həmrəylik nümayiş etdirdi. Bu müharibə xalqımızın necə güclü, qətiy-
yətli olduğunu bir daha bütün dünyaya göstərdi. Bu bir faktdır ki, əldə 
etdiyimiz şanlı qələbə Azərbaycan Respublikasının Prezidenti, Silahlı 
Qüvvələrin müzəffər Ali Baş Komandanı İlham Əliyevin rəhbərliyi, ye-
nilməz, rəşadətli Azərbaycan Ordusunun şücaəti və qəhrəmanlığı sayə-
sində qazanıldı. 
Keçmiş döyüşçü ikinci qrup Qarabağ əlili Şahsuvarov Şükür Eldar 

oğlu da bu qələbənin tarixi qələbə ol-
duğunu qürur hissi ilə ifadə edir. 
Şahsuvarov Şükür Eldar oğlu 

10.10.1973-cü ildə Ağdam rayonu-
nun Əliməmmədli kəndində anadan 
olmuş, əslən Laçın rayonu Minkənd 
kəndindəndir. İbtidai təhsilini 
Minkənd kənd orta məktəbində al-
mışdır. 1985-ci ildə təhsilini Bakı 
şəhəri Şüvələn qəsəbəsindəki 156 say-
lı məktəbdə davam etdirmişdir. 1992-
ci il iyul ayının 24-də indiki Xəzər ra-
yonu Hərbi Komissarlığından həqiqi 
hərbi xidmətə çağırılmışdı. Onun dö-
yüş yolu çox mürəkkəb şəraitdə keç-
mişdir. Düşmən üzərində dəfələrlə 
aparılan uğurlu əməliyyatlarda döyüş 
tapşırığının öhdəsindən qəhrəman-
lıqla gəlmişdir. Ağdərə, Kəlbəcər, 
Ağdam istiqamətində gedən döyüş-
lərdə iştirak etmişdir. Düşmənin can-
lı qüvvəsinin və ağır texnikasının dağıdılmasında şücaət göstərmişdir. 
22.02.1994-cü ildə gərgin döyüşlərin birində ağır yaralanmşdır. Hospi-
talda həkimlərin ağır cərrahi əməliyyatından sonra həyata qaytarılmış-
dır. İkinci qrup Qarabağ əlilidir. 
Tarixi qələbə münasibəti ilə qürur duyduğunu bildirir.
Qarabağ Azərbaycandır!

Vətən  
müharibəsinin 

qəhrəmanları

Kəşfiyyatçı polkovnik-leytenant
(Abbasov Şamo İbrahim oğlu)

Dövlət başçısının düzgün, 
balanslaşdırılmış xarici si-

yasəti sayəsində beynəlxalq səviy-
yədə ölkəmizin nüfuzu yüksəlmiş, 
Azərbaycan regionda lider döv-
lətə çevrilmişdir. Bunun sayəsin-
də 30 ilə yaxın işğal altında qalan 
torpaqlarımız azad edildi. Bu bö-
yük qələbəni xalqımıza görkəmli 
dövlət xadimi, müdrik Prezident, 
Müzəffər Ali Baş Komandan İlham 
Əliyev, onun rəhbərlik etdiyi şanlı 
ordumuz bəxş etdi. Neofaşist ölkə 
olan Ermənistan, onun vandal or-
dusu igid əsgərlərimizin zərbələ-
ri qarşısında diz çökdü. Qələbəyə 
aparan uzun yol 44 gün davam 
edən İkinci Qarabağ müharibəsi 
ilə başa çatdı. İgid hərbçilərimi-
zin, şəhidlərimizin qəhrəmanlığı 

sayəsində düşmən döyüş meydanında məhv edildi, məğlubiyyətini eti-
raf etdi. “Ermənilərin məğlubedilməzliyi” barədə yalanlar ifşa edildi. 
Bu müharibə əslində Azərbaycan əsgərinin yenilməzliyini sübut etdi. 
Vətən müharibəsinin başlandığı 27 sentyabr tarixində bütün xalq dəmir 
yumruq kimi sıx birləşdi. Yüksək vətənpərvərlik ruhuna malik on min-
lərlə Azərbaycan gənci cəbhəyə könüllü getmək üçün müraciət etdi. 
Yaşından, peşəsindən asılı olmayaraq, hər bir Azərbaycan vətəndaşı 
torpaqlarımızın azad edilməsi üçün əlindən gələni edirdi. Xalq misli 
görünməmiş həmrəylik nümayiş etdirdi. Bu, Xalq-Prezident birliyinin, 
xalqın ölkənin liderinə dərin inamının parlaq nümunəsi idi və bu birlik 
qələbəmizin təminatı oldu. Bəli, dəmir yumruq bütöv Azərbaycanı əsrin 
qələbəsinə gətirib çıxardı. Bu qələbədə Azərbaycan zabitlərinin də mi-
silsiz əməyi danılmazdır. Döyüşçü əsgər və zabitlərin döyüşə hazırlığı, 

döyüş texnikasının elmi cəhətdən əsgər-
lərə öyrədilməsi gərgin iş, böyük əmək 
və zəhmət tələb edirdi. Kəşfiyyatçı-zabi-
tin bu fədakarlığı gecə-gündüz demədən 
vətən qarşısında verdiyi vədinə sadiq qa-
laraq, ləyaqətlə həyata keçirirdi. 44 gün 
ərzində yorulmaq bilmədən, cəbhənin 
qaynar nöqtələrində əsgərlərə kəşfiyyat 
və döyüş texnikasının sirlərini öyrədən 
qocaman zabitlərimizdən biri də haqqın-
da danışdığımız polkovnik-leytenant Ab-
basov Şamo İbrahim oğludur. Fəxarət 
duyğuları ilə haqqında söhbət açdığımız 
kəşfiyyatçı zabitimizi tanıyaq. 
Abbasov Şamo İbrahim oğlu 

22.05.1981-ci ildə Bakıda doğulmuşdur. 
Əslən Laçın 
rayonunun Minkənd kəndindəndir. 1995-ci 
ildə Naxçıvanski adına hərbi liseyə daxil olub. 
1998-ci ildə liseyi əla qiymətlərlə bitirdikdən 
sonra Ali Hərbi Akademiyaya daxil olur və 
2002-ci ildə ali hərbi təhsilini müvəffəqiyyət-
lə başa vurur v ə leytenant ali hərbi rütbəsi-
ni alaraq mükəmməl kəşfiyyatçı ixtisasına 
yiyələnir. Gənc leytenant olaraq Beyləqan, Fü-
zuli rayonu istiqamətlərində xüsusi kəşfiyyat 
tapşırıqlarının yerinə yetirilməsində verilən 
göstərişlərin öhdəsindən şərəflə gəlmişdir. 
Bilik və bacarığını, qazandığı mükəmməl təc-
rübəni bu gün də gənc əsgərlərə öyrətməkdə 
davam edir. Hərb sənətini həyatının qayəsinə 
çevirən polkovnik-leytenant Şamo Abbasov 
seçdiyi peşəsini sevə-sevə Azərbaycan ordu-
sunda davam etdirir. Bu gün bizlər belə za-
bitlərimiz haqqında fəxarət hissi ilə danışır, 
onlara fəaliyyətində uğurlar arzulayırıq. 
Qarabağ Azərbaycandır!

Döyüş meydanında düşmənin  
kabusuna çevrilən ZABİT 
(Mayor Nağıyev Firudin Vaqif oğlu)

Müharibədə qələbəni asanlıqla 
əldə etmək olmur. Qazanılan hər 
bir zəfərdə şəhid qanı var. İşğaldan 
azad olunan hər şəhər və kəndimiz 
əsgərlərimizin, zabitlərimizin, gizir-
lərimizin qanının axması hesabına 
azad olunub. Uca dağların zirvəsin-
də yerləşən Şuşanın azad edilməsi 
isə göstərdi ki, Azərbaycan əsgə-
rinin qarşısında işğalçı ordunun 
tab gətirə bilməsi mümkünsüzdür. 
Şuşanın alınması ilə əsgərlərimiz 
düşmənin mümkün saymadığını 
reallığa çevirdilər, hərb elminin 
yeni səhifəsini yazdılar, Azərbayca-
nın hərb tarixini şərəfləndirdilər. 

Könüllü olaraq cəbhəyə yollanan qəhrəman zabitlərimizdən biri 
də Minkənd sakini, mayor Nağıyev Firudin Vaqif oğludur. Dö-
yüş meydanında düşmənin kabusuna çevrilən zabitimiz haqqın-
da danışmağa dəyər. Çünki bu ailə hərbçi-həkim ailəsidir desək, 
lap yerinə düşər. Atası Vaqif Nağıyev illərdir xalqına həkim olaraq 
xidmət edir. Hətta, Birinci Qarabağ müharibəsində könüllü olaraq 
cəbhəyə yollanmış, yaralı əsgərlərin şəfa tapmasına yardımçı ol-
muşdur. Qardaşı Vidadi və Hikmət də hərbçi olublar. Qəhrəman 
mayor elə döyüşün ilk günündən Ağdərə, Talışkənd, Suqovuşan, 
Kəlbəcərin azad olunması istiqamətində gedən ağır döyüşlərdə iş-
tirak etmiş, böyük şücaət göstərmişdir. 

Zabitimizi yaxından tanıyaq.
Laçın rayonunun Minkənd sakini mayor Nağıyev Firudin Vaqif 

oğlu Heydər Əliyev adına Azərbaycan Ali Hərbi Məktəbinin məzu-
nu olduqdan sonra, hərbi xidmətə başlamış, bir çox mühüm və-
zifələrdə çalışmışdır. Sonradan mayor rütbəsi ilə ehtiyata buraxıl-
mışdır. İkinci Qarabağ müharibəsində yenidən xidmətə başlamış, 
müharibənin ilk günlərindən Ağdərə istiqamətində döyüşün ən 
qaynar nöqtələrində olmuş, bir çox əməliyyatlara özünün rəhbər-
lik etdiyi taboru ilə uğurlar əldə etmiş və Suqovuşanın düşməndən 
azad edilməsində mühüm rolu olmuşdur. Hal-hazırda da xidmətin 
davam etdirir.
Bu gün hər bir Azərbaycan vətəndaşı müzəffər ordumuzun əs-

gər və zabitləri ilə qürur duyur.
Qarabağ Azərbaycandır!

Döyüş meydanında yaralıya  
şəfa verən həkim 

(Əzimzadə Rövşən Musa oğlu)

Şanlı Azərbaycan, özünün hərbi və 
siyasi gücünü nəinki düşmənə, bütün 
dünyaya istər diplomatiya və istərsə 
də, hərb meydanında sübut edərək 
tarixi qələbə qazandı. Bəli, 10 noyabr 
tarixi Azərbaycan tarixinə qələbə 
günü kimi düşdü! Tam 44 gün davam 
edən hərbi əməliyyatlar nəticəsində, 
Müzəffər Azərbaycan Ordusu terror-
çu Ermənistanın 30 il ərzində qur-
duğu silahlı qüvvələrini darmadağın 
edərək uzun illər ərzində işğal altında 
olan ərazilərimizi işğaldan azad etdi. 
Birmənalı olaraq, beynəlxalq hüquq 
Azərbaycan dövlətinin tərəfində idi. 
O tarixi sənəd imzalandı, beləliklə, 
Dağlıq Qarabağ uğrunda gedən bö-
yük vətən müharibəmiz Azərbaycanın 

tam qələbəsi ilə başa çatdı və Azərbaycan bu gün, tarixi qələbə qazandı. 
Bu qələbə əsgər və zabitlərimizin misli görünməmiş fədakarlığı nəticə-
sində əldə olundu. Haqqında danışacağım igid hərbçimiz Vətən müha-
ribəsinə hərbi həkim kimi qoşulur. Bəli, qəhrəman həkimimiz döyüş 
meydanında döyüşən əsgər qədər fədakarlıq göstərərək düşmən güllə-
sindən yaralanan əsgərlərimizə gecə-gündüz demədən yardım etmiş, 
çox sayda ağır yaralımızın həyata qaytarılmasına nail olmuşdur. Belə 
fədakar həkimlərdən biri də Əzimzadə Rövşən Musa oğludur. Gəlin əz-
mkar, fədakar döyüş meydanında yaralı əsgərlərə ilkin yardım edib, on-
ları oradan çıxaran həkimimizi tanıyaq.
Əzimzadə Rövşən Musa oğlu 28.05.1991-ci il tarixdə Bakı şəhərin-

də anadan olmuşdur. 1997-ci ildə 286 saylı Bakı şəhər orta məktəbin 

1-ci sinifinə daxil olmuş, 2003-cü il tarixindən təhsilini 34 saylı Laçın 
şəhər orta məktəbində davam etdirmişdir. 2008-ci ildə həmin məktəbi 
bitirərək Azərbaycan Tibb Universitetinin Hərbi Tibb Fakültəsinə daxil 
olmuş, 05.07.2012-ci il tarixdə hərbi andı qəbul edərək kursant rütbəsi 
ilə ordu sıralarında xidmətə başlamışdır. 23.06.2014-cü ildə Müdafiə na-
zirinin əmri ilə tibb xidməti leytenantı rütbəsi alıb, “N” saylı hərbi his-
sədə tibb məntəqəsinin həkimi vəzifəsində xidmətini davam etdirmiş-
dir. Hal-hazırda tibb xidməti baş leytenantı rütbəsi ilə “N” saylı hərbi 
hissədə tibb məntəqəsinin rəisi vəzifəsində xidmət edir. Bu, bir həqiqət-
dir ki, həkimlərimizin yaralı əsgərlərə göstərdikləri tibbi yardım, əsgər-
lərimizin yenidən döyüş meydanına qayıtmalarına yardımçı olmuşdur. 
Bu gün bizlər başımızın üstündə Allaha, yerdə isə həkimlərimizə güvə-
nirik. Onların əməyii hər birimizin üzərində danılmazdır. 
Qarabağ Azərbaycandır!

Xalq qəhrəmanına çevrilmiş zabit 
(Yusifov Yusif Əliağa oğlu)

Hər bir Azərbaycan vətəndaşı bizi 30 illik Vətən həsrətindən sonra 
işğaldan azad olunmuş Qarabağımıza, eləcə də ona bitişik tarixi yurd 
yerlərimizə qovuşduran Prezident, Müzəffər Ali Baş Komandan İlham 
Əliyevə, Azərbaycan Ordusunun əsgər və zabit heyətinə  minnətdarlıq 

edir, Vətənin bütövlüyü uğrun-
dakı haqq savaşında bizlərə ta-
rixi zəfəri bəxş edən igid vətən 
övladları ilə qürur duyur. 
Hər birimiz 30 illik həsrətdən 

sonra torpaqlarımızın düşmən 
tapdağından azad olunmasında 
canını fəda edən əsgər və zabit-
lərimizə, hərbçilərimizə min-
nətdar olmalı, qanları ilə dastan 
yazan şəhidlərimizin ruhları 
qarşısında baş əyməliyik. Vətən 
naminə döyüşən və yarala-
nan qazilərimizlə, canlarından 
keçən şəhidlərimizlə hər zaman 
qürur duymalı, onları tanımalı 
və tanıtmalıyıq. Bəli tanımalı və 
tanıtmalıyıq. Bu minvalla növ-
bəti qəhrəman zabitimiz Yusifov 
Yusif Əliağa oğlunu sizlərə təq-
dim edirik. 

Yusifov Yusif Əliağa oğlu 01.12.1990-cı ildə Laçın rayonunda anadan 
olmuşdur. 2 yaşında ikən, 1992-ci ildə ailəsi ilə birlikdə Bakıya məcburi 
köçkün olaraq gəlmişdir. 2008-2012-ci illərdə Bakı Dövlət Universitetin-
də təhsil almış, 2012-2014-cü illərdə Naxçıvan Muxtar Respublikasında 
həqiqi hərbi xidmətdə leytenant hərbi rütbəsində xidmət etmişdir.
27 sentyabr 2020-ci ildə, Vətən müharibəsi başlayanda könüllü olaraq 

döyüşlərə qatılmışdır. 
29 sentyabrdan tağım 
komandiri kimi döyüş-
lərdə aktiv iştirak etmiş-
dir. O, 44 günlük Vətən 
müharibəsində Füzuli, 
Xocavənd, Hadrut və 
Şuşa uğrunda gedən dö-
yüşlərdə qəhrəmancası-
na iştirak etmiş, düşmə-
nin xeyli canlı qüvvəsini 
və texnikasını məhv et-
mişdir. Hazırda Milli 
Ordu sıralarında tağım 
komandiri kimi xidmə-
tini davam etdirir. Laçın 
rayonunun Minkənd 
kəndi öz igid oğulları ilə 
bu gün də ön sıralarda-
dır..
Müharibənin ilk gü-

nündən ixtisaslı zabit 
olaraq cəbhəyə yola 

düşən Yusif Əliağa oğlu Yusifov Füzulidən, Xocavənddən keçərək Şu-
şaya qədər döyüşüb. Hazırda cəbhə bölgəsində ön xətdədir. Komandir 
kimi tabeçiliyində olan hər bir əsgərin məsuliyyətini və həyatı sağlam-
lığını daima nəzarətdə saxlayır və həmişə onlarla döyüş texnikası və 
taktikası barədə faydalı söhbətlər aparır. Elə bunun nəticəsidir ki, bir 
çox ağır döyüşlərdə itki vermədən böyük qələbələrin qazanılmasında 
xüsusi paya malikdir. Fotodakı digər qocaman hərbi geyimdə olan isə 
Birinci Qarabağ döyüşlərinin cəsarətli qəhrəmanlarından biri döyüşçü 
Yusifin əmisi, Vaqif Kərim oğlu Yusifovdur. Yusifovlar ailəsinin taleyinə 
sanki hərbçi olmaq yazılıb. Elə Yusifin babası rəhmətlik Kərim Yusifov 
da Böyük Vətən müharibəsinin iştirakçılarından biri olmuşdur. Bu ailə-
nin digər oğlu Yusifov Abbas Kərim oğlu da birinci Qarabağ müharibə-

sinin yadda qalan qəhrəmanlarındandır. 
Bunu da xüsusi olaraq qeyd etmək yerinə 
düşər. Yusifov Vaqif ikinci qrup Qarabağ 
əlilidir. Düşmən texnikasını və canlı qüv-
vəsini məhv etməsi Daxili İşlər Nazirliyi-
nin verdiyi rəsmi sənəddə də öz təsdiqini 
tapmışdır. 
Bu döyüşçülər qarşıya qoyulmuş tap-

şırığın öhdəsindən layiqincə gələrək 
qızğın döyüşlərdə düşmənin müşahidə 
məntəqəsini, avtomobil texnikalarını, 
canlı qüvvəsini və mühəndis qurğularını 
darmadağın edib. Yusifi və əmilərini ta-
nıyanlar onlardan ürəkdolusu danışırlar. 
Allah yar və yardımçıları olsun. 
Qarabağ Azərbaycandır!

Ordumuzun qəhrəman zabiti 
(Abbaszadə Nicat Sübhan oğlu)

Müzəffər Azərbaycan Ordusunun əks hü-
cum əməliyyatı, işğal altında olan torpaqları-
mızın düşməndən təmizlənməsi ordumuzun 
zəfər tarixinin əsasını qoydu. Güclü ordumu-
zun cəngavər əsgərləri düşmən üzərinə qara 
bulud kimi çökərək onları baş qaldırmağa 
macal vermədilər. Belə cəngavər, igid əsgər-
lərdən biri də Müddətdən Artıq Hərbi Xidmət-
də olan, tağım komandiri, Laçın rayonunun 
Minkənd kənd sakini leytenant Abbasov Nicat 
Sübhan oğludur. Vətən müharibəsi başlayan 
ilk gündən müharibənin ən aktiv zonalarında 
düşmən üzərinə haqq mərmiləri yağdırmaq-
la onlara göz açmağa imkan vermədi. Füzuli, 
Cəbrayıl, Qubadlı, Şuşa istiqamətində gedən 
döyüşlərdə rəşadətlə döyüşmüş və çiynindən 
yaralanmışdır. Yaralanmasına baxmayaraq, 
düşmən üzərində zəfər döyüşünü davam et-
dirmiş, bu gün də xidmətini davam etdirir. 
Düşmənin ağır texnikasının və canlı qüvvəsinin məhv edilməsində və 
xüsusi əməliyyatlarda qətiyyət nümayiş etdirərək Azərbaycan əsgəri-
nin əzmini və mübarizliyini düşmənə sübut etmişdir. Ən ağır, çətin və 
ekstremal vəziyyətlərdə bilik və bacarığından istifadə edərək komandiri 
olduğu tağımın əsgərlərini gərgin məqamlardan qoruya bilmişdir. Allah 
yar və yardımçıları olsun, yaşasın Azərbaycanımızın Müzəffər Ordusu.
Qəhrəman zabitimizi yaxından tanıyaq 
Abbaszadə Nicat Sübhan oğlu 1996-cı il sentyabr ayının 12-də Bakı 

şəhərində anadan olmuşdur. 2003-cü ildə Bakı şəhər Yasamal rayonu 
21 nömrəli məktəbin 1-ci sinfinə daxil olmuş, 2008-ci ilə qədər həmin 
məktəbdə təhsil almışdır. 2008-ci ildə təhsilini davam etdirmək üçün 

Səbail rayonu Rafael Hüseynov adına 49 nömrəli “İn-
tellekt” liseyin 6-cı sinfinə qəbul olunmuş, 2014-cü 
ildə həmin məktəbi bitirmişdir. 2014-cü ildə Azər-
baycan Dövlət Dəniz Akademiyasına qəbul olunmuş 
və 2018-ci ildə “Nəqliyyatda daşınmaların və idarəet-
mənin təşkili mühəndisliyi” ixtisası üzrə bakalavr 
ali peşə-ixtisas dərəcəsinə yiyələnmişdir. 2018-ci ilin 
iyul ayında Səfərbərlik və Hərbi Xidmətə Çağırış üzrə 
Dövlət Xidmətinin Yasamal Rayon İdarəsi tərəfindən 
müddətli həqiqi hərbi xidmət keçmək üçün “N” saylı 
hərbi hissəyə göndərilmiş və 2019-cu ilin iyul ayında 
hərbi xidmətini Əsgər hərbi rütbəsində başa vurmuş-
dur.  
İkinci Qarabaq müharibəsində , Cəbrayıl, Füzuli, 

Qubadlı, Şuşa döyüşlərində iştirak edib. Ali baş Ko-
mandan Prezident Ilham Əliyevin fərmanı ilə “Füzulinin azad olunma-
sına görə” və “Şuşanın azad olunmasına görə” medalı ilə təltif olunmuş-
dur. 

Zəfər tarixini yazan qəhrəman leytenant 
(Leytenant İsmayıl Cabbarlı Məmməd oğlu)

27 sentyabr Azərbaycan tarixinə şanlı zəfər səhifəsi kimi daxil oldu. 
44 günlük Vətən Müharibəsi Azərbaycan əsgərinin əzmini, xalqımızın 

gücünü, Ali Baş Komandanın 
əvəzsiz sərkərdə olduğunu 
göstərdi. “Müzəffər Azərbay-
can Ordusunun qəhrəmanla-
rını tanıyaq“ silsiləsindən baş-
layaraq növbəti igid zabitimizi 
sizlərə təqdim edirik. 
Cabbarlı İsmayıl Məmməd 

oğlu 1995-cı il dekabr ayının 
2-də Bakı şəhərində anadan 
olmuşdur. 2002-cü ildə Bakı 
şəhər 257 nömrəli tam orta  
məktəbin 1-ci sinfinə daxil 
olmuş, 2012-ci ilə qədər hə-
min məktəbdə təhsil almışdır. 
2012-ci ildə təhsilini Laçın ra-
yonu 18 nömrəli məktəbində 
davam etdirmiş,  2013-cü ildə 

bitirmişdir. 2013-cü ildə Azərbaycan Dövlət İqtisad Universitetinə qəbul 
olmuş və 2017-ci ildə “Biznesin idarə edilməsi” ixtisası üzrə bakalavr ali 
ixtisas dərəcəsinə yiyələnmişdir. 2018-ci ilin yanvar ayında Səfərbərlik 
və Hərbi Xidmətə Çağırış üzrə Dövlət Xidmətinin Laçın Rayon İdarə-
si tərəfindən həqiqi hərbi xidmət keçmək üçün Qusar rayon “N” saylı 
hərbi hissəyə göndərilmiş, 2019-cu ilin yanvar ayında hərbi xidmətini 
başa vurmuşdur. 2019-cu ilin oktyabr ayında Müdafiə Nazirliyinin “Eh-
tiyat zabit hazırlıq kursu”na qəbul olmuş, dekabr ayında leytenant hərbi 
rütbəsində kursu başa vuraraq, 2020-ci ilin yanvar ayından Qazax rayon 

“N” saylı hərbi hissədə motoatıcı tağım komandiri vəzifəsində xidmətə 
başlamışdır. 
Laçın rayon Minkənd kənd sakini leytenant Cabbarlı İsmayıl Məm-

məd oğlu İkinci Qarabağ müharibəsinin ilk günlərindən Ağdərə, Kəl-
bəcər istiqamətində döyüşlərə qatılır. Bir çox ağır döyüşlərdə iştirak 
edərək, vətən torpağının azad olunmasında qazanılmış tarixi qələbədə 
əməyi olmuşdur. Bu yol şərəfli olduğu qədər də təhlükəli, ağır idi. Ancaq 
bütün bu çətinliklərə sinəsini sipər edən gənc zabitimiz bir çox ağır dö-
yüşlərin iştirakçısı olub. Düşmənin ağır texnikasının və canlı qüvvəsinin 
dəqiq zərbələrlə vurulmasında müstəsna xidməti olan gənc zabitimiz 
bu gün də cəbhə bölgəsində əzmlə xidmətini davam etdirir. Kəlbəcər, 
Suqovuşan istiqamətində gedən ağır və zəfər döyüşlərində iştirak edən 
əsgərlərimiz gənc zabitimizin döyüş yolundan ağız dolusu danışırlar. Al-
lah yar və yardımçıları olsun! Bu gün bizlərin qürur duyacağı bir ünvan 
var ki, o da əsgər ünvanıdır. Yaşasın Azərbaycan əsgəri!

Qəhrəman təyyarəçi  
(Əliyev Nadir İlqar oğlu)

Möhtərəm Prezident cənab Ali Baş 
Komandan İlham Əliyevin əzmi, düzgün 
siyasəti, qətiyyət və strateji idarəetməsi 
ilə Azərbaycanın Müzəffər Ordusu dün-
ya tarixinə zəfər və qalibiyyət salnaməsi-
ni həkk etdirdi. Artıq bütün dünya Şanlı 
Ordumuzun yenilməzliyinə, qazandığı 
nailiyyətlərinə və gücünə bələd olmaqla 
bərabər Azərbaycan dövlətinin mühari-
bə şəraitində belə, beynəlxalq hüququn 
bütün norma və prinsiplərinə sadiq qal-
maqla apardığı uğurlu hərbi əməliyyat-
lar nəticəsində öz tarixi, əzəli-əbədi tor-
paqlarını işğaldan azad edərək regionda 
sülhün və ədalətin bərpası üçün əməli işlər gördüyünün şahidi oldu. O 
ordu yenilməz və güclüdür ki, əsgəri düşünmədən vətən naminə ölümə 
hazırdır. Ən böyük hakim olan zaman da bu deyimin nə qədər həqiqət 
olduğunu tarixin qanla yazılmış səhifələrində dəfələrlə sınaqdan çıxa-

rıb. Bu mənada təsadüfi deyil 
ki, hər bir ölkənin qüdrəti-
ni göstərən əsas cəhətlərdən 
biri onun ordusu, əsgərinin 
vətənpərvərlik ruhudur. Əgər 
bu ruh yoxdursa, qüdrətdən, 
vətənin etibarlı müdafiəsindən 
danışmağa dəyməz. Qəlbin-
də vətənpərvərlik ruhu hakim 
olan əsgərin, döyüşçünün qar-
şısında isə ən müasir silahlara 
sarılmış düşmən belə tab gə-
tirə bilməz. Bu ruhu daşıyan-
lar üçün Vətən sadəcə sözdən 
ibarət deyil! Vətən adı gələndə 
belələrini hər zaman qəribə 
bir hiss bürüyür, qəlblərinin 
dərinliklərində bir daha Vətən-
lə yaşadıqlarını, Vətənlə nəfəs 
aldıqlarını, Vətənlə var olduqlarını yenidən duyurlar!
Bu ruhda yaşayan vətənin dar günündə silaha sarılıb döyüşə atılan 

döyüşçülərdən biri də Əliyev Nadir İlqar oğludur. O, qəhrəman pilotlar-
dandır. Döyüşçü pilotumuzu tanıyaq. 
Əliyev Nadir İlqar oğlu 1994-cü il 29 martda Bakı şəhərində anadan 

olub. Əslən Laçın rayonunun Minkənd kəndindəndir. 2011-ci ildə Hey-
dər Əliyev adına Ali Hərbi təyyarəçilik məktəbinə daxil olub. 9 ildir xid-
mət edir. Mİ-35 hücum helikopterinin pilotu vəzifəsində çalışır. 2017-ci 
ildə baş leytenant hərbi rütbəsini alıb. 27 sentyabrdan-10 noyabra qə-
dər cəbhə bölgəsində döyüşüb. Düşmənə ağır və sarsıdıcı zərbələr en-
dirərək ağır texnikasının və canlı qüvvəsinin məhv edilməsində iştirak 
edib. Bir çox təltiflərlə mükafatlandırılıb. 
Qarabağ Azərbaycandır!

Müzəffər ordumuzun  
qəhrəman əsgəri 

(Abbasov Rəmzi Vüqar oğlu)

Azərbaycan xalqının dönməz 
iradəsi və ordumuzun qəhrəmanlı-
ğı sayəsində bütün şəhər və kənd-
lərimiz qaytarıldı, Azərbaycanın 
ərazi bütövlüyü bərpa edildi. Ordu-
muzun əzmi, qüdrəti nəticəsində 
hər gün tariximizin şanlı səhifələ-
rinin yazıldığı günlərdir. Müzəffər 
Azərbaycan Ordusu öz məqsədinə 
çatdı. İllərdir torpaqlarımızın it-
kisini, acısını Azərbaycan Ordu-
sunun zəfər yürüşünün gətirdiyi 
qürur, qələbəyə inam, əzm hissi 
üstələdi və ölkəmiz üçün bu tale-
yüklü məsələni Azərbaycan Ordu-
su şəxsən Ali Baş Komandanın və 
xalqımızın etimadını doğrultmaq 
üçün əlindən gələni etdi. Xalqımı-
za mütləq zəfər sevincini yaşatdı. 
Möhtərəm cənab Prezident İlham 
Əliyevin Azərbaycan xalqına bəxş 
etdiyi şərəf və qürur hislərinin ya-
şanmasındakı əvəzedilməz zəhmə-
ti böyükdür. Azərbaycan xalqı Cə-
nab Prezidentlə qürur duyur! O, ordumuzun önündə dayanan qətiyyətli, 
qorxmaz, vüqarlı sərkərdədir! 
Hər gün cəbhədən Azərbaycan əsgərinin qələbə dolu müjdələri gəl-

di və ordumuzun müzəffər yürüşü ilə Ali Baş Komandan İlham Əliyev 
Azərbaycan tarixinin ən şərəfli səhifələrini yazdı. Azərbaycan tarixinin 
qələbə salnaməsini yazan müzəffər ordumuzun əsgər və zabitlərinin şü-
caəti bu gün hər bir Azərbaycanlıda qürur hissi yaradır. Elə bu sevinci 

və qüruru bizlərdə yaradan igid 
və qəhrəman əsgərlərdən biri kö-
nüllü olaraq döyüşə qatılan Ab-
basov Rəmzi Vüqar oğludur. Əs-
gərimizi daha yaxından tanıyaq. 
Abbasov Rəmzi Vüqar oğlu 

02.01.1997-ci ildə Ağsu rayonu-
nun Hinqar kəndində anadan 
olmuş, əslən Laçın rayonunun 
Minkənd kəndindəndir. 2003-
2014-cü il tarixlərdə Şəhid Bay-
ram Məmmədov adına tam orta 
məktəbdə təhsil almışdır. 2015-
2016-cı il tarixlərdə Naxçıvanda 
“N” saylı hərbi hissədə kiçik ça-
vuş-manqa komandiri vəzifəsin-
də həqiqi hərbi xidmətdə olmuş, 
2020-ci il iyul hadisələri (erməni 
təxribatçılarının məhv edilməsi) 
ilə əlaqədar olaraq xidmətə qa-
yıtmaq və vətənin müdafiəsində 
iştirak etmək üçün könüllü ola-
raq SHXÇDX-də qeydiyyatdan 
keçmiş, 2020-ci il sentyabr ayında ölkəmizdə elan edilmiş qismən hərbi 
səfərbərliklə 02.11.2020-ci il tarixdə torpaqların işğalçılardan azad edil-
məsi uğrunda gedən döyüşlərdə iştirak etmək üçün xidmətə qayıtmışdır. 
08.11.2020-10.11.2020-ci il tarixlərdə Xocavənd rayonu uğrunda gedən 
döyüşdə manqa komandiri vəzifəsində iştirak etmişdir. 31 dekabr 2020-
ci il tarixdə Vətən müharibəsində aparılan ağır döyüşlərdə fəal iştirak 
etdiyinə görə “Fəxri fərman”la təltif olunmuşdur. 31.12.2020-ci il tarixdə  
Azərbaycan Respublikası Silahlı Qüvvələrindən ehtiyata buraxılmışdır.
Qarabağ Azərbaycandır!



SUBUT MEHDİYEV

137

Vətənsiz əsgər,  
əsgərsiz vətən olmaz 
(Mahmudov Anar İlqar oğlu)

İlham Əliyev sərkərdə qətiyyəti və siyasi müdrikliklə Ermənistanı diz 
çökməyə məcbur etdi. Azərbaycanın 
torpaqlarını müharibə yolu ilə işğal-
dan azad etməsi nəinki regionda, bü-
tün dünyada diqqətlə izlənən və qarşı-
lanan hadisə oldu. Çünki bu hadisə ilk 
növbədə bir dövlətin uzun illər məruz 
qaldığı işğala təkbaşına son qoyması-
nın ən mükəmməl müasir nümunəsi 
oldu. Ali Baş Komandan İlham Əliye-
vin rəhbərliyi ilə rəşadətli Azərbaycan 
əsgəri qəhrəmancasına döyüşə-dö-
yüşə Azərbaycan tarixinə qələbələr 
yazdı.  Qazanılan qələbələr Azərbay-
can Prezidentinin, Ali Baş Komandan 
İlham Əliyevin milli maraqlarımıza 
söykənən müstəqil siyasətinin, bey-
nəlxalq arenada yüksələn nüfuzunun, 
Güclü Ordumuzun, rəşadətli əsgərlə-
rimizin və xalqın birliyinin məntiqi 
nəticəsidir. 
Ümummilli Liderimiz Heydər Əliyevin “Azərbaycan dünyaya günəş 

kimi doğacaq” kəlamını möhtərəm Prezidentimiz cənab İlham Əliyev 
şanlı ordumuzun 44 günlük Zəfər yürüşü sayəsində işğal altında olan 
Qarabağda və ətraf ərazilərdə Azərbaycanın tarixi qələbəsini təmin et-
məklə həyata keçirdi. Bu qələbənin əldə olunmasında xüsusi payı olan 
igid döyüşçülərdən biri də Mahmudov Anar İlqar oğludur. Qəhrəmanı-
mızı tanıyaq. 
Mahmudov Anar İlqar oğlu Laçın rayonunun Minkənd kəndində 

anadan olmuşdur. O, Seyid Fərman ağanın oğlu, Seyid Hüsü babanın 
nəvəsidir.

Məlumdur ki, Azərbaycan ordusunun əks hücum əməliyyatı zama-
nı düşmənə endirdiyi ağır və sarsıdıcı zərbə torpaqlarımızın işğaldan 
azad olunması ilə nəticələndi. Vətən müharibəsinə bir çoxları kimi 
Mahmudov Anar İlqar oğlu da qoşuldu. Xatırladaq ki, Mahmudov Anar 
İlqar oğlu həqiqi hərbi 
xidmətini elə döyüş 
bölgəsində davam et-
dirirdi. Müharibə baş-
layan ilk gündən düş-
mənə ağır və sarsıdıcı 
zərbələr endirməklə 
onları işğal etdikləri 
ərazilərdən çəkilməyə 
məcbur etdilər. 
Düşmənə məx-

sus ağır texnikaların 
və canlı qüvvələrin 
məhv olunmasında 
xüsusi rolu olan Anar, 
bu gün də cəbhə böl-
gəsində əli tətikdə 
xidmətini davam et-
dirir. Kəlbəcər, Ağ-
dərə istiqamətində 
gedən ağır döyüşlərdə 
qəhrəmancasına iş-
tirak edib. Talışkənd 
istiqamətində gedən 
döyüşlərdə yaralanıb. 
Lakin yaralanmasına 
baxmayaraq, indi də xidmətini davam etdirir. Prezident Ali baş Koman-
dan İlham Əliyevin fərmanı əsasında “Cəsur döyüşçü” medalı ilə təltif 
olunmuşdur.
Yaşasın Azərbaycan Ordusu! 
Yaşasın Azərbaycan xalqı! 
Qarabağ Azərbaycandır!

Qələbəni döyüş meydanında  
qazanan əsgər  

(Abbasov Babək Elzamin oğlu)

Müzəffər Ordumuzun sent-
yabrın 27-dən başlayan da-
vamlı hərbi qələbələri cəmi 
44 gündən sonra təcavüzkarı 
hərbi-siyasi məğlubiyyəti rəs-
miləşdirən 10 noyabr tarixli 
Rusiya-Azərbaycan-Ermənis-
tan bəyanatına imza atmaq 
məcburiyyətində qoydu. 
Ali Baş Komandan Prezi-

dent İlham Əliyevin dəfələrlə 
bəyan etdiyi kimi, Azərbay-
can sadəcə, güc tətbiq edərək, 
Ermənistana öz şərtlərini 
diktə etmək istəyirdi və buna 
tam nail oldu. Biz bu qələbəni döyüş meydanında qazandıq! 300-ə yaxın 

yaşayış məntəqəsi, o cümlədən 
Füzuli şəhəri, Cəbrayıl şəhəri, 
Zəngilan şəhəri, Qubadlı şəhə-
ri, Şuşa şəhəri, Hadrud qəsəbə-
si, Suqovuşan qəsəbəsi və digər 
qəsəbələr döyüş meydanında 
azad edildi. Azərbaycan xalqı 
30 illik yurd nisgilindən sonra, 
nəhayət ki, işğal faktına son 
qoyaraq tarixi zəfərə imza atdı. 
Noyabrın 10-da Rusiya pre-

zidentinin də iştirakı ilə imza-
lanmış bəyanat Ermənistanın 

hərbi-siyasi məğlubiyyətini 
etiraf etməsi, Azərbayca-
nın bu ölkənin kapitulyasi-
yası üçün irəli sürdüyü şərt-
lərin rəsmiləşdirilməsidir. 
Bu gün hər bir Azərbay-
canlı Müzəffər Ordumuzun 
şanlı qələbəsini qürur hissi 
ilə danışır. Azərbaycanın 
ən yeni zəfər tarixini yazan 
müzəffər ordumuz bu gün 
hər bir azərbaycanlının 
qürur duyacağı ünvandır. 
Belə qürur duyacağımız 
əsgər ünvanlarında biri də 
qəhrəman əsgərimiz müd-
dətdən artıq xidmət edən 
Abbasov Babək Elzamin 

oğlunun ünvanıdır. Qəhrəman əsgərimizi tanıyaq. 
Abbasov Babək Elzamin oğlu 1992-ci il avqust ayının 26-da anadan 

olub. Əslən Laçın rayonunun Minkənd kəndindəndir. 2000-2011-cu il-
lərdə 53 saylı orta orta məktəbdə oxuyub. 2017-ci ildən “N” saylı hərbi 
hissədə (MAXE) müddətdən artıq hərbi qulluqçu kimi xidmətə başlayıb. 
Vətən müharibəsinin başladığı elə ilk gündən müharibə bölgəsində dö-
yüşə qatılıb. 
Füzuli, Cəbrayıl, Qubadlı, Şuşa istiqamətində gedən döyüşlərdə xüsu-

si əməliyyatlarda, düşmənin canlı qüvvəsinin və ağır texnikasının məhv 
olunmasında fəal iştirak edib. Bir çox xüsusi əməliyyatları və döyüş tap-
şırıqlarını şərəflə yerinə yetirib. Fədakarlığına görə çoxsaylı təltiflərlə 
təltif olunub. Bu gün hər bir Azərbaycan vətəndaşı belə qəhrəman əs-
gərləri hər zaman sevir. Qəhrəman əsgərimiz xidmətini əlləri tətikdə 
ləyaqətlə davam etdirir.
Yaşasın Azərbaycan əsgəri! 

Vətən müharibəsi Azərbaycanın  
hərb tarixinin zəfər salnaməsidir 

(Dünyamalıyev Bayram Nazim oğlu)

Bu bir həqiqətdir ki, tarixə səs salan Şuşa döyüşünün sərkərdəsi Ali 
Baş Komandan İlham Əliyevin rəhbərlik etdiyi müzəffər Azərbaycan 
ordusudur. Artıq Azərbaycan Prezidentinin adı çoxsaylı möhtəşəm 

uğurlarla yanaşı, tariximizə 
həm də Şuşanı işğaldan azad 
edən lider kimi düşüb. Şuşa-
nı azad etməklə İlham Əliyev 
bütün xalqımızın nisgilinə 
son qoydu. Şuşanın işğaldan 
azad edilməsi ilə möhtərəm 
İlham Əliyev Azərbaycan ta-
rixinin yeni şərəfli səhifəsini 
yazdı. Noyabrın 8-də, 28 illik 
həsrətdən sonra Qarabağın 
mirvarisi Şuşanın rəşadətli 
ordumuz tərəfindən işğaldan 
azad edilməsi İkinci Qarabağ 
müharibəsində Azərbaycanın 
ən mühüm qələbələrindən 
biri oldu. Müharibədə asan 
qələbə olmur. Hər bir zəfərdə 
şəhid qanı var. Hər bir şəhər 

və kəndimiz əsgərlərimizin, zabitlərimizin, gizirlərimizin qanları baha-
sına azad olunub. Uca dağların zirvəsində yerləşən Şuşanın azad edil-
məsi isə göstərdi ki, Azərbaycan əsgərinin qarşısında işğalçı ordunun 
tab gətirə bilməsi mümkünsüzdür. Şuşanın alınması ilə əsgərlərimiz 
düşmənin mümkün saymadığını reallığa çevirdilər, hərb elminin yeni 
səhifəsini yazdılar, Azərbaycanın hərb tarixini şərəfləndirdilər. İşğalda 
olan torpaqlarımızın azadlığı uğrunda gedən döyüşlərdə döyüş yoldaş-

ları ilə birlikdə tarix yazan qəhrəman əsgərlərdən biri də Dünyamalıyev 
Bayram Nazim oğludur. İgid döyüşçümüzü tanıyaq.
Dünyamalıyev Bayram Nazim oğlu 1999-cu il martın 17-də anadan 

olub. Əslən Laçın rayonunun Minkənd kəndindəndir. 2016-cı ildə Bakı 
şəhəri Yasamal rayonunu 286 saylı orta məktəbi bitirib. 2017-ci ildə 
Səfərbərlik və Hərbi Xidmətə Çağırış üzrə Dövlət Xidməti Laçın rayon 
bölməsi tərəfindən həqiqi hərbi xidmətə çağırılmış, 2018-ci ildə hərbi 
xidmətini başa vurmuşdur. 2020-ci il sentyabrın 27-də Vətən mühari-
bəsinə könüllü olaraq qoşulmuşdur. Xocəvənd, Şuşa, Laçın istiqamə-
tində gedən ağır və həlledici döyüşlərdə bir çox qəhrəmanlıqlara imza 
atmışdır. 2021-ci ilin yanvar ayında veteran qəhrəman olaraq qalib or-
dunun əsgəri kimi hərbi xidmətdən tərxis edilmişdir.  Döyüş meyda-
nında göstərdiyi igidliyə görə bir neçə fəxri fərmanla təltif edilmişdir. 
Azərbaycan vətəndaşı qalib ordunun hər bir əsgəri ilə qürur duyur və 
bu şanlı zəfərə görə şəhidlərimizə rəhmət diləyir, qazilərimiz, əsgər və 
zabitlərimizə fəxarət duyğularını ifadə edir. 
Qarabağ Azərbaycandır!

Vətən, qəhrəmanlarına görə vətəndir
(Süleymanov Emin Ehtiram oğlu)

Müzəffər Prezidentimiz, qa-
lib Silahlı Qüvvələrin Ali Baş 
Komandanı İlham Əliyevin 
rəhbərliyi altında şanlı ordu-
muz tərəfindən Azərbaycanın 
mədəniyyət paytaxtı, Qaraba-
ğın tacı olan əzəli torpağımız 
qədim Şuşanın işğaldan azad 
edilməsinin ardınca böyük 
qələbənin qazanılması xalqımı-
zın tarixində yeni bir əbədi ta-
rix yazdı. Bu tarixi zəfər İkinci 
dünya müharibəsindən sonra 
əldə olunan qələbələr içərisin-
də dünyada ən şanlı və ədalətli 
qələbədir. Bu qələbə Azərbay-
can xalqının əzəli və tarixi, də-
də-baba yurdlarının təxminən 
30 ildən sonra azad edilməsini 
reallaşdırdı. Prezidentimizin 
bu tarixi qələbənin qazanılmasında nümayiş etdirdiyi qətiyyətli mövqe 
xalqımıza, o cümlədən hər birimizə böyük sevinc və qürur hissi yaşatdı. 
Azərbaycan Ordusunun qəhrəman əsgər, çavuş, gizir, zabit və general-
ları yüksək peşəkarlığa, qibtə olunacaq Vətən sevgisinə malik olduğunu 
bütün dünyaya əyani şəkildə göstərdi və sübut etdi. Müstəqil Azərbay-
canımızın ən yeni tarixini yazan müzəffər ordumuzun qəhrəmanlıq sal-
naməsində müstəsna payı olan qəhrəman və igid əsgərlərdən biri də 
şücaəti, mətinliyi ilə dillər əzbəri olan Süleymanov Emin Ehtiram oğlu-
dur. Həqiqi hərbi xidmətdə olan Süleymanov Emin Ehtiram oğlu Vətən 
müharibəsində xalqımızın haqq davası üçün döyüşmüşdür.
Hadrut, Füzuli və Qubadlı istiqamətlərində gedən döyüşlərdə düşmən 

üzərində qazanılan qələbələrə o, da imza atmışdır. Bu gün də müsəlləh 
əsgər olaraq haqq davasının qələbəsində əlləri tətikdə dayanıb. Allah 

yar və yardımçısı olsun! Bu gün bizlərə qələbə sevincini yaşadan qəh-
rəman əsgərimiz Süleymanov Emin Ehtiram oğlunu yaxından tanıyaq. 
Süleymanov Emin Ehtiram oğlu  2001-ci il may ayının 30-da Bakı-

da anadan olmuşdur. Əslən Laçın rayonunun Minkənd kəndindəndir. 
2007-ci ildə Xətai rayonunda yerləşən 257 saylı tam orta məktəbin 1-ci 
sinfinə getmiş və 2018-ci ildə həmin məktəbi bitirmişdir. 2018-ci ildə 
Ağdam Dövlət Sosial İqtisad 
kollecinə daxil olmuş, 1-ci kur-
su bitirdikdən sonra 2019-cu il 
iyul ayının 2-də hərbi xidmətə 
çağırılmışdır. O, Qusar rayonu 
«n» saylı hərbi hissədə xidmətə 
başlamış, nümunəvi davranış-
ları və verilən tapşırıqları tam 
yerinə yetirdiyinə görə manqa 
başçısı seçilmişdir. Sentyabrın 
27-də 2-ci Qarabağ müharibəsi 
başlayandan cəbhəyə yola düş-
müş, Füzuli, Xocavənd, Cəb-
rayıl rayonları uğrunda gedən 
döyüşlərdə iştirak etmişdir.
Üçrəngli bayrağımızın 44 

gün ərzində Cəbrayılda, Ho-
radizdə, Füzulidə, Zəngilanda, 
Şuşada, 300-ə yaxın yaşayış 
məntəqələrimizdə və ən mü-
hüm strateji yüksəkliklərimiz-
də dalğalanması Ali Baş Komandanımız  İlham Əliyevin yüksək və məğ-
lubedilməz sərkərdəlik qabiliyyətinin, ordumuzun, xalqımızın qırılmaz 
gücünün, möhkəm iradəsinin, monolit birliyinin və vəhdətinin çox 
parlaq bir nümunəsidir. Heç şübhəsiz, bu şanlı, tarixi qələbənin böyük 
əhəmiyyəti və əvəzolunmaz yeri qədirbilən xalqımız tərəfindən həmişə 
yüksək qiymətləndiriləcək və heç vaxt unudulmayacaqdır. 
Qarabağ Azərbaycandır!

Zəfər tarixinin qəhrəman əsgəri
(Səfərov Əli Rövşən oğlu)

Azərbaycan Silahlı Qüvvələri-
nin Ali Baş Komandanı, Prezident 
İlham Əliyevin rəhbərliyi altında 
qalib Azərbaycan ordusu işğalçı 
Ermənistanın ardıcıl təxribatla-
rının və eyni zamanda, yeni işğal 
planlarının qarşısını almaq, işğal 
altında olan torpaqlarımızı azad-
lığına qovuşdurmaq məqsədilə, 
sentyabrın 27-dən etibarən o ta-
rixi zəfər yürüşünə başladı. Tam 
44 gün davam edən hərbi əmə-
liyyatlar nəticəsində, müzəffər 
Azərbaycan Ordusu terrorçu Er-
mənistanın 30 il ərzində qurduğu 
mühəndis istehkam qurğularını 
darmadağın etdi, bu uzun illər 
ərzində işğal olunan Cəbrayıl, 
Qubadlı, Zəngilan, Füzuli rayon-
larını, Xocavənd rayonunun böyük hissəsini, Laçın rayonunun bir sıra 
kəndlərini işğaldan azad etdi. Azərbaycançılıq ideologiyasının ətrafında 
bir yumruq kimi birləşdik və 44 gün ərzində, Cənab Ali Baş Komanda-
nın rəhbərliyi ilə Ordumuz bütün dünyaya öz qüdrətini, gücünü nüma-
yiş etdirdi. Beləliklə, Xalq-Ali Baş Komandan birliyi ordumuzun zəfər 
yürüşünün əsasını təşkil etdiyi, “Qarabağ” uğrunda gedən “ Vətən Mü-
haribəsi”ndə  biz, qələbə qazandıq! 
Bu qələbəni bizlərə yaşadan qəhrəman əsgərlərdən biri də Səfərov 

Əli Rövşən oğludur. Könüllü olaraq Vətən savaşına qatılmışdır. 
Səfərov Əli Rövşən oğlu 29.06.1994-cü ildə anadan olmuş, əslən Laçın 

rayonunun Minkənd kəndindəndir. 2001-2012-ci illərdə orta məktəbdə 

təhsil almış, 2012-2014-
cü illərdə həqiqi hərbi 
xidmətini nümunəvi 
əsgər olaraq başa 
vurmuşdur. 27 sentyabr 
2020-ci ildə əks hücum 
əməliyyatı ilə başlayan 
Vətən müharibəsinə 
könüllü olaraq qatılmış, 
bir çox döyüşlərdə iş-
tirak edərək düşmənə 
sarsıdıcı zərbələrin en-
dirilməsində fəal iştirak 
etmişdir. Düşmənin ağır 
texnikasının və canlı 
qüvvəsinin darmadağın 
edilməsində misilsiz 
qəhrəmanlıqlara imza 
atmışdır. Gəzmədiyi, 

görmədiyi torpaqların azadlığı uğrunda sinəsini gülləyə sipər edərək 
düşmənin kabusuna çevrilmişdir.
Cənab İlham Əliyevin sayəsində torpaqlarımız işğaldan azadolundu. 

Sözsüz ki, xalq özünün İlham Əliyev kimi qəhrəman, xilaskar, sərkərdə 
oğlu ilə fəxr edir, qürur hissi keçirir. Bu gün biz qürurla, başı dik, alnı 
açıq gəzirik. Bu xoşbəxtliyi isə bizə cənab Prezident bəxş etdi. Müdrik-
liyi, uzaqgörənliyi, qətiyyəti sayəsində Azərbaycan xalqı qalib xalq kimi 
dünya birliyində Günəş kimi doğdu. 
Eşq olsun, dahilər, sərkərdələr, qəhrəmanlar, igid nər oğullar yetiş-

dirən Azərbaycan xalqına!
Eşq olsun, Azərbaycan Respublikasının Prezidenti-Ali Baş Komandan 

cənab İlham Əliyevə!
Bizə qələbənin, zəfərin sevincini yaşatdığı, xalqımıza birlik bəxş etdi-

yi  üçün cənab Prezidentimizə dərin minnətdarlığımızı, təşəkkürümüzü 
bildiririk.

Döyüşə yollanan könüllü əsgər
(Ələkbərov Elgiz Şükür оğlu)

Cənubi Qafqazın ən qüdrətli ordusu-
na malik Azərbaycan Silahlı Qüvvələri 
öz döyüş hazırlığına görə MDB məka-
nında ön sıralarda gedir. Beynəlxalq 
reytinq agentliklərinin hesabatlarında 
da silahlı qüvvələrimiz dünyanın güc-
lü, müasir standartlara uyğun yenidən 
qurulan və təchiz edilən orduları ilə bir 
sırada yer alır. 
Bu gün dünyanın hərbi baxımdan in-

kişaf etmiş dövlətlərinin malik olduqla-
rı silahlar Azərbaycanda da var. Bunun 
nəticəsidir ki, hazırda ordumuz cəmi 
bir neçə gün ərzində Ermənistanın 
30 ilə yaxındır havadarlarının köməyi 
ilə qurduğu ordusunu məhv etdi. Düş-
mənin 250-yə yaxın çoxsaylı artilleriya 
qurğuları, əməliyyat-taktiki raket sistemləri, S-300 kompleksləri sıradan 
çıxartdı. Qeyd edək ki, düşmən işğal olunmuş ərazilərimizdəki müda-
fiə mövqelərini, istehkamlarını atəşkəsdən bəri müxtəlif vasitələrlə 
çox möhkəmləndirmiş, bütün cəbhə boyu əraziləri minalamışdı. Lakin 
Azərbaycan ordusu düşmənin cəbhə boyu müdafiə xəttini elə ilk anda 
darmadağın edərək, istehkamlarını ələ keçirdi. Azərbaycan Preziden-
ti, Ali Baş Komandan İlham Əliyevin rəhbərlik etdiyi 44 günlük hərbi 
əməliyyatlar nəticəsində şanlı ordumuzun böyük rəşadəti, hərb tarixin-
də yer alan döyüş bacarığı nəticəsində xalqımız düşmən üzərində tarixi 
qələbə çaldı, ölkəmizin ərazi bütövlüyü bərpa olundu.  Bu tarixi qələ-
bədə könüllü olaraq döyüşə qatılmış Ələkbərov Elgiz Şükür оğlunun da 
payı var. Qəhrəman döyüşçümüzü tanıyaq.

Ələkbərov Elgiz Şükür оğlu 15 mart 1994-ci ildə Abşeron rayоnu-
nun Ceyranbatan qəsəbəsində anadan оlmuş, əslən Laçın rayonu-
nun Minkənd kəndindəndir. 2001-2012-cu illərdə Xırdalan şəhərində 
1 saylı оrta ümumtəhsil məktəbində təhsil almışdır. 2013-2017-ci il-
lərdə Gəncə Dövlət Universitetində Dövlət və Bələdiyyə İdarəetmə-
si ixtisası üzrə təhsilini bitirərək, 2018-2019-cu illərdə Milli Ordunun 
«n» saylı hərbi hissəsində rabitəçi olaraq xidmətini başa vurmuşdur. 
2020-ci ildən “Bolluq Fabrikində” işə başlamışdır. 27 sentyabrda başla-
yan Vətən müharibəsinə könüllü olaraq qatılmışdır. Füzuli, Cəbrayıl, 
Qubadlı istiqamətlərində döyüş bölgəsində xidmət aparmış və ağır dö-
yüşlərdə iştirak etmişdir. Düşmənə endirilən ağır və sarsıdıcı zərbələr 
nəticəsində torpaqlar işğalçılardan azad olunmuş və əsrin tarixi qələbə-
sinə nail olunmuşdur. Bu tarixi qələbə Müzəffər Azərbaycan Ordusunun 
şanlı qələbəsidir. 
Qarabağ Azərbaycandır!

Sən Allaha, Vətən sənə əmanətdir,  
Azərbaycan ƏSGƏRİ
(Mehdiyev Elşən Subut oğlu)

Azərbaycan Respublikası 
Silahlı Qüvvələrinin Ali Baş 
Komandanı cənab İlham Əliyevin 
əmri ilə işğal altındakı yurd yer-
lərimizi cəmi 44 gündə düşmən-
dən təmizləyən ordumuz Vətən 
müharibəsindəki tarixi qələ-
bəsi ilə təkcə torpaqlarımızı azad 
etmədi, bizi də həyatımızdakı 30 
illik natamamlıq kompleksin-
dən qurtardı. İllərlə ürəyimizdə 
gəzdirdiyimiz ağır yükdən xilas 
olduq. Həyatımızda yeni arzu 

və ümidlərə, xoş başlanğıclara, 
böyük milli hədəflərə doğru 
dəyişiklik oldu. Ömrümüzdəki 
boşluq qələbə ruhu ilə, nigaran 
yurdlarımıza qovuşmağın vüsalı 
ilə doldu. Azərbaycanımızın 
müzəffər ordusunun rəşadətli 

döyüşçülərinin, torpaqlarımızın 
azadlığı uğrunda yağı düşmən-
lərin üzərinə yağdırdığı haqq 
mərmiləri düşmənin başına od 
kimi səpələndi. Torpaqlarımız 
bir-birinin ardınca işğaldan azad 
olundu. Bu haqq işində Azər-
baycanımızın Müzəffər Ordusu-
nun qəhrəman əsgərlərindən 
biri, haqqında söhbət açacağı-
mız Mehdiyev Elşən Subut oğlu-
dur. Məlumat üçün bildirim ki, 
Elşən Mehdiyev və xidmət etdiyi 
tabor Suqovuşan, Talış kənd və 
Murov dağ istiqamətində gedən 
döyüşlərdə rəşadət göstərərək 
Azərbaycan ordusunun əzmini 
və mübarizliyini düşmənə sübut 
etmişlər. Düşmənin ağır texni-
kasını və canlı qüvvəsini məhv 
edərək, onlara sarsıdıcı zərbə 
endirməklə Azərbaycan zəfər 
tarixinə yeni səhifələr yazmışlar. 

Bu gün də Elşən Mehdiyev xidmətini Kəlbəcər, Goranboy istiqamətində 
davam etdirir. Qışın şaxtası, qarı və düşmənin varlığı bir qalib əsgər ola-
raq onları qorxutmur. Allah yar və yardımçıları olsun! Qəhrəman əsgə-
rimizi yaxından tanıyaq. 
Mehdiyev Elşən Subut oğlu 1997-ci il 24 iyulda Bakı şəhərində ana-

dan olmuşdur. Laçın rayonunun Minkənd kəndində doğulmasa da, əs-
lən Minkəndlidir. 2004-cü ildə 286 saylı orta məktəbin birinci sinfinə 
daxil olmuş, 2015-ci ildə orta məktəbi bitirmişdir. 2015-ci ildə Azər-
baycan Texniki Universitetinin «Elektroenergetika» fakültəsinə daxil 
olmuş, 2019-cu ildə bitirmişdir. Universiteti bitirdikdən sonra, 2019-cu 

ilin iyun ayında həqiqi hərbi 
xidmətə çağırılmışdır. «N» 
saylı hərbi hissədə Reaktiv 
Minatan batareyasında xid-
mətə başlamışdır. Xidmə-
tinin elə ilk gününə ermə-
nilərlə təmas xətti deyilən 
ərazidən başlamış, dəfələrlə 
erməni təxribatının qarşısı-
nın alınmasında iştirak et-
mişdir. 2020-ci il Tovuz ha-
disələrində də cəbhə boyu 
ermənilərin yaratdığı təx-
ribatın qarşısını alınmasın-
da iştirak etmiş, 2020-ci ilin 
sentyabr ayının 27-dən baş-
layan Vətən müharibəsinin 
ən qızğın vaxtlarında cəbhə-
nin Murovdağ, Suqovuşan, 
Talışkənd, Ağdərə istiqamə-
tində gedən ağır və həlledici 
döyüşlərdə iştirak etmişdir. Düşmənin ağır texnikasının və canlı qüvvə-
sinin dəqiq atışlarla məhv edilməsində xüsusi rol oynamışdır. Döyüşdə 
göstərdiyi şücaətə görə bir neçə fəxri fərmanla,  «Suqovuşanın alınma-
sına görə» medalı ilə təltif olunmuşdur.
Bu gün bütün dünya Azərbaycan Ordusunun nə qədər güclü olduğu-

nu gördü, bu nailiyyət məhz Ali Baş Komandanımızın uğurlu siyasətinin 
nəticəsidir. Müharibədə xalqımız dəmir yumruq kimi öz rəhbərinin ət-
rafında birləşdi. Bu «dəmir yumruq» Qələbəni təmin etdi.
Qarabağ Azərbaycandır!

Şəhid oğlu atasının qisasını  
misli ilə aldı 

(Hümbətov Emin İsrafil oğlu)

Ali Baş Komandan İlham Əliyevin 
dünya miqyasında öz xüsusi çəkisi, yeri 
olan, xalqını dünyaya tanıdan, özü də 
yeni bir tarix yazan liderlərdən, sərkər-
dələrdən bir kimi tarixə öz imzasını 
atdı. Xalq, millət, dövlət özünün layiq 
olduğu rəhbəri ilə, lideri ilə tanınır. Al-
lah belə bir xoşbəxtliyi Onun simasında 
Azərbaycan xalqına bəxş edib. Cənab 
İlham Əliyev Azərbaycan tarixinə qalib 
dövlət başçısı kimi düşdü. İşğalda olan 
torpaqlarımızı azad edib, düşmənləri 
bu ərazidən çıxarıb, həmin ərazilərdə 
suverenliyimizi bərpa etdi. Bu, günü-

müzün reallığı, qazandığımız hərbi zəfərimizdir. 2020-ci ilin sentyab-
rın 27-də Ermənistan Silahlı Qüvvələrinin münaqişə zonasında təmas 
xəttini pozaraq mövqelərimizə etdikləri hücuma cavab olaraq müzəffər, 
nizamlı Azərbaycan Ordusu əks hücuma keçərək düşmənə ağır zərbələr 
endirərək, onları böyük insan, ərazi, hərbi sursat və texnika itkisinə 
məruz qoydular. Hərbi sənayemizin inkişafına böyük diqqət yetirərək 
Milli Ordumuzu dünya standartlarına cavab verən müasir hərbi texnika 
ilə təmin etməyi, əlbəttə ki, düşmənə endirilən sarsıdıcı zərbələrdə öz 
sözünü dedi. Dəmir intizamlı, nizamlı ordu qətiyyətli iradəniz və düşü-
nülmüş əmrlərilə uğurlu hərbi əməliyyatlar aparmağa zəmin yaratdı.
Azərbaycanımızın yeni tarixini yazan müzəffər ordumuzun qəhrəman-
lıq salnaməsində payı olan qəhrəman və igid əsgərlərdən biri də şücaə-
ti, mətinliyi ilə dillər əzbəri olan Hümbətov Emin İsrafil oğludur. Könül-
lü olaraq Vətən müharibəsində xalqımızın haqq davası üçün döyüşdü. 
Hadrut və Qubadlı istiqamətlərində döyüşlərdə düşmən üzərində 

qazanılan qələbələrə o da imza atdı. Düşmənin canlı qüvvəsinin və ağır 
texnikasının məhv edilməsində qəhrəmancasına iştirak edərək şəhid 
atasının qisasını misli ilə aldı. Allah yar və yardımçısı olsun! Haqqında 
söhbət açdığımız qəhrəmanımızı tanıyaq.
Hümbətov Emin İsrafil oğlu 01.03.1986-cı ildə Laçın rayonunun 

Minkənd kəndində doğulmuşdur. 1992-ci ildə Birinci Qarabağ mühari-
bəsində yurd-yuvasından didərgin düşmüş, elə həmin ildə atası Hüm-
bətov İsrafil Xasay oğlu şəhid olmuşdur. 2003-cü ildə Şəhid Bayram 
Məmmədov adına Minkənd kənd orta məktəbini bitirmiş, 2004-2006-cı 
illərdə həqiqi hərbi xidmətini başa vurmuşdur. 2020-ci ildə Tovuz dö-
yüşləri zamanı Səfərbərlik və Hərbi Xidmətə Çağırış üzrə Dövlət Xid-
mətinə müraciət edərək könüllü olaraq qeydiyyatdan keçmişdir. 2020-ci 
il 27 sentyabrda başlayan Vətən müharibəsinə qoşulmaq 
üçün müraciət edir və döyüşə yollanır. 14.10.2020-ci il 
tarixdən 06.12.2020-ci il tarixə qədər döyüşlərdə iştirak 
edir. Əsrin qələbə tarixində Azərbaycan ordusunun rə-
şadəti bizim hər birimizin qürur və fərəh hissi ilə əsr-
lər boyu danışacağımız qələbə salnaməsidir. Döyüşdə 
göstərdiyi rəşadətə və igidliyinə görə Prezident tərəfin-
dən Qubadlının və Cəbrayılın alınmasına görə medalı ilə 
təltif edilmişdir. 
Xalqımız Azərbaycanın zəfər tarixini yazan Müzəffər 

ordusu ilə qürur duyur.
Qarabağ Azərbaycandır!

Məğlubedilməz Azərbaycan əsgəri
(Əmrəliyev Hüseyn Vidadi oğlu)

Noyabrın 8-də, 28 illik həs-
rətdən sonra Qarabağın mir-
varisi Şuşanın rəşadətli Ordu-
muz tərəfindən işğaldan azad 
edilməsi ikinci Qarabağ mü-
haribəsində Azərbaycanın ən 
mühüm qələbələrindən biri 
oldu. Müharibədə asan qələbə 
olmur. Hər bir zəfərdə şəhid 
qanı var. Hər bir şəhər və kən-
dimiz əsgərlərimizin, zabitlə-
rimizin, gizirlərimizin qanının 
axması hesabına azad olunub. 
Uca dağların zirvəsində yer-
ləşən Şuşanın azad edilməsi 
isə göstərdi ki, Azərbaycan 
əsgərinin qarşısında işğalçı 
ordunun tab gətirə bilməsi 
mümkünsüzdür. Şuşanın alın-
ması ilə əsgərlərimiz düşmə-
nin mümkün saymadığını real-

lığa çevirdilər, hərb elminin yeni səhifəsini yazdılar, Azərbaycanın hərb 
tarixini şərəfləndirdilər. Azərbaycan Ordusu canı-qanı bahasına Ermə-
nistan Ordusunun məğlubedilməzliyi barədə illərdir formalaşdırılmış 
mifi 44 günə dağıtdı, bütün qüvvələri Azərbaycan xalqının iradəsi ilə he-
sablaşmağa vadar etdi, Azərbaycanın ərazi bütövlüyü bərpa olundu. Sü-
but edildi ki, Azərbaycanın razılığı olmadan Dağlıq Qarabağla bağlı heç 
bir qərar qəbul edilə bilməz. Azərbaycan əsgəri gücünü düşmənə döyüş 
meydanında misli ilə göstərdi. Haqqında danışacağımız igid əsgər də 
belə rəşadətli ordunun əsgəridir. Laçın rayonunun Minkənd kəndində 
doğulmasa da, torpaqların azad olunmasında döyüşəcəyini arzulayırdı. 
Bu arzu da ona nəsib oldu. Topçu olaraq dəqiq atəşlə düşmənin hədəf-
lərinin məhv edilməsində iştirak etdi. Döyüş meydanında Azərbaycan 

əsgərinin əzmini və gücünü misli ilə düşmənə göstərən qəhrəman top-
çumuzu yaxından tanıyaq. 
Əmrəliyev Hüseyn Vidadi oğlu 14 fevral 2001-ci ildə Sumqayıt şəhə-

rində anadan olmuşdur. Əslən Laçın rayonunun Minkənd kəndindən-
dir. 2007-ci il Ceyranbatan qəsəbəsində yerləşən şəhid İsa Məmmədov 
adına Aşağı Mollu kənd məktəbinə getmiş, 2018-ci ildə həmin məktəbi 
bitirmişdir. 1 iyul 2019-cu ildə ordu sıralarına çağırılmış, «n» saylı hərbi 
hissədə Artilleriya diviziyasında xidmət etmişdir. Vətən müharibəsi baş-
layan ilk gündən Ağdərə, Talışkənd, Suqovuşan və Murovdağ istiqamət-
lərində gedən ağır döyüşlərdə iştirak etmişdir. Qəhrəman topçumuzun 
atası Əmrəliyev Vidadi Məhərrəm oğlu da Birinci Qarabağ müharibə-
sinin igid döyüşçülərindəndir. İgid topçumuz atası ilə qürur duyur və 
hal-hazırda hərbi qulluğunu «n» saylı hərbi hissədə davam etdirir.
Hər bir Azərbaycan vətəndaşının güvən yerinə çevrilən Müzəffər 

Azərbaycan Ordusu Azərbaycan tarixinin yeni zəfər səhifələrini yazdı. 
Vətən sənə əmanətdir, Azərbaycan əsgəri!

“Cəsur döyüşçü” medalı almış 
cəsur döyüşçü

(İbrahimov Ələkbər Şövqi oğlu)

44 günlük hərbi əməliyyatlar nəticəsində şanlı ordumuzun böyük 
rəşadəti, hərb tarixində yer alan döyüş bacarığı nəticəsində xalqımız 
düşmən üzərində tarixi qələbə çaldı, ölkəmizin ərazi bütövlüyü bərpa 
olundu.  
Müzəffər Ali Baş Komandanımızın rəhbərliyi ilə Azərbaycan bütün 

dünyada qalib dövlət, 
xalqımız isə məğrur 
xalq kimi tanınır. Vətən 
müharibəsi dövründə 
də ölkə başçımız bütün 
siyasi təzyiqlərə və təh-
didlərə də sinə gərmə-
yi bacardı. Prezident 
İlham Əliyev prinsipi-
allıq, yenilməz iradə 
nümayiş etdirərək Azər-
baycan xalqının milli 
maraqlarını qətiyyətlə 
müdafiə etdi, məqsəd-
yönlü, ardıcıl siyasət 
apardı və bütün bunla-
rın nəticəsi olaraq tarixi 
Qələbə qazandıq. Azər-

baycanın döyüş meydanında əldə etdiyi parlaq qələbə elə gözəl bir nə-
ticəyə gətirib çıxardı ki, üç rayonumuz – Ağdam, Kəlbəcər və Laçın bir 
güllə atılmadan, şəhid vermədən Azərbaycana qaytarıldı. İtki vermədən 
torpaqların geri qaytarılması dünya tarixində az rast gəlinən təcrübə-

dir ki, bu, Prezident İlham Əliyevin praqmatik, 
düşünülmüş və uzaqgörən siyasəti nəticəsində 
əldə edilmiş möhtəşəm bir uğurdur. Azərbaycan 
göstərdi ki, ən müasir vasitələrlə döyüş apar-
maq imkanları olan bir orduya malikdir. Azər-
baycanın yeni tarixini yazan müzəffər ordusu 
var, əsgər və zabitlərin hər biri Azərbaycanın 
fəxarət ünvanıdır. Bəli, belə fəxarət duyacağımız 
ünvanlardan biri də qəhrəman əsgərimiz İbra-
himov Ələkbər Şövqi oğlunun ünvanıdır. Vətən 
müharibəsinin qəhrəman əsgərlərindən sayılan 
igid döyüşçümüzü tanıyaq.
İbrahimov Ələkbər Şövqi oğlu 1999-cu ildə 

Xızı rayonunun Safbulaq kəndində anadan ol-
muşdur. Əslən Laçın rayonunun Minkənd kən-
dindəndir. 2005-ci ildə Bakı şəhərindəki Cəbrayıl rayon Vüqar Hüseyinov 
adına Daşkəsən kənd tam orta məktəbinə daxil olmuş, 2016-cı ildə oranı 
bitirmişdir. Həmin il Bakı Mühəndislik Üniverstetinin birinci kursuna 
daxil olmuş, 2020-ci ildə Kompüter mühəndisi ixtisası alaraq ali təhsili 
başa vurmuşdur. “N” saylı hərbi hissədə həqiqi hərbi xidmət keçmiş-
dir. Vətən müharibəsi başlayan ilk gündən Qarabağda gedən döyüşlərdə 
fəal iştirak edərək düşmənin ağır texnikasının, mühəndis kommunika-
siya qurğularının, canlı qüvvələrinin məhv edilməsində şərəflə iştirak 
etmişdir. İgid əsgərimizin döyüşdə göstərdiyi qəhrəmanlıqlar hər kəsin 
qəlbində ona olan hörmət və ehtiramı daha da artırmışdır. Qürur hissi 
ilə bildirək ki, qəhrəman əsgərimiz cənab prezident tərəfindən “Cəsur 
döyüşçü” medalı ilə təltif edilmişdir. Digərlərinə nümunə olacaq qəhrə-
man və igid döyüşçümüzün keçdiyi döyüş yolu Azərbaycan əsgərinin ən 
parlaq qəhrəmanlıq səhifəsidir. 
Sizlərlə qürur duyuruq, Azərbaycan əsgəri!
Qarabağ Azərbaycandır!

“Qarabala” ləqəbli, pəhləvan  
cüssəli İlkin Ağamalıyev 
(Əyyubov İlkin Əfəndi oğlu)

Prezident İlham Əliyev Cənubi Qafqazda qalibiyyətin ilk sahibi kimi 
xalqı, bütün siyasi, müxalif qüvvələri ətrafında bir araya yığaraq, yum-
ruq şəklində birlik nümayiş etdirərək, tarixi qələbəni bizə bəxş etdi. 

İnformasiya cə-
bhəsini, diploma-
tik sədləri aşaraq, 
xalqın haqq səsini 
dünyaya çatdırdı. 
BMT-nin Dağlıq Qa-
rabağ münaqişəsi-
nin tənzimlənməsi 
ilə bağlı qəbul et-
diyi məlum 4 qət-
naməni təkbaşına 
icra etdi. Xalqın 
məhəbbətini, sev-

gisini əbədi olaraq özünə yoldaş, həmdəm etdi. Dəmir nizam-intizama 
malik ordu yaradaraq qətiyyətli iradəsi və düşünülmüş əmrləri ilə uğur-
lu hərbi əməliyyatlar aparmaqla qələbəyə zəmin yaratdı. Şəhidlərimi-
zin qanının yerdə qalmaması üçün, tarixi dədə-baba torpaqlarımızın 
işğaldan azad olunaraq, müstəqil Azərbaycan Respublikasının 3 rəngli, 
ay-ulduzlu bayrağının o müqəddəs Vətən torpaqlarında yenidən dalğa-
landırılması üçün bütün var-qüvvənisi sərf etdi. Şərəfli zəfər tarixini ya-
zan könüllü əsgərlərdən biri də Əyyubov İlkin Əfəndi oğludur.
Söhbət açacağımız qəhrəman əsgərimizi tanıyaq.
Əyyubov İlkin Əfəndi oğlu 20 sentyabr 1995-ci ildə anadan olmuş, əs-

lən Laçın rayonunun Minkənd kəndindəndir. 2001-ci ildə orta məktəbə 

getmiş, daha sonra isə  147 nömrəli Peşə liseyində oxumuşdur. 2016-cı 
ildə həqiqi hərbi xidmətdə olmuşdur. Şərəf müharibəsinin qəhrəmanı 
olan İlkinin döyüş yoluna nəzər salaq. 
Erməni ordusunun növbəti təxribatından sonra Müzəffər Ordumu-

zun əks hücum əməliyyatı ordu-xalq birliyinin təməlini qoydu. Başlayan 
Vətən müharibəsinə bir çoxları kimi döyüşdə iştirak etmək üçün İlkin 
də könüllü olaraq müraciət edir. Və müharibə başlayan gündən könüllü 

yazılaraq döyüşmək üçün cəbhəyə yollanır və döyüşə qatılır. 
Füzuli, Cəbrayıl, Şuşa və Laçın istiqamətində gedən ağır və gərgin 

döyüşlərdə misilsiz qəhrəmanlıqlar göstərir. Düşmənə məxsus ağır tex-
nikaların və canlı qüvvələrin məhv olunmasında həyata keçirilən hərbi 
əməliyyatlarda iştirak edir. Xatırladım ki, İlkinin atası Əfəndi Ağamalı-
yev də birinci Qarabağ döyüşlərində iştirak edib, hal-hazırda 2-ci qrup 
Qarabağ əlilidir. İlkinin bir qardaşı da həqiqi hərbi xidmətdədir. Görün-
düyü kimi, Ağamalıyevlər ailəsi Vətən müharibəsinin qəhrəman iştirak-
çılarındandır. Gözünüz aydın olsun Ağamalıyevlər, ordumuz qələbə qa-
zandı. Allah əsgərlərimizi qorusun!!!
Qarabağ Azərbaycandır!

Tarixi qələbəni Azərbaycan xalqına  
yaşadan qəhrəman əsgər

(Səfərov İlkin Azər oğlu)

Tarixi qələbəni Azərbaycan xalqı-
na yaşadan Azərbaycanımızın rəşa-
dətli ordusudur. Bu, bir faktdır ki, 
Ali Baş Komandan Prezident İlham 
Əliyev Vətən müharibəsi dövründə 
xarici KİV-lərə verdiyi 30-dan çox 
müsahibədə Azərbaycanın diploma-
tik və təbliğati üstünlüyünü təmin 
etdi, düşmənə informasiya sfera-
sında ciddi zərbələr vuruldu. Azər-
baycan cəmi 44 gün ərzində BMT 
Təhlükəsizlik Şurasının 30 ilə yaxın 
müddətdə kağız üzərində qalan qət-

namələrinin icrasına nail oldu. Bu 
gün “Qarabağ Azərbaycandır və 
nida” şüarı Azərbaycanın qələbə-
sinin rəmzinə çevrilib. Ermənis-
tan Ordusunun 30 il müddətində 
formalaşdırdığı “yenilməz ordu” 
mifi darmadağın edildi, erməni 
cəmiyyəti ilk günlərdən ruh düş-
künlüyünə uğradı, daxili vəziyyət 
getdikcə gərginləşdi. Qısa dövrdə 
ordumuzun endirdiyi sərrast zər-

bələr nəticəsində Ermənistanın 3 
milyard ABŞ dolları məbləğindəki 
hərbi texnika və silah-sursatı sıra-
dan çıxarıldı və darmadağın edildi. 
Əks-hücum əməliyyatlarında 

düşmənə sarsıdıcı zərbələr en-
dirməklə torpaqlarımızı işğaldan 
azad edən Azərbaycan Ordusu öz 
qüdrətini bir daha bütün dünyaya 
nümayiş etdirdi. Bu haqq davasın-
da iştirak edən və tarixi qələbədə 
payı olan igid döyüşçülərdən biri 
də Səfərov İlkin Azər oğludur. Qəh-
rəmanımızı tanıyaq. 
Səfərov İlkin Azər oğlu 

15.02.1999-cu ildə Bakı şəhərində 
anadan olmuş, əslən Laçın rayonu-
nun Minkənd kəndindəndir. Ziyalı 
ailədə böyümüşdür. Orta məktə-
bin 1-ci sinifinə Yasamal rayon 286 
nömrəli tam orta məktəbdə başla-
mış və müvəffəqiyyətlə bitirmişdir. 
Həmin il Azərbaycan Dövlət Neft 
Akademiyasının “Neft –Qaz qurğuları mühəndisliyi” fakültəsinə daxil 
olmuş və 2020-ci ildə universiteti bitirib hərbi xidmətə yollanmışdır. 44 
günlük Vətən müharibəsi ərəfəsində Füzuli, Cəbrayıl, Qubadlı, Zəngi-
lan, Xocavənd və Laçın istiqamətində gedən qızğın və ağır döyüşlərdə 
aktiv iştirak etmiş, düşmənə sarsıdıcı zərbələr endirmişlər. Döyüşlərdə 
fəal iştirak edən igid döyüşçümüz şərəf və ləyaqətlə vətənə olan borcu-
nu yerinə yetirmişdir. Hal-hazırda da hərbi xidmətdədir, xidməti davam 
etdirir. Allah yar və yardımçısı olsun! 
Qarabağ Azərbaycandır!

Döyüş meydanında düşməni  
sarsıdan TOPÇU 

(İsmayılov Şahin Muşviq oğlu)

Milli Ordumuzun ədaləti, insafı, humanizmi öz xalqına xas olan xüsu-
siyyətləridir. Belə bir ordunun qalibiyyəti dünya üçün ibrətverici tarixi 

hadisə olacaqdır. Çünki 
müharibələrin yazılmış və 
yazılmamış qanunlarına, 
həm də insanlıq normala-
rına əməl etməklə məkrli, 
faşist əqidəli və amansız 
düşmənə qalib gəlmək 
böyük şücaətdir. Şübhəsiz 
ki, gələcəkdə Milli Ordu-
muzun əsgərləri haqqında 
çox deyiləcək, çox yazıla-
caqdır. Onda hamıya aydın 
olacaqdır ki, Azərbaycan 
əsgəri hansı səbrə, han-
sı təmkinə, hansı ədalətə 
malik olmuş, eyni zaman-
da mənfur düşmənə qalib 
gəlmək üçün hansı zəfər 
yollarından keçmişdir.  Bu 
gün Ordumuz tərəfindən 
Azərbaycan hərb tarixi-
nin qızıl səhifələri yazı-

lır. Gələcək nəsillər həmin səhifələri vərəqləyərkən böyük qürur hissi 
keçirəcək, Vətən uğrunda tökülən qanların hədər getmədiyinin şahidi 
olacaqlar. Azərbaycanın qəhrəman əsgər və zabitləri öz canları və qan-

ları bahasına torpaqlarımızı düşmən işğalından azad 
etdilər. Azərbaycan əsgəri dünyaya bir qəhrəmanlıq 
nümunəsi göstərdi. Azərbaycan ordusu dünya hərb 
elminə yeni strategiyalar, yeni taktikalar  gətirdi. Bü-
tün dünya mediası ordumuzun Qarabağdakı hərbi 
əməliyyatlarda istifadə etdiyi yeniliklərdən, hərbi 
taktikalardan, strategiyalardan danışır. Azərbayca-
nın əldə etdiyi qələbə və apardığı hərbi əməliyyat-
lar həm texniki imkanlar, həm də operativ addımlar 
əməliyyatın hazırlanması və icra edilməsi baxımın-
dan bütün dünyanın hərbi mütəxəssisləri tərəfindən 
öyrənilir. Bu yeni nəsil müharibə üsulu idi. 
Müzəffər ordumuzun qazandığı qələbədə payı 

olan qəhrəman TOPÇULARDAN biri də İsmayılov Şa-
hin Müşviq oğlu da var. Dəqiq və sərrast atəşlə düş-
mən mövqelərini yerindəcə məhv edən TOPÇUMU-
ZU tanıyaq.
İsmayılov Şahin Müşviq oğlu 2001-ci il 29 apreldə Bakıda anadan ol-

muş, Bakı şəhəri 217 nömrəli tam orta məktəbdə təhsil almışdır. 2019-
cu ildə həqiqi hərbi xidmətə çağırılmışdır. Laçın rayonunun Minkənd 
kəndində doğulmasa da, əslən Minkəndlidir. Atası İsmayılov Müşfiq 
İsmayıl oğlu da Birinci Qarabağ müharibəsinin qəhrəman döyüşçülə-
rindən biri idi. 1992-ci ildə Ağdam istiqamətində gedən ağır döyüşlər-
də iştirak etmiş, QARABAĞ veteranı olmuşdur. 2016-cı ildə uzun sürən 
xəstəlikdən dünyasını dəyişmişdir. Veteran ailəsində doğulan gənc top-
çumuz Suqovuşan, Murovdağ, Ağdərə, Talışkənd istiqamətində gedən 
ağır döyüşlərdə iştirak etmiş, dəqiq atışlarla düşmənə sarsıdıcı zərbələr 
endirmişdir. Döyüş meydanında göstərdiyi igidliyə görə, Ali Baş Koman-
dan İlham Əliyevin fərmanı ilə “Suqovuşanın azad olunması” və başqa 
mükafatlarla təltif edilmişdir. Bu gün hər bir Azərbaycan vətəndaşı qəh-
rəman əsgər və zabitlərimizlə iftixar hissi keçirir və şəhidlərimizi ehti-
ramla yad edir. 
Qarabağ Azərbaycandır!

Şəhid nənəsinin və şəhid əmisinin  
qisasını döyüş meydanında alan əsgər 

(Məmmədov Kənan Əhəd oğlu)

Müzəffər Azərbaycan Ordusu terrorçu Ermənistanın 30 il ərzində 
qurduğu silahlı qüvvələrini darmadağın edərək uzun illər ərzində işğal 
altında olan ərazilərimizi işğaldan azad etdi. Şanlı Azərbaycan, özü-

nün hərbi və siyasi gücünü nəin-
ki düşmənə, bütün dünyaya istər 
diplomatiya və istərsə də, hərb 
meydanında sübut edərək tarixi 
qələbə qazandı. Bəli, 10 noyabr 
tarixi Azərbaycan dövlət tarixinə 
qələbə günü kimi düşdü! 
Tam 44 gün davam edən hərbi 

əməliyyatlar nəticəsində, işğal al-
tında olan bütün ərazilərimiz azad 
olundu. Bu bir həqiqətdir ki, bir-
mənalı olaraq, beynəlxalq hüquq 
Azərbaycan dövlətinin tərəfində 
idi. 10 noyabrda tarixi sənəd imza-
landı, beləliklə,  Qarabağ uğrunda 
gedən Vətən Müharibəsi Azərbay-
canın tam qələbəsi ilə başa çatdı. 
Bu tarixi qələbənin qazanılmasın-
da xüsusi payı olan qəhrəman əs-
gərlərdən biri də Sumqayıt şəhə-
rində anadan olmuş Məmmədov 
Kənan Əhəd oğlunun da adını 
fəxarət hissi ilə qeyd eləmək yerinə 

düşür. Xatırladaq ki, qəhrəman və igid əsgərimiz nənəsi şəhid olmuş 
Ceyran xanımın, əmisi şəhid-qəhrəman Faiq Nəriman oğlunun qisasını 
aldı, torpaqlarımızın erməni daşnaqlarından azad olunmasında qəhrə-

macasına döyüşdü. Hətta, 
atası Məmmədov Əhəd də 
oğu ilə birlikdə çiyin-çiyinə 
döyüşlərə qatıldı. Qəhrə-
man əsgərimizi yaxından 
tanıyaq.
Məmmədov Kənan Əhəd 

oğlu 29.07.1999 cu ildə 
Sumqayıt şəhərində anadan 
olmuş, əslən Laçın rayo-
nunun Minkənd kəndin-
dəndir. 2005-ci ildə Sumqa-
yıt şəhərində İnternat tipli 
Gimnaziyaya 1-ci sinfə daxil 
olmuş, 2016-cı ildə həmin 
məktəbi bitirmişdir. 2016-
cı ildə Bakı Dövlət Universi-
tetinin «Beynəlxalq müna-
sibətlər» fakultəsinə daxil 
olmuş, 2020-ci ildə həmin Universiteti bitirmişdir. 2020-ci il iyul ayında 
həqiqi hərbi xidmətə çağırılmış, 2020-ci il sentyabr ayının 27-dən baş-
layan 2-ci Qarabağ müharibəsində iştirak edərək Füzuli, Cəbrayıl, Zən-
gilan, Qubadlı, Hadrut qəsəbəsinin azad olunması istiqamətində gedən 
ağır döyüşlərdə qəhrəmancasına iştirak etmişdir. Hadrut istiqamətində 
gedən döyüşdə yaralanmış, həyati təhlükəni atlatmışdır. Qısa müddət 
ərzində Azərbaycanın müzəffər ordusu qələbə çalaraq Azərbaycanın ən 
yeni zəfər tarixini yazdı. 
Ali Baş Komandan yeni bir tarix, şərəfli bir tarix yazdı – “Azərbayca-

nın zəfər tarixini”. Bu gün Dövlət Başçımızın aforizmə çevrilmiş “Qara-
bağ Azərbaycandır!” kəlmələri böyük iftixarla səslənir. Bir vaxt Ümum-
milli Liderin “Mən həmişə fəxr etmişəm, bu gün də fəxr edirəm ki, mən 
Azərbaycanlıyam!” deyimi dünyanın hər bir yerində hər bir Azərbay-
canlı tərəfindən qürurla səslənir.  
Qarabağ Azərbaycandır!



ZƏFƏR TARİXİNİN QƏHRƏMANLARI

166

Azərbaycan Ordusu dövlətinin  
ən yeni tarixini yazdı  
(Təhməzov Mahir Cəmil oğlu)

Azərbaycan Ordusu dünyanın ən güclü 50 ordusu sırasındadır. Bu gün 
Azərbaycanın şanlı ordusu dövlətin əsas atributlarından biri, müstəqilli-
yimizin və təhlükəsizliyimizin polad sipəri, xalqımızın yenilməz dayağı-
dır. Azərbaycanın beynəlxalq aləmdə artan nüfuzu ölkədəki ordu quru-
culuğu işində özünü qabarıq göstərməkdədir. 

Xalqımızın möhtəşəm dəstə-
yindən ilhamlanan Azərbaycan 
Ordusu torpaqlarımızın işğaldan 
azad edilməsi istiqamətində hə-
yata keçirdiyi əməliyyatları uğur-
la davam etdirdi. 
Azərbaycan Ordusu dövlətinin 

ən yeni tarixini yazdı. Cəbhənin 
bütün istiqamətlərində düşmənə 
sarsıdıcı zərbələr vurdu. Bəli, gü-
cünü xalqdan alan Azərbaycan 
ordusu əsrin qələbəsini qazandı. 
Vətən müharibəsində qazanılan 
bu qələbədə xüsusi payı olan 
qəhrəman əsgərlərdən biri də 
Təhməzov Mahir Cəmil oğludur. 
Qəhrəmanımızı tanıyaq.
Təhməzov Mahir Cəmil oğlu 

27.08.1998-ci ildə Abşeron ra-
yonunun Ceyranbatan qəsəbə-
sində anadan olmuşdur. Əslən 
Laçın rayonunun Minkənd kən-

dindəndir. 2005-ci 
ildə Şəhid Bayram 
Məmmədov adına 
Minkənd kənd orta 
məktəbinin birinci 
sinfinə daxil ola-
raq, 2016-cı ildə 
həmin məktəbi 
əla qiymətlərlə 
bitirmişdir. 2016-
cı ildə Sumqayıt 
Dövlət Universite-
tinə daxil olmuş və 
2020-ci ildə müvəf-
fəqiyyətlə bitirərək 
ali təhsil almışdır. 
2020-ci ildə həqiqi 
hərbi xidmətə ça-
ğırılmışdır. Vətən 
müharibəsi başlayan ilk gündən ağır döyüşlərdə iştirak etmiş, düşmənə 
sarsıdıcı zərbələr vurmuşdur. Xüsusi tapşırıqların yerinə yetirilməsində 
komandirlərin fəxri fərmanları ilə təltif edilmişdir. 
44 günlük haqq savaşında Ali Baş Komandan, möhtərəm Preziden-

timiz İlham Əliyevin rəhbərliyi altında müzəffər Azərbaycan Ordusu 
düşmənə sarsıdıcı zərbələr endirərək, həm döyüş meydanında, həm 
də siyasi müstəvidə qazanılmış bu parlaq qələbə ilə özünün və xalqı-
nın iradəsini, qətiyyətini, Azərbaycanın bir amal ətrafında yumruq kimi 
birləşməyə qadir olduğunu, 30 ilə yaxın bir müddət ərzində beynəlxalq 
təşkilatların edə bilmədiyi işləri öz ordusunun gücü ilə bacardığını dün-
yaya nümayiş etdirdi.
Qarabağ Azərbaycandır!

Azərbaycan Ordusu döyüş  
meydanında öz gücünü göstərdi 

(Namazov Azər Xanoğlan oğlu)

Bu gün fəxrlə qeyd edirik ki, Milli Ordumuz hər bir azərbaycanlının 
qürur mənbəyinə çevrilib. 
Cəmiyyətimiz Azərbaycan Ordusuna vahid mərkəzdən idarə olu-

nan, maddi-texniki bazası, intellektual potensialı xeyli möhkəmlənmiş, 
istənilən döyüş tapşırığını 
yerinə yetirməyə qadir bir 
qüvvə kimi böyük inam bəs-
ləyir. Azərbaycan Ordusu dö-
yüş meydanında öz gücünü 
göstərməklə bu inamı daha 
da artırdı.
Güclü iqtisadiyyatı olan 

ölkənin güclü orduya malik 
olması onun mövqelərini 
daha da möhkəmləndirir, 
gücləndirir, beynəlxalq mü-
nasibətlər sistemində yeri və 
rolunu artırır, milli maraqla-
rının qorunmasında mühüm 
rol oynayır. Müharibə şərai-
tində yaşayan ölkəmizin güc-
lü, qüdrətli Ordusu, qəhrə-
man Azərbaycan əsgəri  var. 
Bəli, belə qəhrəman əsgər-

lərdən biri də Namazov Azər Xanoğlan oğludur. Vətən müharibəsinin 
qəhrəman əsgərini yaxından tanıyaq.
Namazov Azər Xanoğlan oğlu 16.08.1995- ci ildə Bakı şəhərində ana-

dan olub. Əslən Laçın rayonunun Minkənd kəndindən-
dir. 2001-2012-ci ildə Abşeron rayon Əliağa Vahid adına 
Masazır kəndi 1 nömrəli tam orta məktəbində təhsil alıb. 
2013-2015-ci illər Müdafiə Nazirliyinin Tərtər rayonunda 
yerləşən “N” saylı hərbi hissədə xidmət edib. 2020-ci ildə 
səfərbərlik xidmətinin elektron portallarında könüllü olaraq qeydiy-
yatdan keçib və səfərbərlik xidmətinin Laçın rayon bölməsi tərəfindən 
21.09.2020-ci ildə orduya çağrılıb, Gorana təlimə göndərilib. 27.09.2020-
ci ildə Vətən uğrunda gedən ağır döyüşlərə qoşulub. Füzuli və Cəbrayıl 
istiqamətində gedən döyüşlərin iştirakçısı olub. Düşmənin ağır texni-
kasının və canlı qüvvəsinin məhv edilməsində iştirak edib. Hal-hazırda 
xidmətdədir. 
Prezidentin fərmanı ilə «Füzulinin alınmasına görə» və «Cəbrayılın 

alınmasına görə» medalları ilə təltif olunmuşdur. 
Qarabağ Azərbaycandır!

Azərbaycan Ordusunun adı çəkiləndə  
hər bir azərbaycanlı qürur duyur 

(Namazov Elcan Tələt oğlu)

Müasir Azərbaycan Ordusu-
nun sıralarında indi minlərlə 
vətənpərvər gənc xidmət edir. 
Vətən qarşısında şərəflə, həvəs-
lə, sevinclə xidmət edən əsgər-
lərimiz, zabitlərimiz bir an belə 
tərəddüd etmədən doğma Azər-
baycan uğrunda ölümə atılmağa 
hazırdırlar. Necə ki, bunu Azər-
baycanın Milli Qəhrəmanı Mü-
bariz İbrahimov, Fərid Əhmədov 
bir daha sübuta yetirdi. Onların 
nümayiş etdirdikləri vətənpər-
vərlik nümunələri damarların-
da azərbaycanlı qanı axan hər 
bir şəxsin qürurunu necə oxşa-
dısa, düşmənin bağrına da bir 
o qədər dəhşətli vahimə saldı. 
Yağı düşmən bir daha gördü ki, 
belə oğulları olan Azərbaycan 
onu istənilən an məhv etməyə 
qadirdir. Düşməni hər an məhv 
etməyə çalışan qəhrəman dö-
yüşçülərdən biri də Namazov El-
can Tələt ogludur. Döyüşçümüzü 
tanıyaq. 
Namazov Elcan Tələt oğlu 

1999-cu il sentyabr ayının 15 də Bərdə şəhərində anadan olub, əslən La-
çın rayonunun Minkənd kəndindəndir. 2006-cı ildə Bərdə rayon Ramiz 

Nüsrət oğlu Musa-
yev adına tam orta 
məktəbində 1-ci 
sinfinə qəbul olub, 
2015-ci ildə 9-cu 
sinifi bitirərək Ağ-
dam rayon Sosial 
İqtisadi Kollecinin 
“Fiziki tərbiyə” 
fakultəsinə daxil 
olmuşdur. Kol-
leci 2020-ci ildə 
bitirərək həqiqi 
hərbi xidmətə yol-
lanmışdır. Hərbi 
xidmətini Müda-
fiə Nazirliyinin 
Naxçıvandakı “N” 
saylı hərbi hissəsi-

nin kəşfiyyat bölüyünün ( XTB ) 
xüsusi təyinatlısında başlasa da 
Vətən müharibəsi vaxtı əvvəlcə 
Füzulidə, ardınca Xocavənd və 
Cəbrayılda gedən ağır döyüş-
lərdə davam etdirmişdir. Cəsur 
döyüşçü düşmənin ağır texnika-
sının və canlı qüvvəsinin məhv 
edilməsində iştirak edərək adı-
nı Azərbaycan tarixinin qəhrə-
manları siyahısına salmışdır. 
Allah yar və yardımçısı olsun! 
Qarabağ Azərbaycandır!

Milli maraqlarını qətiyyətlə  
müdafiə edən əsgər 

(Nağıyev Soltan Allahverdi oğlu)

Ulu Öndərin apardığı siyasət və 
onun siyasi kursunun davamçısı Cə-
nab İlham Əliyev Azərbaycanı qa-
libiyyətə aparıb çıxartdı. 2020-ci il 
Azərbaycan üçün düşməndən qisas 
ili kimi tarixə düşdü. Azərbaycan 
xalqı 30 ilə yaxın müddət ərzində 
Ali Baş Komandanın əmrini gözlə-
yirdi. Lakin İlham Əliyev cənabları 
nəyi nə vaxt, necə etmək lazım ol-
duğunu yaxşı bilirdi. Həyat göstərdi 
ki, vaxtında atılan addımlar bütün 
gücü  səfərbər etməklə bir dəmir 
yumruq yaradaraq düşmənin başını 
əzmək mümkündür. Müharibə döv-
ründə Cənab Prezidentin ifadəsilə 
desək “bizim dəmir yumruğumuz 
həm birliyimizi, həm də gücümüzü 
təcəssüm etdirdi. Bu dəmir yumruq 
düşmənin belini qırdı, düşmənin ba-

şını əzdi. Və zəfər günündən sonra biz qəhrəman xalq kimi bu bayramı qeyd 
edəcəyik. Azərbaycanın müzəffər Ordusu öz tarixi missiyasını yerinə yetirdi, 
Ermənistanı məğlub etdi. Ermənistan ordusu demək olar ki, yoxdur, məhv edi-
lib. Bundan sonra əgər erməni faşizmi bir daha baş qaldırsa, nəticə eyni ola-
caq. Yenə Azərbaycanın dəmir yumruğu onların belini qıracaq”.

 Elə bu qələbədə payı olan və könüllü olaraq döyüşə yollanmış qəhrəman 
əsgərlərimizdən biri də Nağıyev Soltan Allahverdi oğludur. Qəhrəmanımızı ta-
nıyaq. 

Nağıyev Soltan Allahverdi oğlu 1990-cı il iyun ayının 24-ü Laçın rayonunun 
Minkənd kəndində anadan olmuşdur. Erməni işğalı nəticəsində məcburi köç-
kün düşmüş və Abşeron rayon Masazır qəsəbə ərazisində məskunlaşmış, daha 
sonra 1997-ci ildə həmin ərazidə yerləşən Laçın rayon 11 saylı məktəbə daxil 
olmuş, 2008-ci ildə həmin məktəbi bitirmişdir. 2009-cu ildə həqiqi hərbi xid-

mətə çağırılmış, hərbi xidmətə Naxçıvanda “N” saylı hərbi hissədə başlamış, 
bir müddət sonra isə hərbi polisdə xidmət etmiş və oradan tərxis olunmuşdur. 
2020-ci il sentyabrın 27-si başlayan Vətən müharibəsi zamanı müharibədə işti-
rak etmək üçün könüllü olaraq SHXÇDX-nin Laçın Rayon bölməsinə müraciət 
etmiş və oktyabr ayının 11-i döyüşə yollanmışdır. İlk olaraq 2-ci korpus “N” 
saylı hərbi hissənin tərkibinə keçmiş və daha sonra isə oktyabrın 18-i Nafta-
lana 5-ci tabora göndərilmişdir. Bununla kifayətlənməyən əsgər daha da ön 
sıralara, döyüşlərin aparıldığı qaynar nöqtələrə getməsini xahiş edir. Rəhbər-
lik qəhrəmanımızın xahişini nəzərə alaraq, Qaşaltına 2-ci tabor 4-cü bölüyə 
xidmətə göndərir. Bir neçə dəfə Ağdərə istiqamətində gedən ağır döyüşlərdə 
iştirak edir. Onun dediklərindən, “Vəzifəm atıcı olduğu üçün noyabr ayının 9-u 
gecə Xankəndi istiqamətində döyüşə yollandıq və sonradan ayın 10-u verilən 
əmrə əsasən geri qayıtdıq. Tabor komandirim İlkin Mövsümlü idi. Noyabr ayı-
nın 23-nə qədər orada xidmət edərək döyüş tapşırıqlarını fədakarlıqla yerinə 
yetirmişəm, sonra isə “N” saylı hərbi hissəyə göndərildik. Dekabr ayının 8-i 
“N” saylı  hərbi hissənin ehtiyat batalyonuna göndərildik”. 

Bəli, belə fədakar və qəhrəman döyüşçülərin sayəsində torpaqlarımız işğal-
dan azad olundu. Sizlərlə qürur duyuruq, Azərbaycan Əsgəri!

Qarabağ Azərbaycandır!

İgid tankçı 
(Allahverdiyev Nicat Qaçay oğlu)

Bugün ölkəmizdə bütün sahələrdə hiss edilən inkişaf ordu qurucu-
luğu sahəsində də özünün ən yüksək zirvəsinə çatmışdır. Ulu öndər bu 
gün cismən aramızda olmasa da onun ruhu çox şaddır. Dahi liderin ar-
zuları reallaşdı, Azərbaycan öz tarixi torpaqlarına qovuşdu. Müzəffər 
Ali Baş Komandan, Prezident İlham Əliyevin rəhbərliyi altında Azərbay-
canın sözdə yox, əməldə real və məğlubedilməz ordusu Ermənistanın 
ardıcıl təxribatlarının və yeni işğal planlarının qarşısını almaq, işğal al-
tında olan torpaqlarımızı azad etmək məqsədilə sentyabrın 27-dən eti-
barən zəfər yürüşünə başladı. 44 gün davam edən hərbi əməliyyatlar 
çərçivəsində Azərbaycan Ordusu Ermənistanın 30 il ərzində Qarabağda 
qurduğu istehkamları darmadağın etdi, işğal altındakı torpaqları  düş-
mən əsarətindən azad etdi. Noyabrın 8-də Azərbaycan xalqı heç zaman 
yaşamadığı sevinci və fəxarət hissini yaşadı, 28 illik həsrətdən sonra bö-
yük əhəmiyyət kəsb edən və rəmzi məna daşıyan Şuşa şəhəri işğaldan 
azad edildi. Ali Baş Komandan İlham Əliyev “Şuşasız Qarabağ, Qarabağ-
sız Azərbaycan yoxdur” – deyən Ulu Öndərin vəsiyyətini həyata keçir-
di, xalqımıza Qələbə sevincini yaşatdı. Vətən müharibəsində dərindən 

düşünülmüş hərbi strategiya, 
döyüş əməliyyatlarının məharət-
lə həyata keçirilməsi Azərbayca-
nın müstəqil dövlət və ordu qu-
ruculuğunu tam təsdiq elədi. Bu 
Qələbə Azərbaycanın beynəlxalq 
mövqelərinin daha da möhkəm-
lənməsində, nüfuzunun yüksəl-
məsində böyük rol oynadı. Cə-
nab Prezident İlham Əliyevin 44 
gün ərzində xarici mediada haqq 
səsimizi ucaltması, xalqa müra-
ciətlərində səsləndirdiyi sözlər 
hər bir azərbaycanlıda böyük 
sevinc və qürur hisləri yaratdı. 
Bu tarixi qələbə, zəfər bayramını 
bizlərə yaşadan Ulu Öndər Hey-
dər Əliyev siyasi kursunun layiq-
li davamçısı ölkə Prezidentimiz, 
müzəffər Ali Baş Komandanımız 
İlham Əliyevin qətiyyəti, siyasi 
iradəsi, güclü ordumuz, igid, rə-
şadətli əsgər və zabitlərimizdir.
Azərbaycan Ordusu öz qüdrətini bir daha bütün dünyaya nümayiş et-

dirdi. Tarixi qələbədə payı olan könüllü tankçılardan biri də qəhrəman 
tankçı Allahverdiyev Nicat Qaçay oğludur. Qəhrəmanımızı tanıyaq.
Allahverdiyev Nicat Qaçay oğlu 15 setyabır 1988-ci ildə Laçın rayonu-

nun Minkənd kəndində anadan olub. Şəmkir tank briqadasında həqiqi 
hərbi xidmət keçib. Digər soydaşlarımız kimi o, da körpə yaşlarında 
köçkünlük həyatı sürüb. Və böyüdükcə vətənə qayıtmaq, bu köçkünlük 
həyatını ona yaşadanlardan qisas almaq arzusu ilə yaşadı. Və nəhayət o 
gün yetişdi, 27 sentyabrda başlanan Vətən müharibəsinə o, da könüllü 
olaraq qoşuldu. Zəngilan, Füzuli və Hadrutun azad olunması istiqamə-
tində gedən ağır döyüşlərdə fəal iştirak edərək, düşmənin ağır texnika-
sına və şəxsi heyətinə sarsıdıcı zərbələr endirmişdir. Nəhayət, böyük və 
tarixi qələbəyə nail olmuşlar. 
Qarabağ Azərbaycandır!

Vətən sənə əmanətdir,  
Azərbaycan əsgəri!!! 
(Quliyev Şamil Adil oğlu)

Bu bir həqiqətdir ki, silahlı qüvvələrimizin, hər bir qoşun növünün dö-
yüş imkanları ən müasir standartlar səviyyəsinə çatdırılıb. Bu məqsədlə 
inkişaf etmiş hərbi sənaye kompleksinə malik olan dövlətlərdən müasir 
silah və texnikalar alınaraq ordumuzun arsenalına daxil edilib. Ordu-

muzun inkişafı və arsenalını güclən-
dirməsi hərbi sahə üzrə ixtisaslaşmış 
reytinq agentliklərinin də diqqətindən 
yayınmayıb. İndiyədək paradlarda 
nümayiş etdirilən hərbi texnikalar, 
düşmənə müasir döyüş imkanları ilə 
zərbələrin vurulması Silahlı Qüvvələ-
rimizin super güclülər sırasına daxil 
olmasını şərtləndirib. Ermənistanın 
sentyabrın 27-də törətdiyi növbəti hər-
bi təxribat Azərbaycan Ordusunun öz 
tarixi missiyasını həyata keçirməsinə 
vəsilə oldu. 
Bir-birinin ardınca Cəbrayıl, Füzu-

li, Zəngilan, Qubadlı rayonları, Tərtə-
rin, Xocalının, Xocavəndin kənd və 
qəsəbələri azad edildi. Hər gün cəbhə-
dən Azərbaycan əsgərinin qələbə dolu 
müjdələri gəldi və ordumuzun müzəf-

fər yürüşü ilə Ali Baş Komandan İlham Əliyev Azərbaycan tarixinin ən 
şərəfli səhifələrini yazdı. Azərbaycanın rəşadətli ordusu torpaqlarımızı 
işğaldan azad etdi. Elə haqqında yazacağımız qəhrəman belə cəsur əs-
gərlərdəndir. Könüllü olaraq Vətən müharibəsinə qatılıb. Füzuli, Cəbra-
yıl, Şuşanın azad olunması istiqamətində gedən ağır döyüşlərdə şücaət 

göstərib, düşmənin müdafiə xəttini yararaq onlara sarsıdıcı zərbələr en-
dirib. Düşmən zabitini məhv edərək, «Mübariz» postunun alınmasında 
iştirak edib. Qəlbində Vətən sevdası gəzdirən əsgər və zabitlərimizdən 
biri sayılan Quliyev Şamil Adil oğlunu yaxından tanıyaq.
Quliyev Şamil Adil oğlu 1990-cı il 7 iyun tarixində Laçın rayonunun  

Minkənd kəndində anadan olub. 2008-2020-ci illər «n» saylı hərbi hissə-
də manqa komandiri kimi xidmət edib. 2010-cu il martın 1-də düşmənin 
qəfil hücumunun qarşısını alaraq bir neçə erməni əsgərini, o cümlədən 
düşmənin baş leytenantını məhv edərək, onları geri çəkilməyə məcbur 
edib. 2020-ci il sentyabrda başlayan Vətən müharibəsinə könüllü olaraq 
qoşulub. Düşmənin canlı qüvvəsinin və texnikasının məhv edilməsində 
xüsusi xidmətlər göstərmiş və qəhrəman əsgər statusu qazanmışdır. Kö-
nüllü döyüşə yollandı, qalib əsgər oldu. 
Vətən sənə əmanətdir, Azərbaycan əsgəri!!
Qarabağ Azərbaycandır!

Yaşa səni, Azərbaycan əsgəri!
(Abbasov Şahlar Nəsir oğlu)

Sentyabrın 27-də başlanan Vətən müharibəsi Azərbaycanın qələbə-
si ilə başa çatdı, 44 günlük savaşın sonunda ölkəmizin ərazi bütövlüyü 

bərpa olundu. Eyni zaman-
da, öz ərazisində beynəlxalq 
hüququ reallaşdıran Azər-
baycan güc yolu ilə qəsbkarı 
BMT-nin qətnamələrini ye-
rinə yetirməyə məcbur etdi. 
Hərbi birləşmələrimiz 44 gün 
ərzində düşmənin koman-
da məntəqələrinə güclü zər-
bələr endirməklə onun ma-
nevr edən çoxlu sayda canlı 

qüvvəsini, döyüş texnikasını 
və hərbi obyektlərini sıradan 
çıxardı. Beləliklə, Azərbaycan 
Ordusu ərazi bütövlüyümüzün 
bərpasını reallaşdırdı. Bunun-
la da silahlı qüvvələrimiz dün-
ya hərb tarixinə yeni bir səhifə 
yazmaqla nəyə qadir olduğunu 
beynəlxalq aləmə nümayiş et-
dirdi. Bəli, bu gün Azərbaycan 
Ordusunun əsgərləri zəfər ta-
riximizin yeni səhifələrini yaz-

dı. Belə əsgərlərdən biri də Abbasov Şahlar Nəsir oğludur. Qəhrəman 
əsgərimizi tanıyaq.
Abbasov Şahlar Nəsir oğlu Müddətdən Artıq Hərbi Qulluqçu. Əslən 

Laçın rayonunun Minkənd kəndindəndir. Vətən müharibəsi başlayan 
ilk gündən əks hücuma başlayan müzəffər Azərbaycan ordusunun fəal 
döyüşçülərindən biri də Şahlar Nəsir oğlu Abbasovdur. Füzuli, Cəbra-
yıl, Şuşa istiqamətlərində döyüşlərdə fədakarlıq göstərən Şahların dö-
yüşlərdə misilsiz qəhrəmanlıqlar göstərməsi hər kəsi valeh edib. İgid 
döyüşçülərin düşmən üzərinə yağdırdıqları güllələr onlara nəfəs alma-
ğa belə aman verməyib. Düşmən üzərində zəfər üstünə zəfər gətirən 
Müzəffər Azərbaycan ordusunun əsgərləri bu gün də əlləri tətikdə düş-
mənə ağır və sarsıdıcı zərbə endirməyə hər an hazırdırlar. 
Yaşasın Azərbaycan əsgəri!

Könüllü qəhrəman, Şahsuvar  
bəyin soyundan olan igid 
(Şahsuvarlı Rövşən Cəmil oğlu)

Prezident İlham Əliyev təkcə 
hərb meydanında deyil, diploma-
tik-siyasi sahədə də ustalıqla və 
böyük məharətlə qələbə qazana-
raq zəmanəmizin görkəmli diplo-
matı olduğunu təsdiq etdi. Məlum 
olduğu kimi, müharibənin aparıl-
ması üçün ya əlverişli beynəlxalq 
şərait yaradılmalıdır, ya da ondan 
istifadə edilməlidir. Azərbaycan 
dövləti uzun illər boyu apardı-
ğı gərgin iş və yürütdüyü siyasət 
ilə əlverişli beynəlxalq şərait 
yaratmağa nail oldu. BMT Təh-
lükəsizlik Şurasının qeyri-daimi 
üzvlüyü, Qoşulmama Hərəkatına 
sədrlik, Azərbaycan-Rusiya-İran, 
Azərbaycan-Türkiyə-Gürcüstan 
üçtəfərli formatda əməkdaşlı-

ğının səmərəliliyi 44 gündə öz bəhrəsini verdi. Vətən müharibə-
sində qazanılan qələbə dövlət və millət, milli-mənəvi birliyimizin 
qələbəsi oldu. Əgər millət Prezident İlham Əliyevə güvənməsəydi, 
yürütdüyü siyasət nəticəsində dövlət hakimiyyəti və millət ara-
sında sıx birlik və yekdillik yaradıla və deməli, qələbə də qazanıla 
bilməzdi. Yalnız güclü dövlət və güclü lider hər şeyə qadirdir. Pre-
zident İlham Əliyev Ulu Öndər Heydər Əliyev tərəfindən qurulan 
güclü Azərbaycan Respublikası dövlətini yeni şəraitə uyğun olaraq 

müasirləşdirərək qələbəni təmin etdi. Ən çətin və mürəkkəb şəra-
itdə bizi qələbəyə gətirən millət və dövlət birliyimizin baş memarı 
məhz Prezident İlham Əliyevin sarsılmaq iradəsi, qətiyyəti oldu. 
Bu tarixi qələbəni Azərbaycan xalqına yaşadan Azərbaycanımızın 
rəşadətli ordusudur. Bəli, bu qələbədə könüllü olaraq Vətən müha-
ribəsinə qoşulmuş Şahsuvarlı Rövşən Cəmil oğlunun da payı var. 
Şahsuvarlı Rövşən Cəmil oğlu 10.12.1997-ci ildə Sumqayıt şəhə-

rində anadan olmuş, əslən Laçın rayonunun Minkənd kəndindəndir. 
2000-ci ildə Bakı şəhərinə köçmüşlər. 2005-ci ildə Yasamal rayo-
nundakı 286 saylı məktəbin 1-ci sinfinə daxil olmuş, 2016-ci ildə 
həmin məktəbi bitirmişdir. 2017-ci ildə həqiqi hərbi xidmətə çağı-
rılmışdır. Bir il altı ay Ağcabədi rayonunda yerləşən «n» saylı hərbi 
hissədə qulluq etmişdir. Hal-hazırda Dağıstan Dövlət Universite-
tinin İqtisadiyyat fakultəsində təhsil alır. 2020-ci il 27 sentyabrda 
Vətən müharibəsi başlayanda könüllü olaraq SHXÇDX-nin Laçın 
Rayon bölməsinin xətti ilə cəbhə bölgəsində yerləşən «n» saylı 
hərbi hissənin tərkibində döyüş bölgəsinə getmiş, Füzuli, Cəbra-
yıl, Qubadlı, Hadrut istiqamətlərində gedən döyüşlərdə iştirak et-
mişdir, düşmənin canlı qüvvəsinin və texnikasının məhv edilmə-
sində fəal döyüşmüşdür. 

Qəhrəman topçu 
(Dünyamalıyev Samir Nazim oğlu)

Prezident İlham Əliyev 
təkcə hərb meydanında qa-
zanılan qələbənin baş me-
marı deyil, eyni zamanda, 
Ermənistanın hərbi təcavüzü 
nəticəsində yaradılmış mü-
naqişənin gedişində blokda-
ya salınmış Naxçıvana gedən 
yolun tikintisinə dair maddə-
nin üçtərəfli bəyanata daxil 
edilməsinə nail olmaqla həm 
bu regionun problemini həll 
edən, həm də bütövlükdə 
daha genişmiqyaslı geoiqti-
sadi layihənin icrasına im-
kan yaratmış zəmanəmizin 
görkəmli strateqi, dövlət və 
siyasi xadimidir. Həmin mad-
dədə nəzərdə tutulanların ye-

rinə yetirilməsilə Naxçıvanın blokadasına son qoyulacaq, İğdır - Naxçı-
van dəmir yolunun tikintisi ilə Azərbaycan Türkiyə üzərindən Avropaya 
çıxa, eyni zamanda, Fars körfəzinə enə biləcək, Naxçıvan dünyanın mü-
hüm nəqliyyat-kommunikasiya mərkəzinə çevriləcək, Türkiyənin türk 
dünyası ilə quru əlaqəsi qurulacaq. Bu yol Rusiyaya Azərbaycan və Tür-
kiyə üzərindən Avropaya çıxmağa imkan verəcək, beləliklə, regionda 
iqtisadi əməkdaşlıq canlanacaq.
İşğal altında olan torpaqların azadlığı uğrunda gedən döyüşlərdə 

döyüş yoldaşları ilə birlikdə tarix yazan qəhrəman əsgərlərdən biri də 
topçu Dünyamalıyev Samir Nazim oğludur. Düşməni sərrast atışlarla 
sarsıtdığına görə Prezident İlham Əliyev tərəfindən “Kəlbəcərin azad 

edilməsinə görə” medalı ilə təltif edilmişdir. Dəqiq atış-
larla düşmənin atəş nöqtələrini cəhənnəmə çevirərək 
onların kabusuna çevrilən cəsur əsgərimizi tanıyaq. 
Dünyamalıyev Samir Nazim oğlu 2001-ci ilin mart 

ayının 23-də dünyaya gəlmişdir. Əslən Laçın rayonunun 
Minkənd kəndindəndir. 2018-ci ildə Bakı şəhəri Yasa-
mal rayonununda yerləşən Laçın rayon 19 saylı tam orta 
məktəbinin 11-ci sinfini bitirib. 2019-cu ildə Səfərbər-
lik və Hərbi Xidmətə Çağırış üzrə Dövlət Xidməti Laçın 
rayon şöbəsi tərəfindən həqiqi hərbi xidmətə çağırılır. 
2020-ci ilin oktyabrında Şəmkir korpusunun “N” saylı 
hərbi hissəsində xidmətə başlamışdır. Hal-hazırda hər-
bi xidmətdədir. Sentyabarın 27-də İkinci Vətən mühari-
bəsində topçu kimi döyüşüb. Hər birimiz qəhrəman və 
cəsur əsgərimizlə qürur duyuruq. 
Samir Nazim oğlunun hərbi xidmət vaxtının bitmə-

sinə baxmayaraq, Vətən müharibəsində qələbəyə nail olaraq hazırda 
Murov dağda hərbi xidmətini davam etdirməkdədir. 

Xidmətini SÜLHMƏRAMLILARIN  
tərkibində başlayıb, VƏTƏN müharibəsində 

davam etdirən qəhrəman 
(Qafarov Sənan Novruz oğlu)

Cəbhə xəttində erməni hərbi birləş-
mələrinin təxribatlarının qarşısının 
alınması məqsədilə 2016-cı ilin aprel 
tarixində Azərbaycan Ordusunun hə-
yata keçirdiyi cavab tədbirləri Silahlı 
Qüvvələrimizin gücünün praktik təs-
diqi oldu. Aprel döyüşləri, eyni zaman-
da, ordumuzun peşəkarlığını göstər-
di. Ordumuz əlverişsiz mövqelərdən 
əks-hücum əməliyyatı apararaq stra-
teji mövqelərə sahib oldu. Tovuz is-
tiqamətində baş verənlər isə Aprel ha-
disələrinin təsadüfi olmadığını təsdiq 
etdi. Bu dəfə də Ermənistanın hərbi 
təxribatının qarşısını alan hərbçiləri-
miz yeni qəhrəmanlıq dastanı yazdılar. 

Düşmənin qəfil və xain hücumunun qarşısını dərhal alaraq ona sarsıdıcı 
zərbə vuran, qaçmağa məcbur edən ordumuz Ermənistanı darmadağın 
etməyə qadir olduğunu Aprel döyüşlərindən sonra bir daha döyüş mey-
danında sübut etdi. Sentyabrın 27-dən başlayan, 44 gün davam edən və 
Dağlıq Qarabağ da daxil olmaqla işğal altındakı ərazilərimizin qaytarıl-
ması ilə nəticələnən Vətən Müharibəsi tariximizin ən parlaq səhifəsinə, 
Azərbaycan xalqının iftixar və qürur mənbəyinə çevrildi. Azərbaycan 
xalqı öz liderinin - Müzəffər Ali Baş Komandan İlham Əliyevin ətrafında 
sıx birləşərək bütün dünyaya öz gücünü, mətinliyini, mübarizliyini nü-
mayiş etdirdi. Və rəşadətli ordumuz Azərbaycanın hərb tarixinə yeni bir 
səhifə yazdı. Bu qələbə salnaməsində böyük hünər göstərərək verilən 
tapşırıqların öhdəsindən rəşadətlə gələn qəhrəman əsgərlərdən biri də 

haqqında söhbət açacağımız Qafarov Sənan Novruz oğludur. NATO-ya 
dəstək Missiyası məqsədi ilə Sülhməramlıların TƏRKİBİNDƏ ƏFQANIS-
TANDAN BAŞLAYAN HƏRBİ XİDMƏTİNİ Vətən müharibəsində davam 
edən qəhrəman döyüşçü çavuş Sənan Qafarov ön və arxa cəbhədə ve-
rilən döyüş tapşırıqlarının öhdəsindən ləyaqətlə gəlmişdir. Verilən çə-
tin və ağır tapşırıqlar onu heç vaxt qorxutmamış, döyüşlərin getdiyi ön 

cəbhədə əsgərlərlə 
çiyin-çiyinə verilən 
əmr və göstərişləri 
uğurla yerinə yetir-
mişdir. Qəhrəmanı-
mızı yaxından tanı-
yaq. 
Qafarov Sə-

nan Novruz oglu 
05.06.1986 -cı ildə La-
çın rayonu Minkənd 
kəndində anadan ol-
musdur. 2005-2006-cı 
illərdə həqiqi hər-
bi xidmətdə olmuş, 

2018-ci ildə Sülhməramlı Qüvvələr Briqadasında müddətdən artıq həqiqi 
hərbi xidmətə başlamışdır.  12.06.2019-cu ildə Sülhməramlı Qüvvələr 
Briqadası olaraq NATO-ya dəstək missiyasını həyata keçirmək məqsə-
dilə Əfqanıstan İslam Respublikasında xidmət etmişdir. 25.12.2019-cu 
ildə xidmətini başa vurub geriyə qayıtmış, xidmətini Sülhməramlı Qü-
vvələr Briqadasında davam etdirmişdir. 27.09.2020-ci ildə isə başlayan 
Vətən müharibəsində ön və arxa cəbhədə verilən döyüş tapşırıqlarını 
yerinə yetirmişdir. Xidmətinə görə çoxsaylı fərman və mükafatlarla təl-
tif edilmişdir. Bunlar aşağıdakılardır:
15 avqustda, Əmrah döyüş avtomo-

bilini məharətlə idarə etdiyinə görə 
sertifikat.
19 oktyabrda, “Guarden angel”, yəni 

qoruyucu mələk sertifikatı ilə təltif 
olunmuşdur.
16 dekabrda, Azərbaycana “NATO” 

tərəfindən təşəkkürnamə. 
25 dekabrda, Kabul hava limanı-

nın etibarlı mühafizəsində xidmətinə 
görə.
27 iyunda, pulemyot ustası-döyüşçü 

sertifikatı yüksək və dəqiq atıcılıq, so-
nuncu isə, ön və arxa cəbhədə göstər-
diyi xidmətə və şücaətə görə medalı 
ilə təltif edilmişdir.
Ön cəbhədə Füzuli, Cəbrayıl və 

Qubadlı istiqamətində gedən ağır və 
çətin döyüşlərdə verilən tapşırıqların 
öhdəsindən ləyaqətlə gələrək hər kə-
sin qəhrəmanına çevrilmişdir. Hər bir 
Azərbaycan vətəndaşı belə əsgərlərlə 
qürur duyur. 
Qarabağ Azərbaycandır! 

Qəhrəman əsgər
(Təhməzov Əli Cəmil oğlu)

Ərazi bütövlüyünün bərpası məsələsi 
torpaqları işğala məruz qalmış dövlətlər 
üçün tarixboyu ən müqəddəs vəzifələr-
dən biri olub. Bu vəzifənin yerinə yeti-
rilməsi dövləti qaliblər sırasına çıxarıb, 
onun xalqını daha məğrur edib. Belə bir 
qürurdoğuran taleni indi Azərbaycan ya-
şayır. Ermənistanın işğalına son qoyaraq 
ərazi bütövlüyünü təmin edən xalqımız 
Prezident, Müzəffər Ali Baş Komandan İl-
ham Əliyevin rəhbərliyi ilə tarixinin şərəf-
li səhifəsini yazdı. Prezident İlham Əliyev 
prinsipiallıq, yenilməz iradə nümayiş et-
dirərək Azərbaycan xalqının milli maraq-
larını qətiyyətlə müdafiə etdi, məqsədyön-
lü, ardıcıl siyasət apardı və bütün bunların 
nəticəsi olaraq tarixi qələbə qazandı. Elə 
bu qələbəni bizə bəxş edən ordumuzun 
döyüş meydanında düşmənin kabusuna çevrilən qəhrəmanlarından 
biri də Təhməzov Əli Cəmil oğludur. Qəhrəman döyüşçümüzün döyüş 
yoluna nəzər salaq. 
Təhməzov Əli Cəmil oğlu 31.04.95-ci ildə Abşeron rayonunun Ceyran-

batan qəsəbəsində anadan olmuşdur. Əslən Laçın rayonunun Minkənd 
kəndindəndir. Kəndin yalnız adını eşidən qəhrəman döyüşçümüz 2002-
ci ildə şəhid Bayram Məmmədov adına Minkənd kənd orta məktəbinin 
1-ci sinfinə getmiş, 2012-ci ildə isə həmin məktəbi müvəffəqiyyətlə bi-
tirmişdir. 2012-2014-cü illərdə hərbi xidmətdə olmuş, 27 sentyabr Vətən 
müharibəsi başlayan ilk gündən könüllü olaraq döyüşlərə qatılmışdır. 
Cəbrayıl, Qubadlı, Hadrut istiqamətində gedən ağır döyüşlərdə fəal ol-
muş, düşmənin canlı qüvvəsinin və ağır texnikasının məhv edilməsində 
iştirak etmişdir. Bu gün hər bir Azərbaycan vətəndaşının qürur duyaca-
ğı ünvan şanlı Azərbaycan Ordusunun əsgər və zabit ünvanıdır. 
Qarabağ Azərbaycandır!



ZƏFƏR TARİXİNİN QƏHRƏMANLARI

188

Ön və arxa cəbhələrdə döyüş tapşırıqlarını 
uğula yerinə yetirən çavuş  

(Çavuş Abbasov Vahid İbrahim oğlu)

Vətən müharibəsində 
ordumuzun qazandığı 
qələbə, tarixin ən parlaq 
səhifəsinə, Azərbaycan 
xalqının iftixar və qü-
rur mənbəyinə çevrildi. 
Prezident İlham Əliyev 
18 ildə həyata keçirdi-
yi siyasətin nəticəsində 
Azərbaycanı 30 ilə yaxın 
davam edən münaqişədə 
qalib tərəfə çevirdi. Ərazi 
bütövlüyümüz birmənalı 
olaraq bərpa edildi.
Müzəffər Azərbaycan 

Ordusu Ali Baş Koman-
danın rəhbərliyi altında 
cəmi 44 günə mümkün-
süzü mümkün etdi!

Ermənistanın hərbi kapituliyasiyasına nail olduq! 
Bəşəriyyətə haqqın, ədalətin, böyük dövlətlərin tapdağından qur-

tara biləcək bir dövlətin - Azərbaycanın var olduğunu sübut etdik. Bu 
ədaləti 44 gün ərzində yazan Azərbaycan xalqı, bütün dünya azərbay-
canlıları, bütün Türkiyə xalqı bir yumruq kimi birləşərək təkcə Ermə-
nistanın yox, bütövlükdə haqsız güclərin üstünə getdi və sübut etdi ki, 
haqq yolunda, ədalətin, ərazi bütövlüyümüzün bərpası uğrunda vuru-
şuruq. 10 noyabrda Müzəffər Azərbaycan Ordusu cəmi 44 günə hərbi 

yolla 28 il düşmən tapdağında inləyən vətən torpaqlarını işğaldan azad 
etdi. 44 gün ərzində verilən döyüş tapşırıqlarını arxa və ön cəbhədə 
uğurla həyata keçirən əsgər və zabitlərimiz də az deyil. Onlar həm arxa 
cəbhədə, həm də ön cəbhədə səngərdə döyüşən əsgərlərlə birlikdə bu 
döyüşlərin qəhrəmanına çevrildirlər. Haqqında söhbət açacağımız qəh-
rəman çavuş da belə əsgərlərdən biri olaraq hazırda sülhməramlı qüv-
vələrin tərkibində xidmət edərək dövlətimizin verdiyi bütün tapşırıqları 
fəxarətlə icra edir. Sülhməramlıların tərkibində xidmət edən çavuş Va-

hid Abbasovu yaxından tanıyaq.
Çavuş Abbasov Vahid İbrahim oğlu 11.06.1986-ci ildə Bakı şəhərin-

də doğulmuşdur. Əslən Laçın rayonunun Minkənd kəndindəndir. Mü-
dafiə Nazirliyinin “N” saylı hərbi hissəsində Baş Motaatıcı vəzifəsində 
müddətdən artıq həqiqi hərbi qulluqçu kimi xidmət edir. Ön və arxa cə-
bhələrdə döyüş tapşırıqlarını layiqincə yerinə yetirir. Bu gün  sizlərlə 
qürur duyuruq, Azərbaycan əsgəri!!!

44 günlük müharibənin  
qalib əsgəri 

(Qafarov Vüsal Mücərrəf oğlu)

Tarixə Vətən Müharibəsi kimi düşən savaşda Müzəffər Azərbaycan 
Ordusu Ermənistan üzərində qələbəni döyüş yolu ilə qazandı. Müha-
ribə isə itkisiz olmur. Döyüşlərdə şəhid olan 3000-ə yaxın hərbçimizin 
xatirəsi qarşısında baş əyirik, onlara Tanrıdan rəhmət diləyirik. Şəhid-
lərimizin ruhu şaddır. Çünki hər qarışı üçün şərəflə mübarizə apar-
dıqları, uğrunda canla-
rından keçdikləri Vətən 
torpaqları artıq işğaldan 
azaddır. 44 günlük müha-
ribədə Azərbaycan döyüş 
meydanında Ermənistanı 
darmadağın etməklə 30 ilə 
yaxın davam edən işğala 
son qoydu. Bu qalibiyyəti-
nin fonunda bütün dunya 
güclü Azərbaycan dövlətini 
gördü. Beynəlxalq ictima-
iyyət xalqımızın öz haqqı 
uğrunda əzmlə mübarizə 
aparmaq bacarığına şa-
hidlik etdi. Prezident İl-
ham Əliyev bu Qələbə ilə 
qalib Azərbaycan dövlətini 
dünyaya təqdim etdi. Hər 
bir Azərbaycan vətəndaşı 
müzəffər Azərbaycan ordusunun qəhrəman əsgər və zabitləri ilə qürur 
duyur. Qürur duyacağımız əsgərlərdən biri də Vətən müharibəsinə kö-
nüllü olaraq qoşulan Qafarov Vüsal Mücərrəf oğludur. 

Qafarov Vüsal Mücər-
rəf oğlu 01.01.1991-ci ildə 
Laçın rayonunun Minkənd 
kəndində anadan olmuş, 
orta məktəbə 1997-ci ildə 
getmiş və məktəbi 2008-ci 
ildə bitirdikdən sonra hə-
min ildə Azərbaycan Döv-
lət Neft Akademiyasının 
(indiki Azərbaycan Dövlət 
Neft və Sənaye Universite-
ti) İqtisadiyyat, Beynəlxalq 
İqtisadi Münasibətlər və 
Menecment fakültəsinə 
qəbul olmuşdur. Univer-
siteti 2012-ci ildə bitirdik-
dən sonra həmin ildə də 
həqiqi hərbi xidmətə ça-
ğırılmış, silahlı qüvvələrin 
təlim və tədris mərkəzin-
də kurs keçərək xidməti-
ni tağım komandiri kimi 
2012-2014-cü illərdə yerinə 
yetirmişdir. 11.10.2020-ci 
ildə könüllü olaraq Vətən müharibəsinə qatılmış Füzuli, Cəbrayıl, Xo-
cavənd, istiqamətində gedən döyüşlərdə iştirak edərək düşmənə sar-
sıdıcı zərbə vurmuşlar. Könüllü olaraq müharibəyə qoşulan qəhrəman 
əsgərimiz düşmənin canlı qüvvəsinin və texnikasının sıradan çıxarıl-
ması istiqamətində yaradılmış xüsusi əməliyyatlara rəhbərlik etmişdir. 
Müharibədən sonra tərxis olunaraq evinə qayıtmışdır. Qələbə ilə nəti-
cələnən zəfər döyüşünün hər bir iştirakçısı Azərbaycan vətəndaşlarının 
qürur ünvanıdır.

Ordumuz Azərbaycan xalqının   
iftixar mənbəyinə çevrildi

(Abbasov Ziya İlham oğlu)

Xalqımızın tarixi mü-
cadilə, qəhrəmanlıq sal-
namələri ilə zəngindir. 
Hər birinin mayası azadlıq 
və mübarizələrlə yoğrulan 
dövlətlərimiz şanlı keçmi-
şimizin qürur doğuran ün-
vanlarıdır. Biz qəhrəman 
bir millətin nümayən-
dələriyik. Ona görə zaman 
bəzən bizi ağır sınaqlara 
çəksə də, yenidən topar-
lanaraq, güc taparaq, bir 
yumruq olaraq tariximizin 
şərəfli səhifələrini yazma-
ğı bacarırıq. Torpaqları-
mızın azadlığı uğrunda 
sentyabr ayının 27-dən 
başlanan və 44 gün davam 
edən müqəddəs savaş da 
bunu təsdiq etdi. Prezident 
İlham Əliyevin Müzəffər 
Ali Baş Komandanlığı ilə 
Azərbaycan Ordusu 30 ilə 
yaxın idi davam edən er-

məni işğalına cəmi 44 gün ərzində son qoyaraq xalqımızın 
möhtəşəm qəhrəmanlıq salnaməsini yaratdı.

Bu savaşı, bu Qələbəni xalqımız 30 ilə yaxın idi ki, gözləyir-
di. Bununla belə hər bir zəfərin, hər bir uğurun mütləq zama-
na ehtiyacı var. Çünki məhz zamanında atılan addım öz hədə-
finə, məqsədinə çata bilər. Həmin zamanı yetişdirənlər isə öz 
xalqının taleyi ilə yaşayan dahi şəxsiyyətlər, liderlərdir. Xalqı-
mızın böyük oğlu, Ulu Öndər Heydər Əliyevin müəyyən etdiyi 
və möhtərəm Prezident İlham Əliyevin son 17 ildə layiqincə 
davam etdirdiyi siyasi kurs da bizim üçün torpaqlarımızın iş-
ğaldan azad edilməsinin zamanını yetişdirdi. Bu zamanın əsas 
tələbləri isə Azərbaycanın güclənməsi, ordumuzun döyüş qa-
biliyyətini artırması idi. Beləliklə, müdrik rəhbər, düzgün za-
man, güclü dövlət və qüdrətli ordu formulu, o cümlədən milli 
həmrəyliyimiz torpaqlarımızın azad edilməsini şərtləndirən 
əsas amillər oldu.
Azərbaycan xalqının qürur mənbəyinə çevrilən və tarixi 

qələbə qazanan ordumuzun qalib əsgərlərindən biri də Abba-
sov Ziya İlham oğludur. Minkənddə anadan olmasa da, əslən 
Minkəndlidir. Vətənin işğaldan azad olunması arzusu ilə ya-
şayan qəhrəman əsgərimizin arzusu, nəhayət, çin oldu. Dö-
yüş meydanında düşmənə sübut elədi ki, Azərbaycan əsgəri 
nələrə qadirdir. Düşmənlə üz-üzə dayanaraq, sinəsini düş-
mən gülləsinə sipər edib Azərbaycan torpaqlarını işğaldan 
azad edən əsgərlərin sırasında Abbasov Ziya İlham oğlunun 
da adı fəxarətlə çəkilir. Qəhrəman əsgərimizi yaxından tanı-
yaq. 
Abbasov Ziya İlham oğlu 1992-ci il may ayının 2-də Yevlax 

şəhərində anadan olmuşdur, 1998-ci ildə Laçın rayon şəhid 
Bayram Məmmədov adına Minkənd kənd orta məktəbinə 
daxil olmuş, 2009-cu ildə bitirmişdir.
2011-ci ildə Bakı İdarəetmə və Texnologiya Kollecinə daxil 

olmuş, 2014-cü ildə həmin məktəbi bitirərək, «Bələdiyyə 
Təsərrüfatının Təşkili» ixtisasına yiyələnmişdir. 
2014-cü ildə həqiqi hərbi xidmətə çağrılmış, 2016-cı ildə 

həqiqi hərbi xidmətini başa vurmuşdur. 2018-ci il mayın 24-
dən Sumqayıt Qarnizonu Hərbi Polisində işə başlamışdır.
Müdafiə Nazirinin birinci müavini, Silahlı Qüvvələrin Baş 

Qərargah rəisinin 1 sentyabr 2018-ci il tarixli əmrinə əsasən 
Hərbi Polis İdarəsində 3 sentyabr 2018-ci il tarixindən 15 sent-
yabr 2018-ci il tarixinədək təşkil edilmiş, Motoatıcı manqa ko-
mandiri ixtisası üzrə imtahanlarda iştirak etmiş və müsbət 
qiymətləndirilmişdir.
İkinci Vətən müharibəsi başlayan ilk gündən Sumqayıt 

Qarnizonu Hərbi Polisində könüllü olaraq, 2020-ci il sentyab-
rın 30-dan 2020-ci il noyabr ayının 30-dək Cəbrayıl və Qubadlı 
istiqamətlərində gedən ağır döyüşlərdə iştirak etmiş, düşmə-
nin canlı qüvvəsinin və ağır texnikasının məhv edilməsinə 
nail olmuşlar. 
Xalq bu gün sizlərlə qürur duyur, Azərbaycan əsgəri!

Düşmən üzərinə qartal kimi  
şığıyan əsgər

(Paşayev Əli Etibar oğlu)

Elə anlar var ki, yalnız onları yaşa-
yanda həmin anlara nə qədər dərin, 
böyük bir ehtiyac duyduğunu hiss 
edirsən. Uzun illər ərzində məhz hə-
min anları həsrətlə, iztirabla gözlədi-
yinin fərqində olursan.
Azərbaycan Respublikasının Pre-

zidenti, Silahlı Qüvvələrin Ali Baş Ko-
mandanı cənab İlham Əliyevin qətiy-
yəti, uzaqgörən siyasəti, ağlı, zəkası, 
cəsarəti sayəsində rəşadətli ordumu-
zun qazandığı şanlı Qələbə bizi nəhayət 
ki, 30 ilədək intizarını çəkdiyimiz, ürə-
yimizin başında qanı kəsilməyən yara-
ya çevrilmiş o əfsanəvi anlara qovuş-
durdu. Qələbə ruhu ilə zəfəri bayram 
edən, bir-birinə gözaydınlığı verən, 
küçələrini, evlərini, iş yerlərini, avto-
mobillərini üçrəngli bayraqlarımızla 
bəzəyən insanların sevinci, qüruru, - 
bütün ölkədəki bayram ovqatı mühüm 
bir tarixi hadisənin canlı şahidləri ol-
duğumuz bu günlər möhtəşəm tarixi 
dövr olduğu üçün bizi xoşbəxt edir.
Tarixi reallıqlar cənab Prezidentimiz İlham Əliyevin zəmanəsinin 

parlaq milli liderlərindən və qeyri-adi qüdrətli sərkərdələrindən biri ol-
duğunu isbat etdi. Ali Baş Komandanın qətiyyətli siyasəti və ordumuzun 
gücü ilə Vətən müharibəsi zəfərlə başa çatdı. Tarixin heç bir dönəmində, 

dünyanın heç bir ölkəsində görünməyən nadir bir hadisə, - işğal edilmiş 
torpaqların yenidən hərb yolu ilə geri qaytarılması dünyada misli-bə-
rabəri olmayan bir hadisədir. Azərbaycanın son bir neçə əsrdəki tarixi 
nailiyyətlərinin zirvəsində hər zaman iftixar, qürur rəmzinə çevriləcək 
bu şərəfli qələbə heç zaman unudulmayacaq.
 Sinəsini düşmən güllə-

sinə sipər edən qəhrəman 
əsgərlərdən biri də Paşayey 
Əli Etibar oğludur. Qəhrə-
man əsgərimizi yaxından 
tanıyaq.
Paşayev Əli Etibar oğlu 

08.31.2000-ci ildə Qaradağ 
rayonunun Sahil qəsəbə-
sində anadan olmuşdur. 
Əslən Laçın rayonunun 
Minkənd kəndindəndir. 
2000-ci ildə Sahil qəsəbə-
sində birinci sinfə daxil 
olmuş, 2020-ci ildə həqiqi 
hərbi xidmətə çağırılmış-
dır. 27 sentyabrda Vətən 
müharibəsi başlayan ilk 
gündən müharibənin get-
diyi ən qaynar nöqtələrdə 
döyüşlərə qatılmışdır. Ağ-
dərə uğrunda gedən dö-
yüşlərdə yaralanmışdır. Suqovuşan, Talış kəndi istiqamətində gedən 
ağır döyüşlərdə iştirak etmiş, düşmənə sarsıdıcı zərbələr endirmişdir. 
Hal-hazırda Kəlbəcərdə Göyçə mahalının Nərimanlı kəndində xidməti-
ni davam etdirir.
Sizlərlə qürur duyuruq, Azərbaycan əsgəri!

Tarixi ədaləti bərpa edən xüsusi 
təyinatlı qəhrəman

(Mahmudov Sirac Seyfəddin oğlu)

Tarix göstərdi ki, ermənilərin böyük Ermənistan sevdası süquta uğ-
radı. Hansı ki, 2016-cı il aprel və 2020-ci il iyul aylarında Ermənistanın 
atəşkəsi pozmasından sonra yaşanan hadisələrdə Azərbaycan Ordusu-
nun vurduğu sarsıdıcı zərbələr nəticəsində Ermənistan ordusu məğlu-
biyyətə uğradılmışdı. Bundan nəticə çıxarmayan mənfur erməni silahlı 
birləşmələri yenə də öz iyrənc niyyətlərini həyata keçirməyə cəhd et-
dilər. 27 sentyabr 2020-ci ildə Ermənistanın növbəti təxribatından və 
onların bütün cəbhə boyu yaşayış məntəqələrimizi artilleriya qurğula-

rından atəşə tutmasından dərhal sonra şanlı ordumuzun əks-hücumu 
nəticəsində düşmənə layiqli cavab verilmişdir. Azərbaycan Ordusunun 
qoşun bölmələrinin həyata keçirdiyi əməliyyatlar nəticəsində uzun illər 
işğal altında olan Füzuli-Cəbrayıl istiqamətində, Qaraxanbəyli, Qərvənd, 
Kənd Horadiz, Yuxarı Abdurrəhmanlı, Böyük Mərcanlı, Nüzgar kəndləri 
Laçın, Zəngilan, Qubadlı və digər yaşayış məntəqələri azad edildi. Da-
nılmaz faktdır ki, ən ağır şəraitdə hücuma keçərək döyüş tapşırığını ye-
rinə yetirən qüvvələrdən biri də Xüsusi Təyinatlılardır. Onlar əlbəyaxa 
döyüşlərlə düşmənin bağrını yararaq onların məğlubedilməz mifini 

darmadağın etdilər. Hikmət Mirzəyevin rəhbərliyi ilə XTQ bölmələri Şu-
şanı əlbəyaxa döyüşlə azad etdilər. Belə qəhrəman döyüşçülərdən biri 
də XTQ-nun zabiti Mahmudov Sirac Seyfəddin oğludur. Qəhrəmanımızı 
tanıyaq.
Əslən Laçın rayonunun Minkənd kəndindən olan Xüsusi Təyinatlıla-

rın (XTQ) zabiti Mahmudov Sirac Seyfəddin oğlu müharibə başlayan ilk 
gündən döyüşün getdiyi ən qaynar nöqtələrdə düşmənə sarsıdıcı zər-
bələr endirmişdir. Qarabağ müharibəsi başladığı zaman ön cəbhədə, – 
Füzuli, Cəbrayıl, Zəngilan, Qubadlı və Şuşanın işğaldan azad olunma-
sında böyük qəhrəmanlıqlara imza atmışdır. Özünün rəhbərlik etdiyi 
heyətlə birlikdə xüsusi əməliyyatlarda iştirak edib, düşmənin mübarizə 
əzmini sındıraraq torpaqları biri-birinin ardınca azad etmişlər. Ən çətin 
döyüş əməliyyatlarında düşmənin canlı qüvvəsini və texnikasını məhv 
edərək qələbəyə nail olmuşlar. 
Bu bir həqiqətdir ki, Azərbaycan Respublikasının Prezidenti, Ali Baş 

Komandan İlham Əliyevin başçılığı altında qüdrətli Ordumuz işğal altın-
dakı bütün torpaqlarımızı azad edərək Vətənimizin ərazi bütövlüyünü 
təmin etdi və şanlı bayrağımızı Şuşada dalğalandırdı! 
Biz Vətənimiz uğrunda, torpaqlarımızı işğaldan azad etmək üçün 

vuruşduq! Apardığınız mübarizə bir haqq və hüquq mübarizəsidir, öz 
vətənimizdən işğalçıları qovmaq insan haqları sahəsində bir mübarizə-
dir. Bu, beynəlxalq hüququn da, insan vicdanının da, insan əxlaqının da 
ən təbii və doğru haqqıdır. Hamımızın qəlbi Ali Baş Komandanın irəli 
sürdüyü “Qarabağ bizimdir, Qarabağ Azərbaycandır!” şüarı ilə döyünür. 
Qələbə bizimlədir!

Laçın rayonunun 
vandalizmə  
məruz qalmış 

abidələri

Laçın rayonu Azərbaycanın cənub-qərbin-
də, dağlıq ərazidə yerləşir. Şimaldan Kəlbəcər, 

şərqdən Xocalı, Şuşa və Xocavənd, cənubdan Qubadlı rayonları, qərbdən isə 
Ermənistanla həmsərhəddir. 
Rayon respublikamızın təbii 
sərvətlərilə zəngin guşələrin-
dəndir. Ərazisində dünyada 
nadir ağac növlərindən he-
sab olunan qırmızı dəmirağac 
meşələri, çox sayda mineral 
su bulaqları, kobalt, uran, 
civə, qızıl, dəmir, müxtəlif 
rəngli mərmər yataqları, cür-
bəcür dərman bitkiləri vardır. 

1924-cü ildə təsis edilmiş 
rayonun ərazisi 1883 kvadrat ki-
lometr olmuşdur. 1992-ci il ma-
yın 18-də erməni qəsbkarları 
tərəfindən işğal olunandan son-
ra rayon əhalisi məcburi köçkün 
kimi respublikamızın 64 şəhər 
və rayonunda məskunlaşmışdır. 
İşğal zamanı yüzlərlə günahsız 
insan şəhid edilmiş, yaralanmış, 
1200-dən artıq körpə yetim qal-

mış, rayonun bir çox tarixi-dini abi-
dəsi məhv olunmuşdur. 2020-ci ilin 
noyabrın 10-da imzalanmış üçtərəfli 
bəyanata uyğun olaraq, Laçın rayo-
nu Azərbaycana təhvil verilib. Prezi-
dent İlham Əliyevin göstərişi ilə di-
gər tarixi-mədəni, dini abidələrimiz 
kimi, Laçın rayonunun ərazisində 
yerləşən tarixi-dini abidlərimiz, o 
cümlədən məscidlər bərpa oluna-
caq. 

Rayon ərazisindəki Ağoğlan çayı 
sahilində IX əsrdə inşa edilmiş və 
uzun müddət fəaliyyət göstərmiş 
Ağoğlan monastır kompleksi yerləşir. 
Möhkəm bazalt daşdan tikilmiş bu 
möhtəşəm monastır məharətli konst-
ruktiv həllinə görə alban xristian me-
marlığı abidələri içərisində xüsusi yer 
tutur. Monastır binasının daxili həcmi 
üç hissədən ibarətdir. Daşlardan hö-
rülmüş açıq dam örtüyünü saxlayan 
hündür daş sütunlar silindrik formalı 

tağbəndlərlə tamamlanır. Məbə-
din daxili sahəsini işıqlandırmaq 
üçün divarlarda ensiz və uzunsov 
pəncərələr vardır.

Laçın rayonunun Malıbəy kən-
dində aşkarlanmış üç at heykəlli 
qəbir daşında (XVI-XVII əsrlər) 
və Almazzisxevndə yerləşən (XIV 
əsr) at heykəlli abidənin bud tərə-



202

fində həkk olunan üç üfüqi və bir şaquli xətt çox maraqlıdır. Qarabağ abidələ-
rindəki epiqrafik məlumatlardan və təsviri incəsənət motivlərindən Cənubi 
Qafqazda Azərbaycan xalqının təşəkkülündə mühüm rol oynamış qədim türk 
tayfalarının məskunlaşmasını müəyyən etmək olar. Laçın rayonunun Ma-
lıbəy, Güləbird, Cicimli kəndlərində at heykəlli qəbir daşlarında günəş sim-
volunun və əlində quş tutmuş insanın təsvirləri vardır. Məlumdur ki, Humay 
quşu qədim türk xalqlarının tanrısı olmuşdur və bunun abidələrin üzərində 
təsviri, güman ki, abidələri dağılmaqdan qorumaq məqsədi daşıyırdı. Laçın 
rayonunun Cicimli kəndində 1790-1791-ci ildə çaylaq daşından düzbucaqlı 
planda tikilmiş məscid binası da olmuşdur. 

Laçının Ağoğlan məbədinə gedən yolun sağında XVI  əsrin at heykəlli və 
sənduqə formalı qəbir daşları vardır. Həmçinin, Laçın rayonunda Məlik Əj-
dər türbəsi, Mirik kəndində XV əsrə aid Alban məbədi, Minkənddə XV əsrə 
aid məbəd, Qarıqışlaq kəndində XI əsrə aid Dəmirovlu piri, Ərikli kəndində 
XVI əsrə aid Qarasaqqal türbəsi vardır. 

“AĞOĞLAN” MƏBƏDİ

V-VI əsrlərə aid alban monastırı olan “Ağoğlan” məbədi (İNV № 310) Laçın 
rayonu ərazisində, Ağoğlan çayının sahilində yerləşir. Tarixi abidə əvvəllər 
qəsr olmuş, lakin müxtəlif dövrlərdə dağıntılara məruz qaldığından IX əsr-
də kilsə üslubunda yenidən inşa edilərək monastır formasına salınmışdır. 
Köhnə divarlar üzərində yeniləri tikilsə də, abidə ilk bünövrəsini olduğu kimi 
saxlamış və alban dövrü memarlığının möhtəşəm nümunələrindən birinə 
çevrilmişdir.

Əvvəllər məbədin qəsr kimi tanınması rəvayətlərdə də öz əksini tapmışdır. 
Belə rəvayət edilir ki, qədim zamanlarda bu ərazidən keçən gənc bir səyyah 
buranın gözəl təbiətinə heyran olmuş və bu məkanda qəsr tikdirmək qərarı-
na gəlmişdir. Ətrafında yerli əhalidən tikinti işini bacaran könüllülərindən 
dəstə toplayıb işə başlamışdır. Xalqın sevgisini və rəğbətini qazanan gənc, 
çox yaraşıqlı olduğundan yerli əhali onu “Ağoğlan” adlandırıbmış.

Tikilən qəsr vaxtilə “Qaranquş qəsri” adı ilə də bilinmişdir. Bununla bağlı 
rəvayət də çox maraqlıdır. Deyilənə görə, günlərin bir günü, günorta yeməyi 
vaxtı bir qaranquş aşpazın başına fırlanıb, onun camaata yemək verməsinə 
mane olmağa çalışırmış. Ətrafdakı insanlar quşun bu hərəkətinə maraqla ta-

maşa edir, lakin heç nə anlamırmışlar. Anidən qaranquş özünü qaynar qaza-
nın içinə atıb öldürür. Bundan qəzəblənən aşpaz yeməyi kənara boşaldarkən 
qazanda ilan ölüsü olduğunu görür.Camaat isə heyrətdən donub qalır. 

Qəsrin sahibi xilaskar quşun ölüsünü təntənə ilə tikilinin yanında basdı-
rır, qəsri də onun şərəfinə “Qaranquş qəsri” adlandırır. Lakin zaman ötdükcə 
qəsrin bu adı unudulmuş və məbədə çevriləndən sonra isə xalq arasında onu 
tikdirənin şərəfinə “Ağoğlan” kimi tanınmağa başlanmışdır.

Məbəd kifayət qədər böyük ölçülərə malikdir. Plan baxımından üç nefli 
olan düzbucalı bazilikadan ibarətdir. İbadət zalının bütün nefləri silindrik 
formalı tağlarla örtülmüşdür.

İnteryer baxımından bazilika möhkəm yerli daş olan bazaltdan inşa edil-
mişdir. Tikilinin fasadının yan tərəfində zala yeganə giriş oyuğu var. Fasadın 
hamar səthləri yuxarı hissədə isə bir-birindən uzaq məsafədə yerləşmiş ensiz 
pəncərə oyuqları ilə kəsilir və zalın daxili məkanına bu oyuqlardan işıq düşür. 

“Ağoğlan” məbədinin daxili divarları yonulmuş iri, qara daşlarla üzlənmiş-
dir. Vaxtilə divarlarda, mala üzərində tematik çoxrəngli rəsmlər çəkilmişdi. 
Onların çox hissəsi zamanla silinsə də, şimal divarında indiyədək qismən 
freska rəsmli fraqmentlər qalmaqdadır. Zalın interyerinin yuxarı hissələrin-
də daş üzərində dekorativ oymalar tətbiq edilmişdir.

1992-ci ildə erməni qəsbkarları ərazini işğal etdikdən sonra “Ağoğlan” mə-
bədini özününküləşdirməyə başlamışlar. Onlar məbədi təmir etmək adı al-
tında abidənin divarları üzərində bir neçə daş yazıları, həmçinin xeyli sayda 
alban dövrünə aid ornament və rəmzləri tamamilə silmiş, formalarını dəyiş-
dirmişlər. Məbədin guya xristianlığın qriqoryan məzhəbinə məxsusluğunu 
göstərən 26 yazı lövhəsini abidənin divarlarının müxtəlif yerlərinə bərkit-
mişlər.

Saxtakarlıqlarında daha da irəli gedən ermənilər kompleksin ümumi giriş 
qapısının önündə İrəvandan gətirilmiş xaçdaşlar basdırmış, binanın fasadını 
söküb kirəmid və dəmirlə əvəzləmişlər.

2007-ci ildə İrəvan şəhərində Ermənistan hökumətinin tapşırığı ilə ermə-
ni yepiskopları daxili qərarla abidəyə erməni qriqoryan kilsəsi statusu ver-
məklə işğal olunmuş ərazilərdə Azərbaycan mədəniyyətinə və tarixinə qarşı 
soyqırımı siyasəti yürütdürdüklərini bir daha əyani şəkildə göstərdilər.

Tarixi-dini abidələri 

Məscid (1718-ci il) – Qarqışlaq kəndi (İNV № 4733)

Məbəd (XVII əsr) – Piçənis kəndi (İNV № 4737)

Məscid – Piçənis kəndi (İNV № 4736)

Məscid – Piçənis kəndi (İNV № 4738)

Məbəd (XII əsr) – Qorçu kəndi (İNV № 4739)

Məbəd (X əsr) – Aşağı Fərəcan kəndi (İNV № 4740)

Məbəd (XV əsr) – Şalva kəndi (İNV № 4741)

Məbəd (XV əsr) – Əhmədli kəndi (İNV № 4742)

Məbəd (XV əsr) – Minkənd kəndi (İNV № 4745)

Məbəd (XV əsr) – Minkənd kəndi (İNV № 4746)

Məbəd (XV əsr) – Mirik kəndi (İNV № 4758)

Məbəd (XIX əsr) – Sonasar kəndi (İNV № 4762)

Məbəd (XVII əsr) – Sadınlar kəndi (İNV № 4764)

Məbəd (XVII əsr) – Hoçaz kəndi (İNV № 4724)

Mağara məbədi (V əsr) – Hoçaz kəndi (İNV № 4764)

Düzbucaqlı məscid-mədrəsə (1790-1791) – Cicimli kəndi

Ziyarətgahlar

Məlik Əjdər türbəsi (XIV əsr) – Cicimli kəndi (İNV № 311)

Türbə (XVII-XVIII əsrlər) – Cicimli kəndi (İNV № 312)

Sultan Baba piri (XIX əsr) – Zeyvə kəndi (İNV № 4764)

Türbə - Güləbird kəndi (İNV № 4726) 

“Ağbaxt xeyir” türbəsi – Əhmədli kəndi (İNV № 4743)

Soltanbaba türbəsi (XIX əsr) – Zeyvə kəndi (İNV № 4729)

Şeyx Əhməd türbəsi (XIX əsr) – Zeyvə kəndi (İNV № 4730)

Türbə (XIX əsr) – Zeyvə kəndi (İNV № 4731)

Dəmirovlu Pir məbədi – Qarıqışlaq kəndi (İNV № 4730)

“Aşığ” qəbiristanlığı (orta əsrlər) – Mezmazak kəndi (İNV № 5923) 

Qəbiristan (orta əsrlər) – Abdallar kəndi (İNV № 5924)

Araxışda türbəsi (XVI əsr) – Ərikli kəndi

Qarasaqqal türbəsi (XVI əsr) – Ərikli kəndi 

Xəlifə türbəsi (XVII əsr) – Malxələf kəndi 

Türbə (XIX əsr) – Zeyvə kəndi 

Ağa Baba piri – Seyidlər kəndi 

Əli bulağı piri – Hocaz kəndi 

Xəlif piri – Məlikpaya kəndi 

Seyid  Kərimin ocağı – Farraş kəndi 

Yer daş piri – Qarakeşiş kəndi 

Xəlifə qəbri ziyarətgahı – Malıbəy kəndi 

Alı Xəlifə ocağı – Böyük Seyidlər kəndi 

Seyid Hüseyn ağa ziyarətgahı – Böyük Seyidlər kəndi 

Güllü qəbir piri – Böyük Seyidlər kəndi   

Tarixi memarlıq abidələri 

Körpü (X əsr) - Aşağı Fərəcan kəndi (İNV № 4740)

Qala (XV əsr) – Mirik kəndi (İNV № 4757)

Daş qutusu (Dəmir dövrü) – Abdallar kəndi (İNV № 1457)

Kurqan (Dəmir dövrü) – Cicimli kəndi (“Qızqəbri” kurqanından 200-280 m 
aralı) (İNV № 1458)

“Qızqəbri” kurqanı (dəmir dövrü) – Cicimli kəndi (İNV № 1459)

Kurqan (Dəmir dövrü) – Cicimli kəndi (İNV № 1460)

Kurqan (Tunc dövrü) – Ziyrik kəndi (İNV № 1461)

Kurqan (Dəmir dövrü) – Qoçaz kəndi (İNV № 1462)

Kurqan (Dəmir dövrü) – Güləbird kəndi (İNV № 1463)

Üzərində ərəb yazıları olan daş at fiquru (XVI əsr) – Malıbəy kəndi  
(İNV № 6171)

Üzərində ərəb yazıları olan daş at fiquru (XVI əsr) – Malıbəy kəndi (İNV № 
6172)

Daş at fiquru – Malıbəy kəndi (İNV № 6173)

Üzərində ərəb yazıları olan daş at fiquru (XVII əsr) – Güləbird kəndi  
(İNV № 6174)

Daş at fiquru – Güləbird kəndi (İNV № 6175)

Üzərində ərəb yazıları olan daş at fiquru – Güləbird kəndi (İNV № 6176)

Daş qoyun fiquru – Küsülü kəndi (İNV № 6177)

Daş qoyun fiquru (XVII əsr) – Keçmiş Xallanlı kəndi (İNV № 6178)

Daş at fiquru – Keçmiş Xallanlı kəndi (İNV № 6179)

Kafir-qala (XVII əsr) – Zeyvə kəndi (İNV № 4732)

Birtağlı körpü (XIX əsr) – Minkənd kəndi (İNV № 4748)

İkitağlı körpü (XIX əsr) – Minkənd kəndi (İNV № 4747)

Birtağlı körpü (XIX əsr) – Zabux kəndi (İNV № 4754)

Soltan Əhməd sarayı (XIV əsr) – Soltanlar kəndi (İNV № 4728)

Həmzə Soltan sarayı (1761-ci il) – Hüsulu kəndi (İNV № 4727)

Sarı Aşığın ev muzeyi – Güləbird kəndi (İNV № 5670)

Laçın Tarix-diyarşünaslıq Muzeyi – Laçın şəhəri 

